HECHOS 1:1 i HECHOS 1:5

JESUCRISTO ORETAGANOD1

NAIMIE RAFUE LLOCANA
UILLA RAFUE

Jesus Jusifiamui Jorefio billena llua rafue

1 Teofilo, o dine, ¢nigacino? ¢Nie isoidio? Omo
jiaie rabe birui dane oretaiacadicue. Lucadicue.
Navui jiaie cartana oretaticue. Ailluena Jesus
finoca rafuena nainomo cueticue. Ailluena Jesus
llofuiacinona jiai cueticue. 2 Monamo naimiena
Jusifiamui nia uifienia, Jesus ie llofueoicaiganona
llofueuide. Ie llofueoicaiganona jaie naimie
fetuamona, Jusifiamui Jorefio uaido naimacina

llofueuide. Naie llofuiacinona navui cueticue.
Jesis monamo jailla mei, ie llofueoicaigano

naimie oretaganona mameciredimaci. 3 Naimie
fiodaillamona ie jillua mei, naimacimo bairede.
Naimie ua jilluana naimaci raise uifiollena, diga
icaifio cuarenta digarui naimacimo baireuide.
Naimacina Jusifiamui dibeimo ie comini jai illa
rafuena llofueuide. Naimiemo jai suide rafuena
llofueuide. Naimiemo nia suifiede rafuena
llofueuide.

4 Naimaci diga Jesus guilla facaise, naimie
Jerusalémona naimaci oni jaillana rairuide. Raite:

—Cue Moo ie Jorefio omoimo fecallena, omoimo
jailloticue. Naiena omoi feifiollena, Jerusalémo nia
fiebi. 5 Naimie rafuena comini iinuamona, Juan
Bautista micori jinui diga bautizade; iadedi cue
rafuena omoi iinuamona, nano nigarui illanona,
cue Moo ie Jorefiona feifioitomoi —raite.

Monamo Jesus jailla rafue

6 Te llofueoicaigano diga Jesus dane ofillanona,
naimiemo jicanotimaci:

—Nama, ¢birui cai judiuai cominina jai sedaitio,
David micori cai usumatiai micoriai jaie sedaja
isoi?

7Naimie uai ote:

—Naie rafue suille facaiseconi jaca
uifiofieitomoi. = Naimie sifiona illamona, dama
cue Moo naie rafue suilliruina uifiote; 8 iadedi
cue Moo ie Jorefiona omoi feifiua mei, sifio uai
omoimo lite. Ie jira Jerusalémo cuena lloitomoi.
Judeamo, Samariamo, ua nana eniruemo ite
nairaimo lloitomoi —raite.

9 Naimie iena llua mei, Olivos railla anedumo
jai jaidimaci. Nainomo itimacimo, naimaci
eruaisiterno, monamo Jesus Jusifiamui uiga.
Uillie illa jira, naimiena cioisifiede. 19 Monamo
nia eruaidemo, ieconi naimaci dine Jusifiamui
jaienici, mena iima bairia isoi, bairediiaimaiai.
Naie iaimaiai iniroi userede. 11 Raitiiaimaiai:

—Galileo imaci, ¢bue Tfiellena monamo
eruaidomoi? Omoi motomona Jesds monamo
jaillana jai ciodomoi. Naimie jai jailla isoi, dane
abido ico biite —raitiiaimaiai.

Matiana fetua rafue

12 Naimacimo Jusifiamui jaienici llua mei, Olivos
railla anedumona Jerusalémo naisodo abido
jaidimaci. Olivos railla anedumona Jerusalémo
ochocientos metros dinori illanona, sabadoruimo
Moisés micorilloga dinori macaritimaci. 13 Rillano
imaci cuartomo jaidimaci. A dibebamo ite.
Nainomo itimaci: Pedro, Jacobo, Juan, Andrés,



HECHOS 1:14 iii HECHOS 1:20

Felipe, Tomas, Bartolomé, Mateo, jiaie Jacobo.
Naimiedi Alfeo jito. Simon ite. Naimiedi cananista
comini facaisemo duide. Judas ite. Naimie jiaie
Jacobo jito. Diese nainomo itimaci. 14 Naimaci
jitaillamona, Jusifiamuimo jiillena, nagarui
danomo ofidimaci. Jiillena, jiaino naimaci diga
jiai ofisoidimaci. Diga rifioniai jiai ofisoidimaci.
Jesus ei, Maria, jiai ofisoide. Jesus amatiai jiai
ofisoidimaci.

15 Comini ofilla motomo Pedro naidaita, rafuena

llote. Nibai ciento veinte comini nainomo itimaci.
Pedro llote:

16 —Amatiai, David micori jaie lloga rafue birui
jai suide. Jusifiamui Jorefio jaie David micorina
Judas micorina faitatate. Salmos rabenicomo
naie faiacinodi cuega. Iena uifioticai. Judas
micorina uifioticai. Naimie Jesuna gaitadinona
ifode. 17 Naimiedi da cai llofueoicaigano imie.
Cai diga maijiuide. 18 Ie maraifieno finoca ra-
fuemona ucubena feifiua mei, ie comeci ivaina
meiduanona, naie ucubena oni judaide. Judiuai
illaicomini naie ucube diga eniruena ibadimaci.
Nainomo Judas micori ie cimaio cuinajanona, ie
abina dama meinete. Rifaillamona, ana uaillam-
ona, ie jebegi boficaillamona, nana ie jebegi jino
uaide. 19 Nana Jerusalémo itino iena fididimaci. Ie
jira cai uaido naie enirue mamecirede Acéldama.
Oni dobaifiuamona dirue toillanie. 20 Ero, Salmos
rabenicomo Judas micorina iese David micori jaie
cuega:

Naimie illano taino iite.
Buna jaca iemo ifieite.

Naimie maijille jiaimiemo iite.

Iese cuega. 21-22]e jira cai diga itinomona damiena
fetoiticai. Cai Nama Jesus cai diga illa facaisec-
oni, nagarui diga iifiiai cai diga jaisoidimaci.
Juan Bautista micori Jesuna bautizaja facaise-
mona, Jesus monamo caimona jaillarui facaisec-
oni, naimaci cai diga jiai itimaci. Naimacimona
damiena fetoiticai, Jesus jilluana cai diga llollena.
—TIese Pedro raite.

23]e mei mena iimana fetodimaci. Damiedi José

Barsabas. Jiaici mameci Justo. Jiaimiedi Matias.
24Te mei Jusifiamuimo jiidimaci:

—Nama, nana comini imnaci comeciaina uinotio.
¢Nie iimana jitaidio? Caina uifiota. 25 Naimiedi
Judas ifo meidoite. Jesus ie oretagamiena naimie
jaillamona, cai diga maijijite. Ie fiodaillamona Ju-
das micori ie maijiana jai fainonocaide —jiidimaci.
26 Te jira conima jabomaside, uifiollena bu ille.
Matiamo baite. Iemei jiaie once diga oretagano isoi
naimie ite.

2

Cristo oretagano Jusifiamui Jorefiona feifiua rafue

1 Pentecostés railla rafue irui ria, nana
creyentiai diese danomo itimaci. Pentecostés
trigo ua ie rafue. Pascua rafue illa meinoconi,
cincuenta digaruiillanona bie rafue ite. 2Danomo
ia, ebena illacinomona monamona riire aifi
billa isoi buena cacadimaci. Nana jofomo itino
naiena jiai cacadimaci. 3Iena naimacimo bairede.
Iena ciodimaci. Irai boua isoi eruaide. Nana
naimacimo baite. 4 Iese Jusifiamui Jorefiona
feifiotimaci. Nana naimaci comeciaina namatade.
Iemei diga nairai uaillaido faitimaci, Jusifiamui

Jorefio naimacina faitatajamona. Naimaci faia
uaillaina uifiofiedimaci.

5Naie facaiseconi Jerusalémo Jusifiamui rafuedo
eo jaide judiuaidi itimaci. Diga nairaiaimona
bitimaci. ¢ Creyentiai fiaiana naimaci fidiano, ail-
luena comini jino tainomo ofidimaci. Nagamiiaidi
ie nairai uaina cacade. Ie jira jacinaitimaci. 7 Eo
raijicaidimaci. Coninimo jicanotimaci:

—¢Buta Naite? Nana Galileos imaci. 8 ;Niese
naimacina cacadicai? Cai uaido dajerie fiaiana
cacadicai —raitimaci. 9 Diga comini imiiai itimaci:
Partos, Medos, Elamitas, Mesapotamia imaci,
Judea imaci, Capadocia imaci, Ponto imaci, Asia
imaci, 10 Frigia imaci, Panfilia imaci, Egipto imaci,
Libia imaci. Libia imaci enirue Cirenemo ruica
eruaide. Romamona jamai macaritino jiai itimaci.
1 Judiuai itimaci. Judiuaifiedino jiai itimaci. Judiuai
isoi Jusifiamuina jai sedadimaci. Cretenses itimaci.
Arabes itimaci.

—~Cai uaido Jusifiamui ie ebirede finoca rafuena
cacadicai —raitimaci. 12 Nana eo raijicaidimaci.
Danirie jicanododimaci:

—¢Bue ite?

13Jiaie comini jifanoduano, raitimaci:

—]Jifaidimaci. Ie jira iese ebena faitimaci.

14 Te facaise ie once nabaifiiai naimie ecimo il-
lanona, Pedro nainomo como ofidinomo ado llote:

—~Caimaci, ua nana Jerusalén imaci, cue llu-
amo cacarei. Naie rafuena lloiticue. 15 Omoi
comeciaina omoi facaja isoi, jifaifiedicai. Jitoma
nia fuiri daidemo, bu jaca jifairainina. 16 Joel
micori bie rafuena jaie llote. Joel micori Jusifiamui

rafuena lloraima. Naimie jaie lloga rafue birui
caimo jai suide. 17 Llote:

Jusifiamui caimo llote: “Jiairuido bie rafue suite.
Cue Jorefiona diga cominimo fecajiticue.

Iedo omoi uruiai cue lluana lloitimaci.
Iemona omoi coniruiaina nicairitaiticue.
Iemona omoi einamacina jiai nicairitaiticue.

18 Ua nana cuena sedadinomo cue Jorefiona feca-
jiticue.

Naimaci cue lluana lloitimaci.

19 Monamo eo jacirede rafuena ico suifiotaiticue.

Eniruemo eo jacirede rafuena ico jiai suifiotaiticue.

Comini jobairillemona, eniruemo comini diruedi
eo iite.

Naie facaise daje diese enirue boojite. Bouamona
uillie eo iite.

20Jitoma lligaifiofieite. Fivui diruena eruaite.

Nana bie suite, Cristo billa facaise nia ifienia.

Naie facaise diga jacirede rafue suite;

21 jadedi birui cuemo bu jicaia, ie jeacinomona
naimiena jillotaiticue” Jusifiamui llote.

Ie Jorefio caimo birui illamona, Joel micori llo-

gacino jai suide.

22 ’Caimaci, bie uaina omoi cacarei. Nazaret
ie Jesuna faiticue. Jusiflamuidi omoi motomo
naimiena sifio rafuena jai finotate. Iena jai
uifiotomoi. 23 Jusifiamui comeci jaie facaja
isoi, Jusifiamui jitailla isoi, Jusifiamui naimiena
omoimo fecade. Jesuna coraitatomoi. Jusifiamuina
iinofNedinona naimiena meinetadomoi; 24 iadedi
fiodaillamona naimiena Jusifiamui jillotajano,
llegi ie cacajamona naimie jillobide. Naimie
fiodaite; iadedi fiodaillamona nainomo ifioifiede.
25 David micori naimiena jaie llote:

Jusifiamui cue diga jaca illana uifioticue.

Cue ecimo naimie ite, cue comecina ocuifiotallena.

26Te jira cue comeci caimare ite. Eo iobidicue.

Cue marena illemo jai jiai ocuiridicue,

27 raiafomo cue jorefiona naimie fainonocaifiena

jira,

ie mare Jito abi rifaillana naimie jitaifiena jira.

28 Naimie cuena jilloitallena uifioticue.

Cue diga naimie illa jira, cue comeci caimare iite.
29’Caimaci, cai usuma David micorina marefodo

Naiticue. David micori fiaia, dama naimie facaina

Naiflede. Jesuna Naite. David micori jaie fiodaite.

Raiafomo jonega. Naifo bene nia illamona,

naimiedi Jesuna faiana uifioticai. 30 Ie ia David

micori Jusifiamui rafuena llote. Naimie micoridi

Jusifiamui naimiemo uanaicinona lluana uifiote.

Jaie Jusifiamui naimiemo llote: “O uruiaimona

damie illaimana illanona, ie cominina sedajite”

llote. 31 Cristona fiaite. David micori nia suifiede
rafuena llote. Naimie micori Cristo jilloillena

llote: “Raiafo Jusifiamui fiodaillanomo Cristo
Jorefio fainonocaifieite. Cristo abi rifaifieite” llote.
32 Jestina faite. Jusifiamui Jesuna jai jillotate. Nana
cai iena ciodicai. Ie jira iena lloticai. 33 Ie ecimo
Jesuna jai dane itatajanona, Jusifiamui naimiena
iobitade. Ie Moo llua isoi, Jesus jai ie Moo Jorefio
caimo jai fecade, omoi birui ciua isoi, omoi birui
cacaja isoi. 34 Naimie abi monamo jaifiena ]1ra
David micori dama naimie facaina faifiede;
Cristona fiaite. Ero, jaie David micori raite:
Jusifiamui Cristomo llote: “Cue ecimo ana rai.

350na iinofiedinona o anamo itataiticue”
raite. David micori llua isoi, birui jai suide.

36 Pedro nia fiaite:

—TJesuna coraidomoi; iadedi Jusifiamui naimiena
cai Namana itatate. Naimiena cai Jilloitaraimana
jai itatate. Nana judiuai comini naiena uifiuana
jitaidicue.

37 Pedro lluana cacajano, naimaci comeciaimo
riire baite. Pedromo iena jicanotimaci. Ie
nabaifiiaimo jiai jicanotimaci:

—~Caimaci, o lluana jai cacadicai. ¢Bue finoiticai?

38 Pedro uai ote:

—Omoi comeciai iuaina meido. Iemei Jusifiamui
omoimo ite jeacinuaina dotajite. Jesucristo fa-
caina omoi bautizallomoi. Jusifiamui Jorefiona
jiai feifioitomoi. 39 Omoimo ie Jorefio fecallena
navui llote. Omoi uruiaimo jiai fecaite. Jiaie
nairaiai itinomo jiai fecaite. Ua nana Jusifiamui
fetocanomo jiai fecaite.

40 Diga uai naimacimo Pedro llote. Raite:

—Ailluena comini maraifiede rafuena birui
finocana jaidimaci. Faifitimaci. Naimaci isoi
jaifieno; iadedi cue lluana omoi cacajamona, iena
HNO.

41 Diga comini ie lloga uaina feifiuano, ba-
utizadimaci. ~ Nairuido nibai tres mil comini
creyentiaina jaidimaci. 42 Cristo oretagano llo-

fuiana fueouidimaci. Cristo oretaganona eo
nabaidimaci. Nagarui ofillanona, Jesus fiodail-
lana comeciuidimaci. Jusifiamuimo jiuidimaci.

Cristona iinotino illa rafue

43 (Cristo oretaganodi diga sifio rafuena
finuamona, nana comini jacinaitimaci. 44 Nana
creyentiai damacina itimaci. Naimaci raruiai
coninimo fecauidimaci. 45 Dueredino ia,

naimacina canollena, raruiairedino naimaci
raruiaina vendedimaci. Iemei naie ucube
dueredinomo fecadimaci. 46 Jusifiamuina

sedallena, nagarui Jusifiamui jofomo ofisoidimaci.
Danirie imaci jofuemo Jusiflamuina jiai
sedauidimaci. Nainomo danomo guillanona,
Jesus fiodaillana comeciuidimaci. Caimare
imaci comeciai illamona, caidifieno guisoidimaci.
47 Jusifiamuimo iobillacinona fecacana jaidimaci.
Nana cominidi naimacina: “Mare” raitimaci.
Naimacina Jusifiamui itataja isoi, nagarui comini
creyentiaina jaidimaci.

3

Jusifiamui jofomo Pedro lluacino

1 Jusifiamui jofomo jiia facaise Pedro iaimaiai
Juan diga jaide. Jitoma ana ia, comini jiiuidimaci.
2 Jaimaiai jaillanomo jiaie comini tisitaitimiena
atiana ciodilaimaiai. Tisitaitimiena naimie jaca
jeiciga. Naimiena nagarui atiano, Jusifiamui jofo ie
ebiredena railla nase fuemo rainauidimaci. Nain-
omo naimiena rainauidimaci, fo jaidinomona
ucube jica-jicallena. 3Iaimaiai fo jaiacania, ucube
jicallena, ie onolli fivitade. 4 Iaimaiai naimiemo
eruaillano, Pedro raite:

—Cocomo eruai.

5 e jira iaimaiaimo eruaide. Ra feifioitena,
ocianona sedade. 6 Pedro raite:

—Ucube cuemo ifiede; iadedi cuemo ite rana
omo fecaiticue. Nazaret ie Jesucristo uai cuemo
illa jira, ona macaritaiticue.

7 Pedro naimie onollido llinuano, a naidanete.
Ieconi naimie eillidi jillode. Ie taisicofiuai jiai

jillode. & Daiacaillanona naidacaide. Macar-
illanona, iaimaiai diga fo jaide. Jusifiamuimo
iobillacinona fecajano daiacaillanona macarite.

9 Nana comini naimie macarillana ciodimaci.
Naimie iobillacinona fecajana jiai cacadimaci.

10 Naimie nase fuemo ana raisoilla jira, naimiena
uifiotimaci. Naimiemo jai suide rafuena eo rai-
jicaidimaci. 11 Naimiedi Pedro iaimaiai Juan
diga nia llinuano, naimaci dine Salomon micori
finotaga jofo abi ibirimo comini aisidimaci. Raiji-
caidimaci. 12Iena ciuano, Pedro naimacina raite:

—~Caimaci, ¢bue fiellena biemo raijicaidomoi?
¢Bue TNellena caimo iese eruaidomoi? “Daimaiai
iaimaiai uaido naimiena jilloitate” raillanona
cocomo eruaidomoi. 13 Tena finoiiedicoco;
iadedi Jusifiamui iena finuano, ie Jito Jesuna
iobitade. Cai usumatiai micoriai, Abraham,
Isaac, Jacob, ua nana cai usumatiai micoriai
bie Jusifiamuina sedadimaci; iadedi Jesuna birui
fecadomoi, coraillena. Pilato naimiena jino
marena oretaiacana jira, Pilato ecimo naimiena
llogidotomoi. 14 Mareuidimiena jitaifiedomoi;
iadedi come fatimiena cdarcelmona jino billana
jitaidomoi.  Barrabas raillamiena jitaidomoi.
15 Jusifiamui dibeimo caina itatatimiena
meinetomos. Naimie fiodaite; ia Jusifiamui
naimiena jillotate. Iena ciodicoco. Ie jira iena
lloticoco. 16 Tisitaitimie jilluana jai ciodomoi.
Naimiena uifiotomoi. JesUna naimie inua jira,
Jesus naimiena mairitate. Naimiena raise jillotate.
Iena jai ciodomoi.

17 °Caimaci, ero, omoi finoca rafuena abina
uifiofieno finodomoi. Omoi illaicomini jiai daje isoi

finodimaci. 18Jaie Jusifiamuidi ie facaina llorainina
jiairuido suille rafuena llotatate. Naimacina
Cristo llegi cacajana llotatate. Birui naie llo-
gacino suide. 19 Omoi comeciai iuaillai meido.
Jusifiamui dibeimo omoi comeciaina meido. lemei
Jusifiamui omoi jeacinona dotaite. Iena jaca
feitaite. 20 Omoi uri illa facaise illena, Jusifiamui
omoi diga illena, iena fino. Jusifiamui Jesucristona
omoi dine dane oretallena, iena fino. Naimiedi
omoi Jilloitaraima. 21 Jusifiamui facaina lloraini
micoriai jaie lloga rafue suille dinori monamo
naimie fiebiite. Jaie Jusifiamuidi ie mare lloraini
micoriai uaido biena llote. 22 Moisés micori raite:
“Omoi cominimona naimie rafue lloraimana jail-
lena, cai Nama Jusifiamui cue isoi damiena fe-

toite. Nana naimie omoimo lluana cacarei. 23 Bie
lloraimana bu cacarefifienia, Jusifiamui naimiena

duere finoite. Iemona faifite”. 24 Nana Jusifiamui

ie lloraini micoriaidi birui suille rafuena llotimaci.
Samuel micori illa facaisemona naimaci biena
llotimaci. 25 Jusifiamuidi cai usumatiai micoriaimo

rafuena llote; ia bie rafue birui omoimo jiai duide.
Jusifiamui Abraham micorimo jaie llote: “Nana

cominidi o uruiai muidona caimare iitimaci”.
26 Je rafue suifiollena, Jusifiamui ie Jitona omoi

dine navui orede. Omoi caimare illena, nano
omoi maraifiedicinona fainonocaitallena, omoi
dine naimiena nano jai oretate.

4

Cristo oretagamaiai llaicomini motomo illa ra-

fue

1 Comini diga Pedro iaimaiai Juan diga fiaia
facaise, Jusifiamui diga fairainidi naie iaimaiai
dine bitimaci. Jusifiamui jofona sedaraini illaima
diga, saduceuai railla comini diga jiai bitimaci.
2 Fiodaillamona Jesus jai jilluana llofuetiiaimaiai.
Cominina iaimaiai llofuia jira, naie iaimaiai diga
iciritimaci. 3 Iaimaiaina gaitajanona, jai navuilla
jira, carcelmo jonetimaci, ie jitiramo naie rafuena
siadollena. 4 Iese suide; ia Pedro llogacinona

cacadinomona ailluena comini naiena iinotimaci.
Cinco mil digamie creyentiaina jai itimaci.

> Icoiti Jerusalémo nana judiuai illaicomini
siadollena ofidimaci. 6 Ands jiai bite. Naimiedi
Jusifiamui diga nanoca fairaima. Caifas bite. Juan
bite. Alejandro jiai bite. Nana Jusifiamui diga
nanoca fairaima cominidi ofidimaci. 7 Naimaci
motomo Pedro iaimaiai Juan diga atianona,
laimaiaimo jicanotimaci:

—c¢Bu uai diga biena finodomico?

8 Jusifiamui Jorefio nana Pedro comecimo na-
matajano, Pedro naimacimo llote:

—Illaicomini, bie rafuena omoimo lloiticue.
9 Tisitaitimie jilluana birui cocomo jicanotomoi.
“:Buemona naimie jillode?” raillanona cocomo
jicanotomoi. 10]Jesucristo uai diga jillode. Omoi bi-
ena uifiuana, ua nana judiuai comini biena uifiuana
jitaidicue. Jesucristodi Nazaret imie. Naimiena
jai coraidomoi; ia Jusifiamui naimiena jai jillotate.
Ie jira omoi uicomo Jesds muidona tisitaitimie
jai benoconi naidaillana ciodomoi. 11 Omoi jofo
finoraini isoidomoi. Omoi jitaifiede noficidi jiaie
nofici baifemo jai jaide. Jesudi naie nofici isoide.
Naimie rafuena omoi jitaifiena jira, naimiena

meinetomoi. 12 Cai jeacinomona jiaimie caina jil-
lotanide. Nana eniruemo ite cominimona jiaimie
buna jacajillotanide. Dama Jesus caina jillotarede
—llote.

13 Jaciruifieno marefodo llofuetiiaimaiai.
Nainomo itino iena cacajano, comecina
facadimaci: “Abina uifiofiediiaimaiai.  Jamai
bue isoidiaimaiai”. Ie jira raijicaidimaci; iadedi
Jesus llofueoicaigaiaimaiaina illana uifiotimaci.
14 TJilloitagamie iaimaiai diga naidaillana
ciodimaci. Ie jira naimaci uai ifiede. 15 Naie
rafuena siadollena, naie illaicomini iaimaiaina
bai oredimaci. 16 Coninimo jicanotimaci:

—¢Niese naie laimaiaina nibaiiticai? Nana
Jerusalémo itino iaimaiai sifio rafuena finuana
jai fididimaci. Iena janonidicai. 17 Jiaie comini
iena fidii raillano, Jesus rafuena iaimaiaillofuiana
rairuiticai.

18 Te mei iaimaiaina naimaci dine dane
uaidotimaci. Iaimaiaimo Jesus rafuena
llofuefiellena riire llotimaci. 19 Pedro iaimaiai
Juan diga naimaci uai ote:

—Ie rafuena coco llollena Jusifiamui jitaide.
Omoi uaina coco iinoia, Jusifiamui jitailla ra-
fuena finofeiticoco. Cocomo llono. ¢Bu uaina
iinoiticoco? ¢Jusifiamui? ¢Omoi? Cocomo iese llono.
20 Daimaiai coco ciua rafuena lloticoco. Daimaiai
coco cacaja rafuena lloticoco —raite.

21 Jaimaiaina jacinaitajamona, iaimaiaina jino
oretatimaci. Iaimaiaina duere finofiedimaci,
nainomo ite comini icirinaifiellena. Jusifiamuimo
nana nainomo itinodi iobillacinona fecadimaci,
tisitaitimie jai jillua jira. 22 Jai jillodimiemo

cuarenta afos baifemo ite. Sifio uaido naimie
jillua jira, comini iobidimaci.

Naimacina Jusifiamui canollena, naimiemo
Jiiacino

23 Jaimaiai jino jailla mei, iaimaiai nabaifiiai
dine jaidiiaimaiai. Illaicomini iaimaiaimo llu-
ana llotilaimaiai. 24 Naimaci iena cacajano,
Jusifiamuimo damie llua isoi jiidimaci:

—Ore Moo, mona finodio. Eniruena finodio.
Monaillaina finodio. Nana naiemo ite rana jiai
finodio. 25 Cai usuma David micorina raise
uifioticai. Naimiedi ona sedadimie. Naimiena bie
rafuena o Jorefio jaie llotatajamona, naimie llote:
¢Bue Tellena Jusifiamui diga judiuaifiedino

iciritimaci?
¢Bue Tiellena Jusifiamuimo comini tainomo
comeciaina facadimaci?
26 Tllaicomini ofidimaci, Jusifiamui diga fuirillena.
Jusifiamui facaisena ifiedimaci.
Cristo facaisena jiai ifledimaci
llote. 27 Naie rafue birui bene suide. Bie nairaimo
Herodedi, Poncio Pilato diga, judiuaifiedino diga,
judiuai comini diga, ofide. O mare Jito Jesus fa-
caisena ifiedimaci. Naimacimo o oretagamie fa-
caisena ifiedimaci. 28 Naimaci ofillamona, nana o
jitaille rafuedi, o jaie lloga rafue diga, jai suide.
29 Nama naimaci jaciruitajacinona jai uifiotio. Cai
comeciaina ocuifiota, o rafuena jacitaifieno cai
llollesa. 30 Duidinona jilloita. O mare Jito Jesus
uaido caina sifio rafuena finota —jiidimaci.

31 Jusiflamuimo jiiacino fuilla meinoconi,

naimaci ofiracodi jaidisite.  Jusifiamui Jorefio

nagamiiai comecimo namatade. Iemona
Jusifiamui uai jacitaifieno llocana jaidimaci.

Creyentiai damacina illa rafue

32 Nana creyentiai damacina itimaci.
Naimacimo raruiai ia, dajena naimacimo duide.
33 Naie facaise sifio uaido naimie oretagano cai
Nama Jesus jilluana llofueuidimaci. Iemona
cominidi naimacina: “Mare” raitimaci. Nagarui
Jusifiamui naimacina eo canode. 34 Naimaci dine
buna buena jaca jitaifiedimaci. Ucube ollena,

enirueredino imaci eniruena fecadimaci. Ucube
ollena, joforedino imaci jofona fecadimaci.

Ucubene atianona, 35 Cristo oretaganomo
fecadimaci. Ie mei dueredinomo imaci jitailla
isoi fecauidimaci. 36 Naimaci motomo José
mameciredimie ite. Cristo oretagano jitaca

mamecidi Bernabé. Ie mameci oni dobaifiuamona
firadotimie. Naimie nairaidi levita. Naimiedi
Chipre railla uiasi imie. 37 Jerusalémo naimie

fecalle eniruedi ite. Iena fecajamona, ucube
atiano, Cristo oretaganomo fecade.

S

Ananias micori ie ai micori diga Jusifiamuina jifuia
rafue

1 Naie facaise Ananias ie ai diga iaimaiai
eniruena jiai fecade. Ie ai mamecidi Safira. 2 Naie

iba naimiemo dabei fiebide. Ie ai iena uifiote.
Atuedo atianona, Cristo oretaganomo fecade,

“Nana ucube atidicue” raillanona. 3 Jusifiamui
Jorefio Pedrona naie rafuena uifiotajamona,
Ananiamo Pedro jicanote:

—cNiese Taife o comecimo namatade? Jusifiamui
Jorefiomo taino llotio, dabei ucube omo fiebilla
jira. 4 Enirue nia fecafienia, nia oie. Fecaja mei,
naie ucubedi nia oie. ;Bue fellena 0 comecina

maraineno facadio? Cominimo taino llotio.
Jusifiamuimo tainona jiai llotio.

5 Ananias bie wuaina cacajano ieconi

fiodaillamona oni caide. Nana iena ciodino eo
jacinaitimaci. 6 Iemei nainomo ite conirueniai

naimiena feridimaci. Jino uillano, raiafomo
jonetimaci.

7 Naie rafue daje amani horas illanona, naimie
ai ie inimo suide rafuena uifiofieno bite. 8 Pedro
nalnainomo jicanote:

—¢Nie diese o fecaca o enirue? Cuemo llono.

Naifiaifio uai ote:

—IJii, ie diese coco fecaca.

9 Pedro jicanote:

—¢Bue Tiellena Jusifiamui Jorefiona jifuetomico?
Ero, o ini raiafomo jonetino saisia jai nasemo ca-
cade. Naimaci ona jiai jino ja uitimaci.

10 Naimie ecimo ieconi naiifiaifio fiodaillamona,
oni caide. Conirueniai fo billano, naifiaifio fiodail-
lana ciodimaci. Jino uillano, ie ini abimo dafomo
jonetimaci. 11 Iena fidiamona, nana creyetiai eo
jacinaitimaci. Nana bie rafuena fididinodi jiai eo
jacinaitimaci.

Cristo oretagano ailluena sifio rafuena
finodimaci

12 Comini motomo Cristo oretaganodi ailluena

sifio rafuena finouidimaci. = Naie facaise
nana naimacidi Jusifiamui jofomo Salomon

micori finotaga jofo abi ibirimo ofisoidimaci.

13 Jiaie cominidi jaciruillanona, naimacina
nabaifiedimaci; iadedi naimacina raite:
—Cristo oretagano fue eo mare.

14 Jaciruitimaci; iadedi creyentiaina ailluena
comini jaidimaci. Ailluena iifiiai, ailluena rifioniai,
diese creyentiaina jaidimaci. 15 Imaci biiramo
duidinona jonecaida, naisomo atidimaci. Pe-
dro nainomo macarillano, o llota naimie jorefio
naimacimo ibaillamona, “Jillobiticai” raillano,
atidimaci. 16 Jerusalémo ie fuemo ite nairaiaimona
comini biadedi, duidinona jiai atidimaci. Jan-
aba anamo ite cominina jiai atidimaci. Nana jil-
lodimaci. Ie isoi Cristo oretagano sifio rafuena
finouidimaci.

Cristo oretagano duere sefuilla rafue

17 Cristo oretagano finoca rafueri Jusifiamui diga

nanoca fairaima eo uradoide. Nana naimie
dibeimo itino jiai eo uradoidimaci. Saduceuai

railla cominimo duidimaci. 18 Eo wuradoilla-
mona, Cristo oretaganona gaitajano, cdrcelmo

jonetimaci. 19 Naiona Jusifiamui jaienicidi cdrcel
nasena econote. Cristo oretagano jino atiano,
naimacina raite:

20 —Jusifiamui jofomo mai abido jai. Cominimo
Jusifiamui dine naimaci ille rafuena llono.

21Tena cacajano, monaidemo, Jusifiamui jofomo
jaillano, llofuetimaci. Ie facaiseconi Jusifiamui
diga nanoca fairaima, ie comini diga billano,

danomo ofillena illaicominina uaidote. Carcelmo
policiaiaina oretate, Cristo oretaganona atillena.

22 Carcelmo jaidemo, naimacina cioifiedimaci.
Abido billanona, llotimaci:

23 —Cérecel ie nase jaca ibaicana ciodicai. Raise
llaveca. Nase fuemo jaca soldaduai itimaci; iadedi
econoticaimo, jaca buna cioifiedicai.

24 Jusifiamui jofo nanoca sedaraima, Jusifiamui
diga fairaini diga, bie lluana cacajano, uaini-
caidimaci. Comecina facadimaci: “¢Nie isoide ra-
fue naimacimo jai suide?”

25Temo damie billanona, naimacina raite:

—Carcelmo jonega cominidi Jusifiamui jofomo jai
itimaci. Cominina jai llofuetimaci.

26 Jena cacajano, Jusifiamui jofo nanoca
sedaraima ie policias diga jibuisaide. Cristo
oretaganona atide. Fecuise atide, comini
dinena policiaiaina noficiaido fairinoi raillano.
27 Naimacina atiano, illaicomini motomo
jonetimaci. lemei Jusifiamui diga nanoca hairaima

naimacimo llote:

28  —Omoimo Jesus rafuena llofuiana
rairuidicai; iadedi nana Jerusalén cominina
jai llofuetomoi. Iese omoi llofuecabia, “Cai
illaicomini Jesuna meinetimaci” llotomoi.

29 Pedrodi jiaie oretagano diga uai ote:

—]Jesus rafuena cai llofuiana jai rairuidomoi;
iadedi omoi llua Dbaifemo  Jusifiamuina
iinoiacadicai. 30 Cai wusumatiai micoriai
Jusifiamuina sedauidimaci. Naie Jusifiamuidi
Jesuna jai jillotate. Jesuna meinellena, cruzmo
coraidomoi; ia Jesuna omoi meinia mei,
31 Jusifiamuidi ie ecimo naimiena jai itatate. Cai
illaimana naimiena jai itatate. Cai jilloitaraimana
naimiena jiai jai itatate. Cai judiuai comini
comeciai iuai meidollena, naimaci jeacinuai
dotallena, iese naimiena itatate. 32 Bie rafuena

llofuecabiticai. Jusifiamui Jorefio uaido iena jiai
llofueticai. Jusifiamuina iinotinomo Jusifiamuidi ie
Jorefiona jai fecade —raite.

33 Iena cacajano, illaicomini eo iciritimaci.
Cristo oretaganona meineiacadimaci; 34 ia ieconi

illaicomini motomo damie naidaide. Naimie
mameci Gamaliel. Moisés micori llogacinona

uiuicaide. Nana cominidi naimie uaina i#inotimaci.
Cristo oretaganona dallu bai oni oretajanona,

naimie llote:

35 —Caimaci, omoi bie cominimo omoi
finolle rafuemo comeciaina raise faca. 36 Jaie
Teudas micori illaimana jaiacade. “Jai uaina
baitimiedicue” raillano, naimie dibeimo
cuatrocientos iifiiai jaidimaci. Iemel naimie
fiodaite. = Naimie micori dibeimo itinodi oni
tuusite.  Jai naie rafuedi jaca ieconi duide.
37 Naimie micori illa mei, comini mameciaina
cuiana gobernador llua facaise, Galileo ie Judas
micoridi jobairiacade. Jiaie comini naimie
dibeimo illena fuemo faite. Naimie jiai fiodaite.
Naimie micori dibeimo itino oni tuusite. 38 Ie jira
ja omoimo lloiticue: Bie cominina fainonocai.
Jamai cominimona naimaci llogacino iade,
jamai cominimona naimaci finuacino iade,
ieconi duite. 39 Jusifiamuimona bie rafue ia, jaca
niese nibaifleitomoi. Jusifiamuimona bie rafue ia,
Jusifiamui diga omoi rafuedi iite.

Naimaci naimie lluana feifiuano, 40 Cristo
oretagano fo atiano, naimacina fatimaci.
Naimaci Jesus rafuena llofuiana eo rairuide.
Ie mei jino imacina oredimaci; 41 iadedi
illaicomini illanomona Cristo oretagano caimare

jaidimaci. “Jesus dibeimo cai illa jira, caina
duere finodimaci” raillano, caimare jaidimaci.
Jusifiamui naie facaise naimacina riidofiena jira,
jiai caimare itimaci. 42 Jusifiamui jofomo nagarui
Jesucristo rafuena llofuetimaci. Comini jofuemo
nagarui jiai llofuetimaci. “Jesudi cai Jilloitaraima”
llofueuidimaci.

6

Creyentiaina  canollena, siete  digamie
didconuaina illena, fetua rafue

1 Naie facaise ailluena comini creyentiaina
jaidimaci. Uradoillamona griego uaido fiaite
comini dinena, judiuai uaido faite cominina jeare
Naitimaci. Grieguai fecifiuai judiuai fecifiuai isoi
nagarui rana feifiofiena jira, jeare faitimaci. 21Ie
jira naie doce oretaganodi creyentiai danomo ofil-
lena, nana naimacina uaidotimaci. Naimacimo
llotimaci:

—TJusifiamui uaina llollena, ra fecalle diga,
abi juanide. Jusifiamui uaina llofuiana -cai
fainonocaiadedi, maraifiede. Ra jamai cai
fecaiadedi, jiai maraifiede. 3 Ie jira, amatiai,
omoimona siete digamiena feto. inoganona feto.
Jusifilamui Jorefio nana comecimo namatadinona

feto. Eo abi uifiotinona feto, Ie isoide iifiiaina
feto. Bie ra fecarainina maijiitimaci. 4Ie mei cai

abi juarenite, Jusifiamuimo cai jiillena, Jusifiamui
uaina cai llofuellena.

5 Nana cominidi:

—Jee —raitimaci. Esteban micorina fetodimaci.
Naimie Jusifiamuina eo inote. Jusifiamui Jorefio
nananaimie comecimo namatade. Jiai fetodimaci:

Felipe, Procoro, Nicanor, Timon, Parmenas,
Nicolds. Nicoladi Antioquia nairai imie. Judiuai
comini isoi naimiedi Jusifiamuina iinote. 6 Fetua
mei, oretagano dine atidimaci. Jusifiamuimo
oretagano jiia mei, fetocanomo imaci onolli
jonetimaci, Jusifiamui naimacina marena
itatallena.

7 Naie facaise Jusifiamui wuaidi cominido
uifiotacana jaide. Jerusalémo ailluena comini
creyentiaina jaidimaci. Jusifiamui  diga
Rairainimona creyentiaina ailluena jiai jaisite.

Esteban micori ie rafue
8 Esteban micori fue eo mare. Jusifiamui
Jorefio naimiena namatajamona, naimie uai

eo sifio. Comini motomo ailluena sifio rafuena
finouide. ° Naie facaise daje judiuai comini

ofiracomona damierie Esteban micori dine
bitimaci. Patron anamona jillobidinomo naie

ofiraco jainaiaide. Naimaci diga damierie Cirene
nairai imaci bitimaci. Damierie Alejandria nairai
imaci danomo jiai bitimaci. Cilicia nairai imaci
jiai bitimaci. Asia nairai imaci jiai bitimaci.
Esteban conini uaina uaitatimaci; 10 iadedi
naimaci uaitalle uaidi ifiede. Naimacimo Esteban
uai isoidiuaidi ifiede. Jusifiamuimona ie uaina
ua jira, Esteban abina uifiuano faite. 11 Ie
jira jiaie cominimo bainino ibajano, naimiena
llogidotadimaci. Raitimaci:

—Esteban Moisés micori jinafomo jeare fiaiana
cacadicai. Naimiedi Jusifiamui jinafomo jeare
Naiana jiai cacadicai.

12 Tese lluamona, comini comeciaina feidocana
jaidimaci. Illaicomini comeciaina feidocana jiai

jaidimaci. Esteban dine billanona, naimiena
gaitadimaci. Naie rafuena siadollena, naimaci

ofiracomo naimie micorina uitimaci. 13 Tainona
llogidotinona jiai atidimaci. Llotimaci:

—Bimiedi Jusifiamui jofona jeare Hhaicabite.
Bimiedi Moisés micori llogacino jinafomo jiai
jeare faicabite. 14 Naimiedi Jesus bie jofona
judaillena llote. Moisés micori caimo llogafuiai
fainonocaillena jiai llote. Iena cacadicai.

15 Temo nana illaicomini  naimiemo
eruaidimacimo, naimie uieco Jusifiamui jaienici
isol eruaide.

7

Esteban micori abi riidua rafue

1 Jusifiamui diga nanoca fairaima Esteban
micorimo jicanote:

—¢Uale isoi naimacilluacino ite?

2Naimie uai ote:

—~Caimaci, cacarei. Cai jaiagaimona cai
fueollena, naimaci micoriaina lloiticue. Jusifiamui
maremiena jira, naimiedi cai eirue jitomo jaie
bairede. Cai eirue jitodi Abraham micori.
Mesopotamiamo naimie micori nia ia, Haramo
naimie micori nia jaifienia, Jusifiamuidi naimie
micorimo bairiano 3 llote: “O eniruemona
mai jai. O cominimona mai jai. Omo cue
acatalle eniruemo jaitio”. 4Ie jira Caldea railla
eniruemona naimie micori jaide. Haramo
rillanona, diga iruillai nainomo ite. Naimie moo
micori fiodailla mei, omoi birui illa eniruemo
Jusifiamui naimie micorina oretate. > Nainomo
rillanona, Jusifiamuidi naie enirue naimie

micorimo fecafiede. Ua janore jisa fecafiede;
iadedi: “Omo iena ico fecajiticue” raite. “O
uruiaimo fecajiticue” jiai llote; iadedi naie facaise
Abraham micori uruenide. 6 Jusifiamui jiai llote:
“O uruiai jiaie comini eniruemo jaianiitimaci.
Egiptomo jaianiitimaci. Naimacina duere
finoitimaci. Cuatrocientos afios llegi cacajitimaci.
7 Naimacina maijitaite nairaina duere finoiticue.

Ie mei o uruiai naie eniruemona biitimaci. Bie
illanomo cuemo iobillacinona fecajitimaci” llote.

8]e cominina naimacijaillena, Jusifiamui Abraham

micorimo iisaiai diese abina diana llote. Ie facaise
Abraham micori Isaac micorina comuitate. Ie
jeiciamona ocho digarui illamona, Abraham

micori naimie micorina dete. Isaac micori Jacob
micorina comuitate. Jacob micori doce uruiaina
comuitate. Naimaci micoriaimona cai doce diga
nairai comuidimaci.

9 ’Caimaci, José micorina Jacob micori uruiai
micoriai uradoillamona, Egipto cominimo
naimiena fecadimaci; 10 iadedi Jusifiamui
naimiena eo sedade. Ie llegi ie cacajamona
naimiena jillotate. Naimiemo uifioracinona
fecade. Ie jira Faraon micori naimiena jiai gaide.
Faraon micoridi Egiptoillaima. Ie muidona Faraon
Joséna fetode, nana Egiptomo itinona sedallena.
Ie jofona jiai sedatate. 11 Naie facaiseconi nana
Egipto comini aime guitimaci. Canaamo Jacob
micori illanona, nana nainomo itino diga aime
jiai guite. Eo duere sefuidimaci. Cai usumatiai
micoriai naimaci illanomo guillena baifiedimaci.
12 Egiptomo guille illana Jacob micori fidiano,
guille ollena, nano facaise ie uruiai micorina

nainomo oretate. 13 Ie mei José ie amatiaina
naimiena uifiotade. Faraondi José comini illana
fidide. 141Ie jira Josédi ie moona uaidote. Nana
ie cominina uaidote. Setenta y cinco digamie
ite. 15 Ie jira Egiptomo Jacob micori jaide.
Nainomo fiodaite. Ie uruiai micoriai nainomo
jiai fiodaitimaci. 16 Siquem railla nairai illanomo
naimaci comini naimaci micoriaina uillano, nofici
ie raiafomo jonetimaci. Siquemmo Abraham
micori naifona Emmor uruiai micoriaimona jaie
ibade.

17°Caimaci, Jusifiamui Abraham micorimo lloga
rafue suille iairei illa facaiseconi, Egiptomo cai
cominidi eo jebuidimaci. Abraham micorimo:
“Egiptomona o uruiai biitimaci” Jusifiamui jaie
llote. 18 Naie facaise jiaie illaima Egiptona
sedade. José micorina uifiofiede. 19 Ie jira cai
cominina jifuiano maijitauide. Uruiai fiodaillena,

naimacina_imaci uruiaina fainonocaitate. 20 Ie
facaiseconi Moisés micori jeiciga. Jusifiamuimona

naimie micori eo ebire eruaide. = Ie moo
jofomo daje amani fivui ite. 21 Ie mei naimiedi

fainonocaiga. Faradn jisa micoridi naimie
micorina uanona, naifaifio jito isol naimie
micorina uiuicaide. 22 Naimie micori nana Egipto
comini uifiuacinona fueote. Illaima uai isoi naimie
uaidi ite. Eo abina uifiotimie.

23 ’Caimaci, naimie micori cuarenta afios illa
facai, ie comini dine ie jaillemo ie comecina
facade.  Naimie cominidi cai judiuai comini.
24 Egipto imiemona damie llegi cacajana ciuano,
naimiena riidote. Riiduanona, Moisés micoridi
Egipto imiena meinete. 25 Moisés micori comecina
facade: “Cue muidona Egiptomona Jusifiamuidi

cue cominina oretaite”.  “Cue comini biena
uifiotimaci” raillanona comecina facade; ie
iadedi iena uifiofiedimaci. 26 Ie arediruido Moisés
micoridi mena come iaimaiai fuirillana ciode.
Jaimaiaina marena itataiacade. Raite: “;Bue
Nellena conimana duere finoacadomico? ;Bue
fiellena 0 come diga fuiridomico?” 27 Duere
finoacadimie naimiena oni fiuitade. Jicanote: “;Bu
odi cai illaimana jonegao? ¢Bu caimo ona llotatate
juez isoi? 28 ;Na are Egipto imie o meinia isoi
cuena jiai meineiacadio?” 29 Iena cacajano, come
fajana naimie llinua jira, jacinaillanona, Moisés
micori aiside. Madian railla eniruemo jamai ua
illafuena ite. Dinomo ie aina ua mei, nainomo
mena jitona comuitate.

30 ’Caimaci, cuarenta afios illa mei, jofue
iflenanomo Moisés micori illanona, Jusifiamui
jaienici naimie micorimo bairede. Sinai railla
anedu lanori ite. Amena boua isoi amenamo
bairede. Naie boode amenadi fuifiede. 31 Iena
ciuano, Moisés micori raijicaide. Naie iaireise
naimie micori jibuisaidemo, naimiemo Jusifiamui
llote: 32 “O usumatiai imaci Jusifiamuidicue.
Abraham, Isaac, Jacob, imaci Jusifiamuidicue”
llote. Jacinaillamona Moisés micori abi docaide.
Jaciruillanona, erodafiede. 33 Jusifiamui naimiena
raite: “Jamai bue o isoilla jira, o zapatona duifio.
Benomo cue illa jira, o naidaillanodi eo mareno.
34 Egiptomo cue comini llegi cacajana raise

ciodicue. Naimaci duere sefuillana uifioticue.
Ie jira omo bairedicue, naimacina Egiptomona

jilloitallena. Mai jai. Egiptomo ona oretaiticue”
llote; 35 iadedi comini dinena Moisés micorina
jale jitalfienamona, nhalmiena raitimaci: “;Bu

illaimana odi jonegao? ¢Bu 0 juezna jonegao?”
Comini dinena naimiena jitaifiedimaci; iadedi
Jusifiamui naimiena illaimana itatate. Naimiena
Egiptomona cominina jilloitaraimana jiai itatate.
36 Egiptomona Moisés naimacina atide. Egiptomo
nia ia, diga sifio rafuena finode. Jiairede monaillai
fuemo naimaci rillanona, sifio rafuena jiai finode.
Jofue ifienanomo cuarenta afios sifio rafuena
finocana jaide.

37°Caimaci, Moisés micoridi cai judiuai cominimo
llote: “Omoimona Jusifiamuidi damiena ie rafue
lloraimana ico oretaite, naimie cuena oretaja
isoi”. 38 Jofue ifilenanomo naimaci ia, Moisés
Jusifiamui jaienici diga anedumo faite. Anedu

mamecidi Sinai. Iemei cai usumatiai micoriai
diga naie jaienici facaina Moisés faite. Caimo

fecallena, naimiedi cominina itatate uaina
feifote; 39 iaded; cai usumatiai micoriai naimiena
iinolacaifiedimaci. Naimiena jitaifiedimaci.
Egiptomo abido jaillemo naimaci comeciai
facadimaci. 40 Je jira comini dinena Aarodn
micorimo llotimaci: “Egipto eniruemona Moisés
caina atide; iadedi naimie cai diga illana ja
uifiofiedicai.  Cai facaina Jusifiamuina eruaide
jiraraina fino, Egiptomo abido caina ifollena”.
41 Jemo jurareta urue jorefiona finodimaci. Iena
sedallena, faga toica ocainaiaina fecadimaci.

Naimaci finoca rafueri eo caimataidimaci. 42Ie
]1ra Jusifiamui naimacimona oni jaillanona,

naimacina fainonocaide. Iemona jitomana
sedauidimaci. Fivuina jiai sedauidimaci. Ucuaina
jiai sedauidimaci. Jusifiamui rafue lloraima ie
rabenicomo biena jaie iese cuega:

Jusifiamuillote: “Judiuaiimaci, cuarenta afios jofue
iflenanomo omoi ia, cuemo omoi faga toica
ocainaiai fecafledomoi;

43 jadedi cuemo omoi comeciaina facafieno Moloc
railla jiraraina sedadomoi.

Refan railla ucuduna jiai sedadomoi.
Naimacina sedallena, jiraraina finodomoi.

Ie jira Babilonia nairai baifemo omoina ore-
taiticue”

cuega. Naie facaise cai usumatiai micoriai

Jusifiamuina jitaifiedimaci.

44 ’Caimaci, bie rafuena cai fueollena, cai
usumatiai micoriai motomo Jusifiamui illana
lloiticue. Jofue ifienanomo cai usumatiai micoriai
motomo daje jofo aillocona nitimaci. Nainomo
Jusifiamuina sedallena, Jusifiamui Moisés micorimo
acataja isoi, iena nitimaci. Jusifiamui jaie cuega
noficidi naicomo eenoga. 45 Josué diga bie
eniruemo naimaci billa facaise, cai usumatiai
micoriai naicona atidimaci. Bie enirue jiaie
nairaiaimo jainaiaide; iadedi Jusifiamui naie
nairaiaina dotajano, cai usumatiai naie eniruena

bairodimaci. Naico nainomo ite David micori
facaiseconi. 46 Jusifiamui David micorina eo

canode. Ie jira David micoridi cai usuma Jacob
micori ie Jusifiamui jofona finollena jicanote: 47 ia
Salomon micoridi jofona Jusifiamui iena finode;
48 jadedi Jusifiamuidi iima finoca jofomo i-ifiede.
Jusifiamui facaina lloraima micoridi Jusifiamuina
iese cuete:

49-50 Cai Nama raite: “Monamo cue illamona, nana

comini cCue anamo itimaci.

Jafaici oticuedena, naga rana cue finua jira, nain-
omo cuena omoi sedallena, nie isoide jo-
fona omoi finuana jitaifiedicue” raite.

51°Ero, omoi comeciai jaiairede. Omoi comeci
iinofiede. Jefonidomoi isoidomoi. Ie jira Jusifiamui

Jorefio anamo iacaifiedomoi. Omoi usumatiai

micoriai isoi itomoi. 52 Omoi usumatiai micoriaidi

nana Jusifiamui rafue lloraima micoriaina duere

finodimaci. Mareuidimie billena llotinona
meinetimaci. Mareuidimiena gaitatatomoi.
Naimiena jai meinetomoi. Jesuna Maiticue.

53 Jusiflamui jaieniciaimona Moisés micori
llogacinona feifiotomoi; iadedi iena iinofiedomoi.

Judiuai Esteban micorina meinia rafue

>4 Esteban llofuiana naimaci cacajano, eo
iciritimaci. Icirillamona, isiduai muru-muru
raite. >3 Jusifiamui Jorefio nana Esteban micori
comecimo namatajamona, monamo eruaillano,
naimiedi Jusifiamui ebirenana ciode. Naimiedi
Jusifiamui nabeimo Jesus naidaillana ciode.
56 Raite:

—Mona ecuaillana ciodicue. Jusifiamui Jito
Jusifiamui nabeimo naidaillana ciodicue.

57 Esteban lluana cacajano, jefo oroisite.
Eo cuiriillano, naimie dine aisicaidimaci.
58 Jerusalémona naimiena jino dotadimaci.
Naimacimo ite emodomo itiroina duifiuanona,
Saulo railla conirue ecimo iniroina joneside.

Iemei Estebana noficido fairinoside. 59 Estebana
nofici diga fairinuano, Estebadi Jusifiamuimo ado

jiide:
—Cue Nama Jesus, cue joreiio feifio.
60 Jeconi caifiici ifodo rainadacaida ado jiide:

—Naimaci bie jeacino finua muidona, ibana
ofleno. ) ) )
Iese naimie jiia mei, fiodaite.

8

Saulo creyentiaina duere finua rafue
1-2 Saulo dinena Esteban meiniana jiai jitaide.

Cristo rafuena eo iinotinomona damierie
Esteban micori raiafomo jonetimaci. Eiamona

naimacimo uillinoci eo ite. Nairui Jerusalémo
ite creyentiai duere sefuilla facaiseconi tainede.
Nana comini tuficaida jaidimaci. Judea railla
eniruemo jaidimaci. Jiainodi Samaria railla
eniruemo jaidimaci; iadedi Cristo oretagano nine
jaifiedimaci. 3 Ie facaiseconi Saulodi creyentiaina
eo duere finode. Diga jofomo jamai jaillano,
iififaina gaitade, carcelmo jonellena. Rifioniaina jiai
gaitade.

Felipe Samariamo illa rafue
4 Tuficaida jaidino naga illanomo Jesus ra-
fuena llocana uitimaci. S5 Samariamo Felipedi
daje nairaimo jaide. Nainomo Cristo rafuena llo-
fueuide. 6 Ailluena cominidi Felipe llofuiana eo
raise feifiotimaci, naimie sifio rafuena finua jira.
7 Felipedi diga jananiai anamo ite cominimona
jananiaina oretate. Riire cuirioillano, jaidimaci.
Ailluena tisitaitinona jillotate. Ailluena fuja-
fujacaidinona jiai jillotate. 8Ie jira naie nairaimo
1te comini eo iobidimaci.
9 Naie nairaimo SimoOna mameciredimie ite.

Naimie sifio rafuena finouide. Iemona Samaria
cominina raijicaitade. Naimie raite:

—Sifomiedicue.

10 Nana comini naimiena iinotimaci. Abina
uifiofiedino iinotimaci. Abina uifiotino jiai
iinotimaci. Raitimaci:

—Naimie uaidi Jusifiamui ie. Naimiedi Sifio
jito —raitimaci. 11 Iese naimacina are jifuete.
Naimaci raijicailla jira, naimaci naimiena ca-
cadimaci. 12Ie mei Felipe Cristo ie mare rafuena
llote. Naimie anamo naimaci illana Jusifiamui
jitailla jira, Jusifiamui dibeimo naimaci comeciai
iuaina meiduana llote. Naimaci Felipe llofuiana
iinotimaci. lnuamona, Felipe naimacina bauti-
zade. IHniaina bautizade. Rifioniaina jiai bauti-
zade.

13 —Jiai iinoticue —Simondi raite. Naimie ba-
utizaja mei, Felipe diga jaioicaide. Felipedi diga
sifio rafuena finua jira, Simon naiena ciuano, rai-
jicaide.

14 Jerusalémo ite Cristo oretaganodi, Samaria
comini Jusifiamui uaina feifiuana cacajano, Pedro,
iaimaiai Juan diga, batine oredimaci. 15 Iaimaiai
rillano, naimaci Jusifiamui Jorefiona feifiollena
Jusifiamuimo jiidiaimaiai, 16 naimacimo Jusifiamui
Jorefio nia ifiena jira. Cai Nama Jesus facaina
jai bautizadimaci; 1ia Jusifiamui Jorefiona nia
feifiofiedimaci. 17Ieconiiaimaiai onolli naimacimo
joniano, Jusifiamui Jorefiona feifiotimaci.

18 Naimaci Jusifiamui Jorefio feifiuana Simondi
ciuano, ucubena iaimaiaimo fecaacade. 19 Raite:

—Cuemo omico uaina ine, bumo cue onollina
cue joniamona, naimie Jusifiamui Jorefiona
feifiollena.

20 Pedro dinena uai ote: .
—O ucube diga o faifisa. Ucube diga Jusifiamui

fecaca uaina ibaacadio; iadedi Jusifiamui naiena

jamai fecade. 21 Bie rafuedi omo duifiede.
Jusiflamuimona 0 comeci nia maraifiede. 22 O

comeci iuai meido. Naimie o comecimo ite
maraifiede facajacinuaina oni dotallena, cai

Namamo jica. 23 Omo ailluena maraifiedicino
illana uifioticue. O comeci eo  uradoide.
Maraifiedicinona o comecimo namared;io.

24 Simon uai ote:

—O llua cuemo suifiellena, 0 Nama diga cue
facaina faino.

25 Cristo rafuena iaimaiai llua mei, Jerusalémo
abido bitilaimaiai. Abido billano, Samariamo diga
comini illanuaimo Jesus ie mare rafuena llocana
bitilaimaiai.

Etiopia imie creyentena jailla rafue

26 Naie facaise Jusifiamui jaienisaimona damie
Felipemo llote:

—Beicido joide naido mai jai. Jerusalémona
Gazamo joide naisona jai —llote. Naie naiso jo-
fue ifienanodo joide. 27 Ie jira jaide. Jusifiamuina
sedajamona, naie facaise Etiopia enirue imie
Jerusalémona bite. Etiopia illaifio diga maijiuide.
Naifiaifio mamecidi Candace. Nalmiedi nana
naifiaifio gobierno ucubena sedade. 28 Naimie jai
abido jaillano, ie carretamo raita, Isaias micori
cuega rabenicona ado facade. 29 Jusifiamui Jorefio
Felipemo llote:

—Naimie dine iairei jai. Carreta dine jai.

30 Naimie dine Felipedi aisicana jaillanona, rabe
ado facajana cacade. Felipe dinena naimiemo
jicanote:

—¢0 facaca rabenicona uifiotio?

31 Naimie uai ote:

—¢Niese uifioiticue, bu cuena canofienia?
Felipemo jicanote, naimie diga a jaillano
danomo raillena.
32 Naimie facaca cuegafue iese raite:
Toica llauda fallena uilla isoi, naimiena uitimaci.
Toica llauda itirai garedino dine eefiena isoi,
naimie Naifede.
Ie abina riidollena, uaina ofiede.
33 Maraifede rafuena naimie finofiede; ia naimiena
duere finodimaci.
Naimie uruiai ifiededi, ¢bu naimie rafuena lloite?

Meinia meinoconi, naimie jai ifiede.

34 Etiopia imie Felipemo jicanote:

—¢Bie lloraima bu iena llote? ;Dama naimie iena
llote? ;Jiaimiena iena llote? Cuemo llono.

35 Jemei Felipedi bie cuegafuiamona naimiemo
Jesus ie mare rafuena llote. 36 Naisona
jaidiiaimaiaimo, jinui illanomo ridiiaimaiai.
Etiopia imie dinena raite:

—Ero, bie jinui itemo, ¢bue fie cuedi bauti-
zafiellicue?

37Felipe uai ote:

—O comecimona 0 #inoia, cuemona mare.

Naimie uaiote: .
—TJesucristodi Jusifiamui Jitonana iinoticue.

38 Naimie ie carreta jorodate. Iemei jinui dine
jaidiiaimaiai. Felipedi naimiena bautizade.
39 Jinuimona iaimaiai bia, Jusifiamui Jorefio
Felipena oni uite. Etiopia imie Felipena dane
cioifiede; iadedi Etiopia imie iobicana jaide.
40 Jusifiamui Joreflo Azotomo Felipena uite.
Cesarea dine naimie jaillanona, naga nairaiaimo
Jests ie mare rafuena llocana uite. Ie mei
Cesareamo ride.

9

Saulo creyentena jailla rafue

(Hch22.6-16;26.12-18)

1 Naie facaise Saulo cai Nama Cristona
iinotinona eo duere finoacade. Icirillamona,
naimacina meineiacade. Ie jira Jusifiamui diga
nanoca flairaima dine jaide. 2]Judiuai comini naie
fairaima anamo illamona, creyentiaina duere
finollena, Saulo cartana naimiemo jicajaide.
Damascomo ite judiuai ofiracuaimo dajerie

cartana uiacade. Naie ofiracuai sedaraini naimie
canollena jitaide. Jesucristona iinotinona naimie

baia, naimacina gaitajano, Jerusalémo atillena,
naimiena canollena, cartana jitaide. fifiiai baia,
rifloniai baia, naimacina Jerusalémo atiacade.
3 Cartana ua mei, naimie jaillano, Damascomo
iaire ia, ieconi monamona damie naimie abina
quetifiote. 4 Eniruemo naimie ana uaillano,
monamona damie naimiemo lluana cacade:

—Saulo, Saulo, ¢bue fiellena cuena duere finodio?

5 Naimie uai ote:

—¢Budio?

Monamona damie raite:

—TJesudicue. Cuena duere finodio. Iemona o
abina duere finodio, riicaillamona raise maiga
jurareta suifioacana isoi. Ie isoidio. Riicaillamona,
cuena duere finoacadio. ¢ Naidacai. Damascomo
mai jai. Nainomo o finolle rafue omo lloiticue.

7 Saulo diga jaidinodi faifieno naidaidimaci.
Naie uaina cacadimaci; iadedi buna cioifiedimaci.
8Jeconi Saulo naidacaide. Ie uisi ecoricaillamona,
erodatemo, jai buena cioifiede. Ie onollina
llinocaida, naimiena Damascomo uitimaci.

9 Darui amani cioifiede. Jusifiamuimo comecina
facajamona, guifiede. Jiai jirofiede.

10 Damascomo Ananiana mameciredimie ite.
Naimiedi creyente. Inifienamona, Ananias nicairilla
isoi cacaillena, Cristodi naimiemo rafuena llote:

—Ananias.

Naimie uai ote:

—IJii, bene iticue.

11 Cai Nama Cristo naimiemo llote:

—Naidacai. Atona joide railla naisona jai. Ju-
das ie jofomo jai. Naicomo Tarso ie Saulona
jicano. Naimie cuemo jai jiide. 12 Naimie damiena
jai nicairite isoide. Ananiana mameciredimiena

nicairite isoide. Ona nicairite isoide. Naimie dine
o jaillena ona nicairite isoide. Naimiemo o onolli

]omamona naimie dane ciuana nicairite isoide.

13 Ananias uai ote: .
—Nama, diga cominimona naimiena fididicai.

Jerusalémo naimiedi maraifiede rafuena ona
iinotinomo finode. 14 Jusifiamui diga nanoca
Nairaima uai naimiemo ite, nana bene ite
creyentiaina gaitallena.

15 Cai Nama naimiemo llote:

—Mai. Naimie jai cue fetoca, judiuaifiedinomo
cue rafuena llollena, illaicominimo cuena llol-
lena, judiuai cominimo cue rafuena jiai llollena.
16 Cuena naimie jai iinua muidona, naimie nie isoi
llegi cacajite. Naimiemo iena lloiticue.

17 Te jira Ananias naie jofomo jaide. Ie onolli
Saulomo joniano, raite:

—Saulo, jai cue amana jai itio. Naisomo cai
Nama Jesus omo jai bairede. Naimie cuena o dine
orede, dane o cioillena, Jusifiamui Jorefio nana o
comecimo namatallena.

18 Teconi Saulo uisimona lliciai ico isoide ra
uaide. Dane ciuana, naidaide. Ie mei jai bauti-

zaga. 19 Ie mei jai guite. Dane mairide. Diga irui
Damascomo ite creyentiai diga naimie ite.

Damascomo Saulo illa rafue
20 Judiuai ofiracomo naimie jaillanona, Jesus ie
rafuena llofuete. “JesudiJusifiamui Jito” raillanona

llofuete. ) e .
Nana naimiena cacadinodi raijicaide.

Raitimaci:

—Bimie Jerusalémo Jesuna iinotinona duere
finouide. Naimacina gaitallena, Jusifiamui diga
nanoca fNairainimo uillena, naimie bene bite; ia
Jesus dibeimo jai ite.

22 Saulo nagarui jacitaifieno llofuiamo
fibioicaide. Llofueuide:

—TJesudi cai Jilloitaraima. —Naimie raise llofuia
jira, judiuai dinena iena uaitanidimaci.

23 Digarui illa mei, judiuai comeciaina
facadimaci, naimiena meinellena. 24 Naimie aisii
raillano, aremona nairai nasiaina sedadimaci.
Naiona nasiaina jiai sedadimaci, naimiena
meinellena; iadedi Saulo iena fidiano, 25 naiona
creyentiai naimiena oni uitimaci. Naimie
jillobillena, llaigafo jinofebeimo cirigaimo
rainajanona, naimiena ana fiuitadimaci.

Jerusalémo Saulo illa rafue

26 Jerusalémo naimie jaide. Naimie
ria, creyentiaina nabaiacade; 1a naimiena
jaciruitimaci. Creyentena naimie jaillana

iinofiedimaci. 27 Ie jira Bernabé naimiena Cristo
oretagano dine uillano, naimacimo naiso motomo
Saulo cai Namana ciuana llote. Naiso motomo

cai Nama Saulomo lluana jiai llote. Damascomo
naimie ia, Jesuna jacitaifieno llofuiana jiai llote.
28 Je jira Saulona nabaidimaci. Jerusalémo
jaisoillanona, cai Nama ie rafuena jacitaifieno
lloouide. 29 Iena cacajanona, griego uaina faite
judiuaidi naimie llofuiana uaitatimaci. Naimiena
meineiacadimaci. 30 Creyentiai iena fidiano,

Cesareamo Saulona uitimaci. Ie mei Tarsomo
naimiena oredimaci. .
31 Judeamo, Galileamo, Samariamo nana

creyentiai uri itimaci. Cai Namana iinocana
jaidimaci. Cai Namana jaciruioicaida jaidimaci.
Jusifiamui  Jorefio naimaci comeciaina eo

ocuifiotade. Ailluena comini creyentiaina
jaidimaci.
Eneas jillua rafue

32 Naie facaise diga illanuaimo Pedro macarite.
Lidamo ite creyentiai dine ride. 33 Nainomo damie

biiramo biidena ciode. Naimiedi Eneas. Ocho afios
tisitaillamona biide. 34 Naimiena ciuano, Pedro
naimiemo llote:

—Eneas, Jesucristo ona jai jillotate. Mai naida-
cai. O biira feri. —Ieconi naimiedi naidadate.
35 Nana Lidamo ite comini, nana Sardnmo ite
comini diga, naimiena jilluana ciuanona, creyen-
tiaina jaidimaci.

Fiodaillamona Dorcas jillua rafue

36 Jopemo Tabitana mameciredifiaifio ite.
Griego uaimona oni dobaifiuamona naie mameci
Dorcas. Naifiaifio creyente. Ailluena mare

rafuena finouide. Ailluena duerede cominina
canouide. 37 Naie facaise naifiaifio duicotaide.
Ie mei fiodaite. Naimaci einamaci finua isoi, ie

nabaifiiai naifiaifio abina jocodimaci. lemei aneba
ie cuartomo naifaifiona jonetimaci. 38 Lidamona
Jope iaire ite. Pedro Lidamo creyentiai illana
fidiano, menamie naimie dine oredimaci.
Iaimaiaina llotatatimaci:

—Buena sedafieno cai dine raire bi.

39 Ie jira Pedro naidacaida, naie iaimaiai diga
jaide. Naimie ria, aneba ie cuartomo naimiena

uitimaci. Nana fecifiuai Pedro ecimo eecana
naidaidimaci. Dorcas finouiga iniroina naimiemo

acatatimaci. 40 Dorcas finouiga rafuena Pedro
fidiano, Pedro nana naimacina jino orede. Caifiici
ifodo naimie raita, Jusifiamuimo jiide. Abido
dobaicaida, naifiainomo erodate. Raite:

—Tabita, mai rainaicai.

Ieconi naifiajifio uisi oni erodate. Pedrona
ciuano, a rainadate. 41 Naifaifio onolli llinuanona,
a naidanete. Ie mei Pedrodi fecifivaina, jiaie
creyentiai diga, uaidote, naifaifio jai cajenana
naimaci cioillena. 42 Nana Jopemo ite comini naie
rafuena fididimaci. Ie jira ailluena comini cai Na-
mana iinotimaci. 43 Jopemo Pedro diga irui Simén
jofomo ite. SimoOndi ocaina igoina cuidoraima.

10

Cornelio comeciiuai meidua rafue
1 Cornelio raillamiedi Cesareamo ite. Naimiedi
capitan. Italiamona bite soldaduai naimie
anamo itimaci. 2 Naimiedi Jusifiamui llogacinodo
jaide. Nana ie comini diga Jusifiamuina iinote.
Judiuai cominimo ailluena rana jamai fecauide.
Jusifiamuimo jiiuide. 3 Jitoma ana ia, naimiemo jai

nicairilla isoi ite. Naimiedi Jusifiamui jaienicina
naimie dine billana ciode. Jaienicidi uaidote:

—Cornelio.

4 Naimiena Cornelio jaciruioicaida eruaide.
Jicanote:

—Nama, ¢buena jitaidio?

Naimie uai ote:

—Jusiflamui 0 jiacinuaina jai cacade.
Jusifiamuidi duerede cominina o0 canuana jiai
feitafiede. > Mai, Jopemo damierie o mullaiaimona
oreta, SimoOn raillamiena atillena. Naimie jiaie
mamecidi Pedro. 6 Naimiedi igoi cuidoraima
jofomo ite. Naie cuidoraima mamecidi Simon.
Monaillai fuemo naimie jofo ite.

7 Jusifiamui jaienici jailla mei, Corneliodi ie
mullaiaimona mena uaidote. Naimie anamo ite
soldaduaimona damie jiai uaidote. Naie soldadodi
Jusifiamuina jiai iinote. 8 Nana naimiemo Jusifiamui
jaienici lluana naimacimo llua mei, Jopemo ore-
tate. 9 Ie are naimaci jaillano, Jopemo ianori
riacanano, jitoma naidai ia, jofo emodomo Pedro
jaide, Jusifiamuimo jiillena. 10 Naimie aimetaite.
Guiacade. Guillena comini finodemo, naimiemo
nicairilla isoi ite. 11 Mona oni econuana ciode. Ail-
lue sabanaisoi, buena ana billana ciode. Eniruemo
naga muiduedo maigado ana bite. 12 Naiemo
jiaiforie eruaide ocainaiai ite. Diga eniruemo
jorode raniai ite. Diga nuiciniai jiai ite. Nana
Moisés micori fimaidoga rille radi ite. 13 Naimiedi

monamona damie lluana cacade:

—Pedro, naidacaida, fajano, biena rino.

14 Pedro uai ote:

—Nama, dama ite. Moisés micori fimaidoga rille
rana jaca rifiedicue.

15 Monamona damie lluana dane cacade:

—Jusifiamui jai fimaidofiede. Ie jira iese llofieno.

16 Dacaifio amani iese suide. Ie mei naie radi
monamo abido jaide.

17 Pedro ie comecina facade: “;Niese illana
ciodicue?” Ie daacaifio Cornelio oretagano bite.
Simon illa jofo jicanuano, naie nasemo ride.
18 Sim6n Pedrona naie jofomo illana jicanotimaci.

19 Pedro ie nicairillana isoidemo comecina faca-
jano, Jusifiamui Jorefio naimiemo llote:

—Ero, daje amani iima ona jenode.
20 Naidacaida, ana jai. Naimaci diga buena
sedafieno mai jai. O dine naimacina oredicue.

21 Pedrodi comini dine ana jaide. Raite:

—Omoi jenocamiedicue. ¢Bue fiaibitomoi billa?

22Uai otimaci:

—Cornelio raillamie anamo iticai. Corneliomo
Jusifiamui jaienici birui llote:  “Pedro dine

damieriena oreta, naimiena o jofomo atillena.
Jusifiamui rafuena raise cacaillena, naimiena ati”
llote. Corneliodi capitdn. Naimiedi mareuidimie.
Jusifiamuina iinotimie. Nana judiuai comini dinena
naimiedi mareuidimie.

23 Jena Pedro cacajano, naimie jofomo inillena
naimacina fo uaidote. Ie are naimaci diga jaide.
Damierie Jopemo ite creyentiai naimie diga jiai
jaidimaci. 241e are Cesareamo ridimaci. Cornelio
naimaci billemo ocuiride. Nana ie cominina jai
uaidote. Ie nabaifiai jiai jai uaidote. 25 Pedro
fo jaia, Cornelio dinena naimiena uaidote. Pedro
anamo bitadate, Jusifiamuimo fecaja isoi Pedromo

iobillacinona fecallena. 26 Pedrodi naimiena a
naidanete. Raite:
—Mai a naidada. Cue jiai jamai iimadicue.

27 Naimie diga fiaiano fo jaidiiaimaiai. Ailluena
comini ofillana ciode. 28 Naimacimo llote:

—Moisés micori judio imie judiufiedimie nabair-
illana rairuide. Iena uifiotomoi. Judiufiedimie
jofomo illana jiai rairuide. Ie areruido Jusifiamui

nicairilla isoidifuena cuemo acatate. Iemona
jai fueoticue. Jiaie nairai diga cue nabairillena,

Jusifiamuimona marenana jai uifioticue. Jusifiamui
omoina cue jearuillana jai jitaifiede. 29 Ie jira
buena sedafieno biticue, cuena o uaidua jira. ¢Bue
Niellena cuena uaidotomoi? Cuemo llono.

30 Cornelio uai ote:

—Nairui nagaamagarui illa meinomo, bie
hora cue jofomo Jusifiamuimo jiidicue. Ieconi
Jusifiamui jaienici cuemo bairede. Naimie iniroi
quenirede. 31 Cuena raite: “Jusifiamui o0 jiiana

cacade. Naimiedi duerede cominina o canuana
feitafiede. 32 Ie jira Jopemo damieriena oreta,

SimoOn Pedrona uaidollena. Jiaie Simén jofomo
ite. SimoOndi igoi cuidoraima. Ie jofo monaillai

fuemo ite”. 33 Iemona ona uaidoticue. O comeci
marena jira, bene bitio. Jai nana bene iticai.

Jusifiamui cai diga jiai ite. Cai Nama nana omo
lluana cacareillena, bene iticai.

Corneliomo Pedro llua rafue

34Pedro uai ote:

—Jusiflamui nana comini naimie inuana
jitaillana jai uifioticue. 35 Naga nairaimona
Jusifiamuidi cominina jai jitaide. Bu naimiena
iinoia, bu mare rafuedo jaia, Jusifiamui naimiena
jai jitaide. 36 Cai judiuai cominimo Jesucristo
lluamona, Jusifiamui dibeimo cai illena jai
uifioticai. Iemona Jusifiamui diga cai uri illana jai

jiai uifioticai. Jesudi nana cai Nama. Bie rafuena
navui janore fididomoi. 37 Nana Judeamo bie
rafue llocana jai jaide. Juan micori bautizajana
llua mei, Galileamo Jesus naimie llofuiana
tainede. 38 Jusifiamuidi ie Jorefiona Jesumo fecade.
Jesudi Nazaret imie. Naimiemo ie uaina jiai
fecade. Ie jira Jesus mare rafuena finocana
uite. Jusifiamui naimie diga illa jira, diga Taife
anamo itinona jillotate. 39 Judiuai eniruemo nana

naimie sifio finoca rafuena ciodicai. Iena birui
llocabiticai. Cruzmo jonianona, cai illaicomini

naimiena meinetimaci; 40 iadedi darui amani
illa mei, Jusifiamui naimiena jillotate. Jusifiamui
jitailla jira, Jesus jillua mei, ailluena comini
naimiena ciodimaci. Cajedimiena ciodimaci. Jiai
ciodicai. 4! Nana comini naimiena cioifledimaci;
iadedi Jusifiamui fetocano diese naimiena
ciodimaci. Fiodaillamona naimie jillua mei,
naimie diga guiticai. Naimie diga jamai jirodicai.
Naimiena cai raise uifiua jira, Jusifiamui caina
fetode, naie rafuena llollena. 42 Cominimo bie
rafuena lluana caimo llote. Jusifiamui Jesuna jai
fetode, naimiena iinofiedinona duere finollena.
Nia fiodaifiedinona duere finoite. Jai fiodaitinona
jiai duere finoite. Ie jira Jesus rafuena llocana
jaidicai. 43Jests muidona naga naimiena iinotimie
ie maraifiedicinodi Jusifiamui dotalle. Iena nana
Jusifiamui facaina lloraini micoriai jaie llotimaci.

Judluaifiedino Jusifiamui Jorefiona feiftua rafue

4 Pedro biena nia llofueia, Jusifiamui
Jorefio nana bie rafuena cacadinomo bite.
45 Jena ciuanona, Pedro diga bite creyentiai

raijicaidimaci. Naimacidi judiuai comini.
Judiuvaifiede cominimo Jusifiamui ie Jorefio jai
fecaja jira, raijicaidimaci. 46 Jusifiamui Jorefio
naimacimo illamona, judiuaifiedinodi jiaie
nairai uaillaido faitimaci. Naje faia uaillaina
uifiofiedimaci. Jusifiamuimo iobillacinona jai
fecadimaci. Pedro diga bitino iena cacajano,
raijicaidimaci. Ilemei Pedro raite:

47 —Cai feifiua isoi, Jusifiamui Jorefiona jiai
feifiotomoi. Omoi Dbautizallena jaca budi
rairuifieite.

48 Je jira naimiedi naimaci Jesucristo facaina
bautizallena llote. Bautizaja mei, naimaci diga
fiebillana naimaci jitailla jira, diga irui nainomo
fiebide.

11

Jerusalémo Pedrodi naimiemo jai suide rafuena
llote

1Judeamo ite Cristo oretagano, jiaie creyentiai
diga, judiuaifiede comini Jusifiamui uaina feifiuana
fididimaci. 2 Pedro Jerusalémo abido ria, judiuai
comini naimiena icidimaci. 3 Jicanotimaci:

—¢Bue Tiellena judiuaifiedino jofomo jaidio? ¢Bue
Niellena naimaci diga guitio?

4 Pedro uai uanona, naimacimo naie rafuena
nagacinuaina llote:

5 —Jopemo navui cue ia, Jusifiamuimo cue jiiia,
nicairilla isoi iticue. Aillue sdbana isoi ana bil-
lana ciodicue. Monamona ana lloride, ie muiduai
maiga diga. Cuemo ana ride. 6 Nainomo
eruaidicuemo, diga rana ciodicue: ocainaiaina,
eniruemo jorocana jaidinona, nuiciniaina. Iena



HECHOS 11:7 xliii HECHOS 11:18

ciodicue. 7 Monamona damie cuemo lluana ca-
cadicue. Raite: “Pedro, naidacaillanona, fa-

janona, rino”. & Naie uai oticue: “Nama, dama ite.
Moisés micori fimaidoga rille rana jaca rifiedicue”.
9 Monamona dane cuemo llote: “Jusifiamui iena
jai fimaidofiede. Ie jira iese llofieno”. 10 Dacaifio
amani iese suide. Ie mei monamo nana abido
dane jaide. 11 Ieconi daje amani iima cai illa
jofomo ridimaci. Cesareamona cue dine damie
naimacina orede. 12 Jusifiamui Jorefiodi naimaci
diga buena sedafieno cue jaillena cuemo llote.
Cue diga seis creyentiai jiai jaidimaci. Cuena
uaidotimie jofomo jaidicai. 13 Nainomo cai rilla
mei, naimie ie jofomo Jusifiamui jaienicina navui
ciuana caimo llote. Naie jaienici naimiemo llote:
“Jopemo cominina oreta, Simon Pedrona atillena.
14 O jitaille rafuena omo lloite. Naie rafuena o
cacajamona, jeacinomona jilloitio, nana o jofomo
ite comini diga” llote. Ie jira naimie cuena uaidote.
15Nainomo cue llofuia facaiseconi, nano dofoconi
caimo billa isoi, Jusifiamui Jorefio naimacimo bite.
16 Jena cue ciuamona, cai Nama Jesus lloga uaina
comeciticue. Naimie navui llote: “Juan micori
rafuena comini feifiuamona, Juan naimacina bau-
tizade; iadedi cue rafuena omoi feifiuamona, cue
Moo ie Jorefiona birui feifioitomoi”. 17 Cai Nama Je-
sucristona cai iinuamona, Jusifiamuidi ie Jorefiona
caimo navui fecade. Naimacimo daje isoi birui
fecademo, ¢niese Jusifiamui dibeimo ifieiticue?

18 Tena Cristo oretagano cacajano, jai
naimaci uaina uaitallicino ifiede. Jusifiamuimo
iobillacinona fecadimaci. Raitimaci:

—Naimaci jaca illena, Jusifiamuidi judiuaifiede

comini comeciai iuai meiduana jai jitaide. Naimie
dibeimo naimaci illana jai jitaide. Ie jira naimieri
iobidicai.

Antioquiamo ite creyentiai illa rafue

19 Esteban micorina duere finua facaise,
creyentiai tuficaida jaidimaci. Feniciamo
damierie jaidimaci. Chipremo damierie jiai
jaidimaci. Antioquiamo damierie jiai jaidimaci.
Dani judiuai cominimo naimaci rafuena llotimaci;
20 jadedi tuficaidinomona jiaino Chripremona
billanona, Cirenemona billanona, Antioquiamo
rillano, judiuaifiedinomo cai Nama Jesus rafuena
llotimaci. 21 Cristo uai naimacimo illamona,

ailluena comini #inotimaci. Cai Nama dibeimo
jaidimaci. 22Jerusalémo ite creyentiai iena fidiano,

Antioquiamo Bernabéna oretatimaci. 23 Naimie
ria, naimaci marena illamona, naimiedi Jusifiamui
naimacina dueruillana uifiote. Ie jira iobide.
Imaci comeciai ocuifiocana iinocana jaillana
naimacimo llote. 24 Naimiedi maremie Jusifiamui
Jorefio nana naimie comecimo namatadimie.
Jusifiamuina eo iinotimie. Naie facaise ailluena
comini creyentiaina jaidimaci.

25 Je mei Tarsomo Bernabé Saulona jenuaide.
Naimiena baillanona, Antioquiamo naimiena
uite. 26 Daje afio creyentiai diga nabairillanona,

naimacina llofuetiiaimaiai. Antioquiamo
creyentiaidi cristianona nano mameciredimaci.
27 lemei Jerusalémona Antioquiamo

damierie Jusifiamui rafuena lloraini bitimaci.
28 Naimacimona Agabo raillamie ite. Jusifiamui
Jorefiodi naimiena llotatate:

—Nana comini ico aime guitimaci. —Claudio
illaimana illa facaiseconi iese jai suide. 29 Ie jira
Antioquiamo ite creyentiaidi, Judeamo ite creyen-
tiaimo, ucubena oretaiacadimaci. 30 Nagamiiai
imacimo illa dierise ucubena oredimaci. Creyen-
tiaina llofuerainimo Bernabé diga, iaimaiai Saulo
diga, naie ucubena oredimaci.

12

Herodes Agripadi creyentiaina duere finua rafue

1 Naie facaise Herodes railla illaimadi
creyentiaimona damieriena gaitatate, naimacina

duere finollena. 2 Lloebi diga Jacobo cimaiona
jaitatate. Jacobodi Juan ama. 3 Ieri judiuai
illaicomini iobidimaci. Iena uifiuamona, Herodes
Pedrona jiai gaitatate. 4 Naie facaiseconi judiuai
comini llomenico guilla rafue ite. Naimiena
gaitatajanona, carcelmo jonete.  Soldaduaina
orede, naimiena sedallena. Daje soldado Pedro
nabeimo lloeo diga cuinaca. Daje soldado
Pedro jarifebeimo lloeo diga cuinaca. Mena

soldado naie cuarto ie nasena sedade. Ie isoi
sedauidimaci. Naie llomenico guilla rafue fuilla

mei, comini illa uicomo naimiena meineiacade.
5 Ie jira Pedro carcelmo fiebide; iadedi creyentiai
naimie facaina eo jiidimaci. 6 Herodes naimiena

meineiacanarui naio Pedro soldaduai motomo
inide. Mena lloeo diga maiga. Soldaduai carcel

nasena jiai sedadimaci. 7 Ieconi cai Nama ie
jaienicidi carcelmo bairede. Carcelmo lligaifiote.
Naimiena casitallena, jaienici Pedro ciraigina
jetade. Raite:

—Raire naidacai.

Ie mei naimie onollimo ite lloeodi oni uaide.
8 Jaienici naimiena raite:

—~Oiniroina jita. O zapatona jiaijita— Ienajitaja
mei, naie jaienici dane raite—. O iniroi o abimo
ferino. Cue diga mai bi.

9 Naie jaienicijinafona Pedro jino jaide. Pedrodi
naie jaienici naimiemo finoca rafuena uifiofiede.

—Nicairilla isoi comecina facadicue —raite.

Naga nasena sedade soldadomona jaide.
Jino jaillena, nanoca nasemo ride. Nai nasedi
lloema ie; iadedi nase dama ecoride. Jino
jaidiiaimaiai.  Daje calle jaillanona, jaienici
naimiena fainonocaide. 11 Temona Pedro
naimiemo suide rafuena jai uifiocaide. Raite:

—Cue Nama ie jaienicina uanai oretate.
Herodemona cuena jillobitade. Judiuai illaicomini
cue meinellena cue sedajamona cuena jillobitade.

12 Tena jai naimie uifiuano, Maria jofomo jaide.
Mariadi Juan Marcos ei. Jusifiamuimo jiillena,

naicomo ailluena comini ofidimaci. 13 Rillanona
calle fuemo ite nasena tute. Daje mullaifio bite.

Naifiaifio mamecidi Rode. 14 Naimie uaiduamona,
naifiaifio Pedro uaina uifiote. Iobilla jira, nase
econoiiede; iadedi abido fo aiside. Pedro nasemo
illana llote. 15 Raitimaci:

—Odi uairico isoidiosa.

Naifainodi:

—Pedrodi jaca ieseuide —raite.

Uaiuamona:

—Naimie jorefio ite —raitimaci.

16 Pedro nasena nia tua jira, nasena

econuaibitimaci. Econuamona naimiena naimaci
ciuamona, raijicaidimaci. 17 Fo jaillano, Pedro ie

onolli jaidide, naimaci lliicaillena. Carcelmona cai
Nama naimiena jino ua rafuena llote. Raite:

—Jacobomo iena llono. Jiaie creyentiaimo iena
jiai llono.

Ie mei Pedro jino jaillano, jiainomo jaide.

18 Monaidemo, Pedro nainomo ifiena jira,
soldaduai raijicaillanona, siadotimaci. 19 Herodes
iena fidiano, naimiena jenotate. Naimiena
baifienia, soldaduaimo jicanote. Baifiena jira,
naimacina meinellena llote. Iemei Judeamona
Cesareamo Heroded;i jaide.

Herodes micori fiodailla rafue

20 Naie facaise Herodedi Tiro railla nairai diga,
Sidon railla nairai diga, eo icirite. Naimaci uri
ille rafuena siadollena, naimie dine bitimaci.
Herodes ecimo maijidimiedi Blasto. Blasto diga
naie cominidi nabairite, naimaci dibeimo naimie
illena.  Herodes eniruemona naimaci guille
billa jira, uri illena naimiemo jicanote. 21 Naie
cominina Herodes feifiollena, ie ebirede iniroina
jitade. Naimacina feifiollena, ie rairabicimo raide.
Iemona raita, rafuena are llote. 22 Iena cacajano,
comini ado cuiriidimaci:

—Jamai iimadi Naifiena. {Jusifiamui fiaia!

23 “Jusifiamuifiedicue” naimie raifiena jira,
ieconi cai Nama jaienici naimiena iracotaitate.
Jusifiamuimo iobillacino naimie fecafiena jira, aiai
naimiena aite. lemona naimiedi fiodaite.

24 Naie facaiseconi Jusifiamui uai llocana jaide.

Ailluena comini iena iinotimaci. )
25 Jaimaiai uiga ucube illanona, Bernabé, Saulo

diga, Jerusalémona Antioquiamo abido bitiiaimaiai.
Juan Marcos jiai atidilaimaiai.

13

Bernabéng, iaimaiai Saulo diga, fetua rafue

1 Antioquiamo creyentiai motomo Jusifiamui fa-
caina lloraini itimaci. Llofueraini jiai itimaci:
Bernabé, Simon. Simondi jiaie mameci Negro.

Lucio ite. Naimiedi Cirene imie. Manaén ite.
Naimiedi Herodes ie amana mamede. Herodedi
Galilea railla enirue gobernador. Saulo jiai ite.

2 Naimaci Jusifiamuina sedajamona, guifienaruillai
ia, Jusifiamui Jorefio naimacimo llote:

—Bernabé iaimaiai Saulo diga feto, cuejena.
Cue rafuena iaimaiai llollena, iaimaiaina jai fe-
todicue.

]usiﬁamuimo naimaci ji#a mei, Jusiflamui
iaimaiaina fetuana naimaci uifiuamona, naimaci
onolli 1aimaiaimo jonia mei, Iaimaiaina
naimacimona oni oretatimaci.

Pablo, iaimaiai Bernabé diga, Chipremo illa ra-
fue

4 Taimaiaina Jusifiamui Jorefio oretaja jira,
Seleuciamo jaidiiaimaiai. Nainomona botedo
Chipremo jaidiiaimaiai. Chipredi uiasi.
5 Chipremo ria, Salaminamo judiuai ofiracuaimo
Jusifiamui uaina llofuetiiaimaiai. Juan Marcos
iaimaiai diga jiai jaide. © Nana naie uiasimo
jaillanona, Pafos railla nairaimo ridimaci.
Nainomo Barjesuna mameciredimiena baitimaci.
Naimie judio imie. Naimiedi aima. Naimiedi
diga sifio rafuena finoraima. “Jusifiamui rafuena
lloticue” raite; iadedi tainolloraima. 7 Gobernador
diga maijiuide. = Gobernadordi Sergio Paulo.
Gobernadordi abina uifiotimie. Jusifiamui uaina
cacaacana jira, naimie Bernabé iaimaiai Saulo

diga uaidote. 8 Barjesus ie jiaie mamecidi Elimas.
Naie iaimaiai llofuiana uaitate. = Gobernador
iinuana jitaifiede. 9 Saulodi jiaie mameci Pablo.
Pablo dinena naimiena eo eruaillano, Jusifiamui
Jorefio nana Pablo comecimo namatajamona,
10 naimiemo llote:

—iEo jifueraimadio! Eo maraifiedio! |Taife
dibeimo itio! Nana mare rafue dibeimo ifiedio.

Cai Nama ie mare uanaicinona dobairaidodio.
11 Cai Nama ie uaido ona ja iracotaitaiticue. Nano

nigarui useredinona cioifieitio.

Ieconi naimie cioifiede. Cominina jenuaide, ie
onollido llinocaida ie uillena. 12 Iena ciuamona,
gobernador creyentena jaide. Cai Nama Jesus
rafue sifionana ciuanona, naimie jacinaite.

Jesus rafuena llocana jaidiiaimaiai

13 pafomona botedo Pablo ie nabaifiiai diga
jaide. Perge railla nairaimo ride. Perge
Panfilia railla eniruemo ite. Juan Marcos
laimaiaina fainonocaida, Jerusalémo abido jaide.
14 Pergemona Antioquiamo jaidiiaimaiai. Pisidia
railla eniruemo Antioquia ite. Sdbadoruimo judiuai
ofiracomo jaillano, ana raidiiaimaiai. 15 Moisés
micori cuegafuena facaja mei, Jusifiamui facaina
lloraini micoriai cuegafuena facaja mei, judiuai
ofiraco sedadino iaimaiaimo llotimaci:

—Caimaci, cominimo bue omico lloiacania, mai
llono.

16 Pablo naidadajano, ie onollina jaidide, comini
lliicaillena. Raite:

—Jusifiamuina  sedallena  bene  itomoi.
Omoimona damierie judiuvaidomoi. Jiaino
judiuvaifiedomoi; iadedi judiuai isoi Jusifiamuina

sedadomoi. Cue lluamo mai cacarei. 17 Iemona
omoi fueollena, cai jaiagai rafuena lloiticue.

Cai judiuvai comini Jusifiamuina birui sedadicai.
Naimiedi cai jaiagaina jaie fetode. Egiptomo
naimaci ia, naimacina eo jebuitate. Nainomona
ie sifio uai diga naimacina atide. 18 Jofue

iflenanomo cuarenta afos naimacina canode.
19 Canaan eniruemo siete nairaina cuenode. Cai
jaiagaimo, naimaci uruiai diga, naie eniruena

fecade, naimaci iena. 20 Cuatrocientos cincuenta
aflos cai jalagaina fetuamona, naie eniruena
naimacimo fecade. Naie facaise Jusifiamuidi
jueces fetode, cai jaiagaina naimaci canollena.
Naimie dibeimo naimacina itatallena, Jusifiamui
naie jueces fetode; iadedi Samuel micori illa
facaise juecesna jai jitaifiedimaci. Samuel
micoridi Jusifiamui facaina lloraima. 21 Illaimana
naimaci jitailla jira, Jusifiamui Saul micorina
fetode. Naimiedi Cis micori jito. Naimie micori
nairaidi Benjamin. Cuarenta afios Saul micori

cai usumatiai micoriaina sedade. 22 Naimie ifo
meidollena, naimaci illaimana illena, Jusifiamui

David micorina fetode. Naimiedi Isai micori
jito. Jusifiamui naimie micorina llote: “Bimie
eo cue comecido jaidimie. Nana cue jitaille
rafuena finoite”. 23 Jusifiamui llua isoi, David
micori uruiaimona Jesudi cai judiuai comini
Jilloitaraimana jaide. 24 Jesus nia llofuefienia,
Juan Bautista micori llofueuide. Juan micori cai
cominimo llouide: “Omoi jeacinona fainonocaida,
Jusifiamui dibeimo omoi comeciai iuaillai meido.
Iena omoi meidoia, comini iena uifiotallena,
mai omoi bautizallomoi”. 25 Juan micori

ie llofuia fuillamona, raite: “Omoi comeci
facajamiefiedicue. Cue ifomo jiaimiena meidoite.
Naimie isoifiedicue. Jamai bue isoidicue. Jamai
bue cue isoilla jira, naimiena cue canuana
uifiofiedicue”.

26’Caimaci, cai eirue jito Abraham micorimona
comuidicai. Jusifiamuina birui sedadicai. Ie jira
cai jeacinomona naimie jilloitalle rafue caimo
duide. Jestna faiticue. 27 Jerusalémo itinodi,
cai illaicomini diga, Jesuna jaie meinetimaci.
Naga sabado Jusifiamui facaina lloraini micoriai
cuegafuiaina facadimaci; iadedi iena raise
cacaifiedimaci.  Jesuna naimaci meiniamona,
Jusifiamui lloraini micoriai cuegafuiaina jai
suitatimaci. 28 Jesus maraifiede rafuena finofiede;

iadedi naimiena meinetimaci. Pilatomo
jicanotimaci, naimiena meinellena. 29 Nana

Jusifiamui facaina lloraini micoriai cuegafuiaina
suilla mei, cruzmona naimie ana uano, nofici
ie raiafomo naimiena jonetimaci; 30 iadedi
fiodaillamona Jusifiamui naimiena jillotate.
31 Galileamona Jerusalémo naimie diga jaidino
naimiena diga icaifio ciodimaci. Iemei cominimo
naimie rafuena jai llocabitimaci. 32 Jusifiamui
cai jaiagaimo jaie lloga rafue jai suide. Iena
omoimo ja lloiticoco. 33 Jusifiamuidi cai jaiagaimo
llogafue birui jai suide. Jesuna cai dine jai orede.
Naiena salmos dosmo cuega: “Jusifiamui llote:
‘Cuejitodio. Birui ona Jilloitaraimana itataticue’ ”.
34 Fiodaillamona Jusifiamui naimiena jai jillotate.
Ie abi jaca rifaifiede. Iena Jusifiamui jiai raite:
“Davidmo cue llogacinona omoi facaina jaca
finojiticue”. 35 David micori jiaie salmomo iena

cuete: “O mareuidimie jaca rifaillana jitaifiedio”
raite. 36 Jusifiamui David micorina faifiede. Ie illa
dinori David micoridi Jusifiamui jitailla rafuena

finode. Ie mei naimie fiodaite. Ie raiafomo naimie
comini naimiena jonetimaci. Ie mei David micori

abi rifaide; 37 iadedi Jusifiamui Jito abidi ie isoi
rifaifiede.

38 ’Caimaci, daje rafue omoimo lloiacadicue.
Jesus fiodailla jira, Jusifiamui omoi jeacino oni
dotaacade. Moisés micori llogacinodi omoi
maraifiedicinomona omoina jillotafiede; 39 iadedi
Jesuna birui omoi iinoia, omoi jeacino anamona
jilloitomoi. 40 Abina omoi rairui, Jusifiamui facaina
lloraini micoriai jaie cuegafuiai omoimo sui
raillano. Jaie cuetimaci:

41 Ero, Jusifiamui uaina jamaidomoi. Ieri raiji-
caidomoi; iadedi faifidomoi.

Omoi motomo sifio mare rafuena birui finodicue.

Bu omoimo iena iese lloia, bie rafuena
f#inoneitomoi.

Ie isoi omoimo suifiellena, Jesina birui omoi mai

#no.

42 e mei Pablo lliicaide. Iaimaiai jino jaidemo,
comini iaimaiaimo jicanotimaci, jiaie sdbadoruimo
bie rafuena naimacimo dane llollena. 43 Comini
jino jailla mei, ailluena comini Pablo, iaimaiai
Bernabé diga, faicana jaidimaci. Judiuai iese
jaidimaci. Judiuaifiedino iese jiai jaidimaci. Naie
judiuaifiedinodi judiuai isoi Jusifiamuina iinotimaci.
Pablo, iaimaiai Bernabé diga, fiaicana jaillanona,
naimacimo llotiiaimaiai:

—Jusifiamui omoina duenaillana omoi jai uifiua
jira, Jesus rafuena mai omoi iino.

44 Jiaie sdbadoruimo ailluena comini ofidimaci,
Jusifiamui uaina cacareillena. 45 Ailluena
cominina ciuano, judiuai comini dinena eo
uradoidimaci. Pablo jorefiona faitimaci. Naimie
llofuiacinuaina uaitatimaci; 46 iadedi Pablo,
iaimaiai Bernabé diga, jacitaifieno llofuetiiaimaiai:

—Omoimo Jusifiamui uaina nano lloiacadicoco.
Iena jitaifiedomoi. Jusifiamui diga omoi jaca illena
jitaifiedomoi. Ie jira judiuaifiedino dine jaiticoco.
47Jese Jusifiamui jaie llote:

Judiuaifiedinomo ona oretaiticue, naimacimo cue
rafue llollena,

naga eniruemo ite cominimo jeacinomona jillu-
ana llollena.

48 Jena cacajano, judiuaifiedino iobidimaci.

—]Jusifiamui rafue mare —raitimaci. Jusifiamui
jaca illena fetocano diese Jesuna iinotimaci.
49 Nana bie eniruemo cai Nama Jesus uaina
llocana jaide; 50 iadedi judiuai dinena diga
cominina fuemo faicana uitimaci. Jusifiamuina

sedade rifioniaina fuemo faicana uitimaci.
Naie rifloniai mameciai are soride. _Illaicomini
fuemo faicana uitimaci. Ie jira Pablo, iaimaiai

Bernabé diga, duere finodimaci. Naimaci
illanomona iaimaiaina jino dotadimaci; 51 iadedi
jloracuai iaimaiai eillimona jaidinotiiaimaiai,
naimacimo ite jeacinuaina naimaci uifiollena.
Ie mei Iconio railla nairaimo jaidilaimaiai;
52 jadedi Antioquiamo ite creyentiai eo iocire
itimaci. Jusifiamui Jorefio nana naimaci comecimo
namatade.

14

Iconiomo Pablo, iaimaiai Bernabé diga, illa ra-
fue

1 Iconiomo judiuai ofiracomo, iaimaiai
Antioquiamo jailla isoi, jaidiiaimaiai, Cristo
rafuena duere llotiiaimaiai. Ie jira ailluena comini
creyentiaina jaidimaci. Judiuai cominimona
ailluena iinotimaci.  Judiuaifiede cominimona
ailluena jiai iinotimaci; 2 iadedi iinofiede
judiuvaidi  judiuvaifiedinona fuemo faitimaci.
Naimacimo creyentiaina tainona llotimaci;

3 jadedi nainomo are fiebidiiaimaiai. Cai Nama
facaisena jacitaifieno llotiiaimaiai. Cai Nama Jesus

iaimaiaina sifio rafuena finotate. Ie jira cominidi
cai Nama Jesus naimacina dueruillana fididimaci;
4 jadedi nana comini naiena iinofiedimaci.
Comeciaina daje isoi lloisifiede. Damierie judiuai
facaisena itimaci. Damierie naie iaimaiai
facaisena itimaci. 3 Judiuaifiedinodi, judiuai
diga, naimaci illaicomini diga, naie iaimaiaina
duere finoacadimaci. Noficina iaimaiaina
fairigiiacadimaci. 6 Iena fidiano, Licaoniamo
ite nairaimo aisicano jaidiiaimaiai. Listra railla
nairaimo jaidiiaimaiai. Derbe railla nairaimo jiai
jaidiiaimaiai. Naie nairai ecimo ite eniruemo jiai
jaidiiaimaiai. 7 Nainomo Jesus ie mare rafuena
llofuetiiaimaiai.

Listramo iaimaiaimo suilla rafue

8 Listramo damie tisitaite. Nanomona naimie
iese jeicia jira, jaca macarifiede. 9 Pablo llofuiana
naimie raise cacajamona, “Jusifiamui cuena
jillotarede” raillanona, tisitaitimie iinote. Pablo



HECHOS 14:10 Iv HECHOS 14:17

dinena naimiemo eruaillano, naimie inuana
uifiote. 10 Naimiemo ado llote:

—A naidada.

Iemei daiacaida naimie macarite. 11 Ailluena
comini Pablo finoca rafuena ciodimaci. Naimaci
uaido ado cuiriidimaci:

—1lifiiai isoi Jusifiamui cai dine bite.

Naie cominidi Jupiter railla jusifiamuina
sedauidimaci. Mercurio railla jusifiamuina jiai
sedauidimaci. 12 Ie jira Bernabé mamecidi
jiaicina jonega Jupiter. Pablo mamecidi jiaicina
jonega Mercurio, naimie fairaimana illa jira.
13 Naie nairai nanoca nase ruica facai Jupiterna
sedauilla jofo ite. laimaiaina sedallena, safia diga
juraretaiaina abina finoduanona, Jupiter facaina
fairaima naimacina atide. Ailluena comini diga
bite. Juraretaiaina fallena, “Naie iaimaiaidi cai
Jusifiamui” raillano, iaimaiaimo fecaacadimaci.
14 Taimaiai iena ciuanona, “Comini maraifiede
rafuena finoacade” raillano, iaimaiai iniroina
cuaranotiiaimaiai. Comini motomo aisicana
jaidiiaimaiai. Ado llotilaimaiai:

15 —Nabaifiiai, ¢bue fellena cocomo iese
finodomoi? Jamai iimadicoco. Omoi isoidicoco.
Jusifiamuina omoi sedallena, jamai rana omoi
sedafiellena, mare rafuena omoimo jai lloticoco.
Cajede Jusifiamuina sedadicoco. Naimiedi mona
finode. Eniruena finode. Monaillaina jiai finode.
Nana nainomo ite rana jiai finode. 16 Jaie
Jusifilamuidi nana omoi judiuaifiedino omoi jitailla
rafuena finuana rairuifiede; 17 iadedi naimie

finoca rafuemona naimiena uifioredomoi. Omoi
facaina mare rafue naimie finocabide. Noci
deitate. Omoi riara sicotate. Omoimo guille

itatate. lemona omoi comeciaina caimare itatate.
Iemona Jusifiamuina uifioredomoi.

18 Jese Pablo llote; iadedi iaimaiaimo ju-
raretaiaina fecajana jaca fainonocaiacaifiedimaci.
19 Nano nigarui illamona, Pisidiamo ite
Antioquiamona  judiuai = comini  bitimaci.
Iconiomona jiai bitimaci. Judiuai dinena
fuemo faiamona, naimaci dibeimo comini
jaidimaci. Iemona noficido Pablona fairigite.
Naie nairaimona naimiena sonocana uitimaci,
fiodaitimiena naimie eruailla jira. 20 Naimiena
iese fainonocailla mei, creyentiai naimie ecimo
billamona, naimie a naidadate. Nai nairaimo
abido jaide. Ie are Derbemo, Bernabé diga,
jaide. 21 Naie nairaimo Jesus ie mare rafuena
llotilaimaiai. Diga comini creyentiaina jaidimaci.
Ie mei Listramo abido jaidiiaimaiai. Iconiomo
abido jiai jaidiiaimaiai. Pisidiamo ite Antioquiamo
jiai abido jaidiiaimaiai. 22 Creyentiai comeciaina
ocuifiotadiiaimaiai. Cristona nia inuana
llotilaimaiai. Raitilaimaiai:

—Jusifiamui dine cai nia rifienia, eo duere se-
fuiticai.

23 Naga creyentiai illanomo creyentiaina
sedarainina fetodiiaimaiai. Guifieno Jusifiamuimo
jiia mei, guifiena facaise mei, naimiena naimaci
jai #nua jira, cai Nama illa anamo naimacina
fainonocaidiiaimaiai.

Siriamo ite Antioquiamo abido jaidiiaimaiai

24Pisidiamo jaillanona, Panfiliamo ridiiaimaiai.
25 Pergemo Cristo uaina llua mei, Ataliamo
jaidiiaimaiai. 26 Nainomona botedo Siriamo
ite Antioquiamo abido ridiiaimaiai. Nano naie

iaimaiai illanomo abido ridiiaimaiai. Nainomona
laimaiai navui nia jaifienia, creyent1a1 dinena

Jusifiamui iaimaiaina duenaillana uifiuamona,
laimaiaina oredimaci. Jusifiamui rafuena iaimaiai
llollena, iaimaiaina oredimaci. Naie maijia fuilla
jira, jai abido bitilaimaiai. 27 laimaiai rilla mei,
creyentiaina ofitatiiaimaiai.  Nana Jusifiamui
iaimaiaimo finoca rafuena llotiiaimaiai.

—Jusifiamuidi judiuaifiedino naimiena iinuana
jai jitaide —llotiiaimaiai. 28 Dinomo creyentiai
diga are itiiaimaiai.

15

Jerusalémo Moisés micorillogacinona siadua ra-
fue

1 Antioquiamo Jerusalémona janore comini bil-
lano, creyentiaina iese llofuetimaci:

—Moisés micori caimo llua isoi, omoi abina
omoi detatafienia, jeacinomona jillobifieitomoi.

2]e jira creyentiai uri ifiedimaci. Pablo, iaimaiai
Bernabé diga, Jerusalémona bitino llofuiana eo
uaitatiiaimaiai. Ie muidona creyentiai dinena
laimaiaina, jiaie creyentiai diga, Jerusalémo
jaillena fetodimaci. Cristo oretagano diga,
Jerusalémo ite creyentiaina sedaraini diga, bie
rafuena siadoiacasite. 3 Creyentiai naimacina
oretaja mei, Fenicia railla enirue dibeido
jaidimaci. Ie mei Samaria railla enirue dibeido
jiai jaidimaci. Creyentiai illanuaimo llofuecana
jaidimaci. Judiuaifiedino creyentiaina jai jaillana
naimacimo jiai llotimaci. Ie jira naie creyentiai
caimare itimaci.

4 Jerusalémo ria, creyentiaidi naimacina
feifiotimaci. Cristo oretagano itimaci.
Creyentiaina sedaraini jiai itimaci. Naimacimo
nana Jusifiamui iaimaiaimo finoca rafuena
llotiiaimaiai. Cristo rafuena iaimaiai llofuiamona,
judiuaifiedino Cristona iinuana llotiiaimaiai. > Iena
cacajano, fariseuai dibeimo ite creyentiaimona
jiaino naidaita raitimaci:

—Moisés micori llogacinuaina iinuamona,
judiuaifiede creyentiai abina diana jitaidicai.

6 Bie rafuena siadollena, Cristo oretaganodi,
creyentiai sedaraini diga, danomo ofidimaci.
71lena are siadua mei, Pedro naidacaillano, raite:

—Amatiai, judiuaifiedinodi cuemona Jesus
ie mare rafuena cacaillena, jaie omoimona
Jusifiamui cuena fetode. Iena uifiotomoi.

Cue llofuiamona iinotimaci. & Nana comini
comeciaina naimie uifiuamona, judiuaifiedino

naimiena iinuana Jusifiamuidi uifiote. = Caimo
fecaja isoi, ie Jorefio naimacimo fecaja jira,
Jusifiamuidi judiuaifiedinona jitaillana jai uifioticai.
9 Jusifiamuidi naimacina cai isoi jai feifiote.
Naimiena naimaci iinua jira, naimie naimaci
comeciaimona jeacinona jai dotade. 10 ;Bue
Nellena Jusifiamuina iinoiacaifiedomoi? Jusifiamui
jitaillacino omoi finoacaifiena jira, naimie
omoina duere finuana jitaidomoi. Cai jaiagai
Moisés micori llogacinodo jaidimaci; iadedi iena
raise iinofiedimaci. Nana ie llogacinona jaca
finonidimaci. Iedo jaie jiai jaidicai; iadedi iena
jiai finonidicai. ¢Bue fiellena iedo birui cai jaillana
jitaidomoi? 11 Jesucristo caina duenailla jira,

cai jeacinomona jilloiticai. Judiuaifiedino cai isoi
jilloitimaci.

12 Jena cacajano, nana ofidino uai lliicaidimaci.
Iemei Bernabé lluana cacadimaci. Pablo lluana
jiai cacadimaci.

—Jusifiamui judiuaifiedino motomo cocona sifio
rafuena finotate —llotiiaimaiai.

13Taimaiai faia mei, Jacobo raite:

14 —Amatiai, cuemo cacarei. Judiuaifiedinomo
Jesus rafue Simon Pedro nano llua rafuena jai ca-
cadicai. Creyentiaina naimaci jaillena, Jusifiamui
naimacina jai fetode. 15 Jusifiamui facaina lloraini
micoriai iena jaie cuetimaci:

16-18 Jusifiamui jaie llote: “David micori illaima isoi
illaimana illena, cue Jitona ico oretaiticue.

David jicori jito illaimana birui ifiede;

iadedi David micori ifomo illaimana cue Jito iite.

Iemona judiuaifiedino cuena iinoitimaci.

Naimaci cue cominina jaillena jiai jitaidicue.

Iena cue llua jira, iena finoiticue” llote.

19 Je  muidona cue comeci  raite:
Judiuaifiedinomona creyentiaina jaidinona duere

finofeiticai. 20 Naimacimo rabena oreta, dama
biena llollena: “Jiraraimo fecaca llicisina rifieno.
O aifiede rifio diga ifieno. O inifiede iima diga
ifieno. Llerinoga rana rifieno. Diruena jiai rifieno”.
21 Jaiemona naga sabado naga judiuai ofiracomo
judiuvaidi Moisés micori cuegafuiaimona naie
isoide lletarafuena cacadimaci. Ie jira naie isoide
rafuedo nia jaiticai: iadedi jiaie Moisés micori
lletarafuedo jaifieiticai.

22 Te mei Cristo oretaganodi, creyentiaina
sedaraini diga, comeciaina facadimaci,

naimacimona cominina fetollena, Antioquiamo
oretallena. Nana creyentiai comeciaina facajano:
“Jee” raitimaci. Pablo, iaimaiai Bernabé diga,
naimacina oretaiacadimaci. Judana fetodimaci.
Naimie mameci jiaicidi Barsabas. Silana jiai
fetodimaci. Jiaie comini baifemo rafuena
baitadiiaimaiai. 23 Rabena cuetimaci, iaimaiai
diga oretallena. Iese raillano, cuetimaci:

“Antioquiamo itino, Siriamo itino, Ciliciamo
itino, omoimo cueticai. Jerusalémo iticai. Cristo
oretaganodicai. Creyentiaina sedarainidicai.
Omoidi cai amatiai. Omoimo jai cueticai.
Judiuaifiediomoi; iadedi cai amatiaidomoi. 24 Cai
motomona jiaie comini naimaci llofuiado omoina
uri itatafienana fididicai. Omoi jeacinomona omoi
jilloillena, Moises micorillogacinodo omoijaillana
jitaidimaci. Ie jirari omoi comeciai rucaicuerite.

Naimacina oretafiedicai. 25> Danomo cai ofilla
mei, menamiena fetodicai, omoimo oretallena,

Bernabé, iaimaiai Pablo diga. Bernabéna
isiruiticai. Pablona jiai isiruiticai. 26 Iaimaiai
cai Nama Jesucristo muidona navui niadedi
fiodaitiiaimaiai. 27 Ie jira Judas, iaimaiai Silas
diga, oretaiticai. Omoimo bie rabe cuia isoi
lloitiiaimaiai. 28 Jusifiamui Jorefio caimo illamona,

bie rafuena omoimo lloiticai. Ailluena rafue omoi
finuana llofieiticai. Dani bie rafuena fmoptomm

29 Jiraraimo fecaca rana rifieno. Diruena rifieno.
Llerinoga rana rifieno. O aifiede rifio diga ifieno. O
inifiede ilma diga ifieno. Iese omoi ifienia, marena
iitomoi. Macaibaite” cuetimaci.

30 Je mei Antioquiamo jaidimaci. Ailluena
cominina ofitaja mei, naimacimo cartana

fecadimaci. 3! Iena facajano, naie lluacinori
iobidimaci. 32 Judas Jusifiamui facaina lloraima.
Silas daje isoide. Diga rafuena creyentiaimo
llofuetiiaimaiai. Naimaci comeciaina jiai
ocuifiotadiiaimaiai. 33 Diga irui nainomo illa mei,
laimaiaina oretatinomo creyentiai iaimaiaina
marena abido oretatimaci.

34 Nainomo Silas comecina facajano, fiebide. Ie
jira Judas dama abido jaide. 35 Antioquiamo Pablo,
iaimaiai Bernabé diga, cai Nama Jesus rafuena
llofuellena fiebidilaimaiai. Diga comini jiai iese
llofuetimaci.

Pablo jiaie eniruemo ite creyentiai dine dane
jailla rafue

36 Diga irui illa mei, Pablo Bernabémo llote: p
—Naga navui coco llua nairaimo creyentiai dine
abido mai coco jai. Cai Nama ie mare rafuena
dane lloiticoco. Nie isoi naimaci illana jibuiticoco.

37 Bernabédi, naie iaimaiai diga, Juan Marcos
uiacade. 3% Panfiliamo iaimaiaina navui Juan
fainonocaide. Iaimaiai diga llofuellena jaifiena
jira, Pablo naimiena dane uiacaifiede. 39 Riire
Naitilaimaiai. Comecina daje isoi lloifiediiaimaiai.
Ie jira dajena jaifiedilaimaiai. Bernabé Juan
Marcona uillanona, Chipremo aillue botedo
jaidiiaimaiai. 40 Te mei Pablo Silana uite.
“Jusifiamui omicona canoite” creyentiai dinena
raillanona, iaimaiaina oredimaci. 4! Siria railla
eniruemo Jesus rafuena llocana jaidiiaimaiai.
Cilicia railla eniruemo jiai llocana jaidiiaimaiai.
Creyentiai comeciaina ocuifiotacana jaidiiaimaiai.



HECHOS 16:1 Ixii HECHOS 16:9

16

Timoteo iaimaiai diga jailla rafue
1 Nano Derbemo Pablo, iaimaiai Silas diga,

ridiiaimaiai. Ilemona Listramo ridiiaimaiai. Nain-
omo Timoteo railla creyente ite. Naimie eidi

judia ifiaifio. Jiai creyente. Ie moo micoridi
griego imie. 2 Listramo ite creyentiai, Iconiomo
ite creyentiai diga, naimiena: “Mare” raitimaci.
3 Pablodi Timoteona uiacade, naimie diga jail-
lena. Timoteo moo micori griego imiena jira,
naimie abina nia detatafiede; iadedi nainomo ite
judiuai illa jira, Moisés micori llua isoi, Pablo
Timoteo ie abina dete. Judiufiedimie naimaci
motomo ia, naimaci motomo inide. ¢ Naga
nairaimo naimaci jaillanona, Jerusalémo siado-
gacinona creyentiaimo llote. Jerusalémo Cristo
oretagano, creyentiaina sedaraini diga, navuil
naicinona siadotimaci. Creyentiai naie lluana
iinollena, iena llocana jaidimaci. > Ie jira creyen-
tiai iinocana jaidimaci. Nagarui ailluena comini
creyentiaina jaidimaci.

Pablo nicairilla ra isoidena ciua rafue

6 Jusifiamui Joreflo Asia railla eniruemo ie
uaina naimaci llofuiana rairuilla jira, Frigia
railla eniruemo macaricana jaidimaci. Iemona
Galaciamo jaidimaci. 7 Misiamo naimaci rillano,
Bitiniamo jaiacade; iadedi Jesus Jorefio dane
imaci jaillana rairuide. 8 Ie jira Misiamona
ecido jaillano, Troas railla nairaimo jaidimaci.

9Nainomo naie naiona Pablo nicairilla ra isoidena
ciode. Daje Macedonia imiedi uicomo naidaita

naimiemo jica-jicanode. Raite: “Macedoniamo

ruica o bi. Caina canuaibi”. 10 Naiena Pablo
ciua mei, naie facaisemona Pablo diga jaidicue.

Lucadicue. Ie jira bie rafuena raise uifioticue,

iena omo cuellena. Macedoniamo ruica dine
cai jaille botena jenodicai. Comecina facadicai:

“Jusifiamuidi caina uaidote, nainomo ie mare
rafuena caillollena”.

Filipomo illa rafue

11Te jira Troamona Samotraciamo monaillaido
atona ie mamedo jaidicai. Ie icoitidiruido
Nedpolis railla nairaimo ridicai. 12 Dinomona
Filipomo duide naisodo jaidicai. Macedoniamo

ite. Naie enirue facaise ie nanoca nairai
Filipos. Naie nairaidi Romamona bitino nairai.

Diga irui nainomo iticai. 13 Sdbadoruido naie
nairaimona nasedo jino jaidicai. Comecina
facajamona: “Dinomo nibai comini oficabidimaci,
Jusifiamuimo jiillena”, ille fuemo jaidicai. Nainomo
dafaiforie rifioniai billanona, dinomo ana
raidicai, nainaifiuaimo Cristo rafuena llollena.
14 Naimacimona dafiaifio cai llofuiana eo cacade.
Naifiaifio mamecidi Lidia. Tiatira railla nairai
iflaifio. Naifiaifiodi jiduirede iniruena fecauide.
Jusiflamuina jai sedade. Pablo llofuiana naifiaifio
cacajano, cai Nama Jesus naifiaifio comeci naie
lluana feifiotade. Naie facaise creyentena jaide.
15 Naifiaifio ie jofomo itino diga bautizaja mei,
caimo llote:

—~Cuedi cai Namana cue jai i#nuana omoi
uifiuamona, cue jofomo mai bi, nainomo omoi

fieblllesa —Duere caina uai-uaidode.
16 Jusiflamuimo jiiranomo jiairuido jaidicaimo,

daje jitaifiomo dafaifidicai. Naifiaifiodi jitainomona
ibacafiaifio. = Janaba anamo naifiaifio jiai ite.

Iemona naifiaifio jiairuido suille rafuena llouide.
Naie rafuenalluanaibatajano, naifiaifio namaiaidi

ailluena ucubena feifiouidimaci. 17 Naifiaifiodi cai
jinafona jaillanona, ado cuiri-cuiricaide:

—Naimaci nanoca Jusifiamui ie lloraini. Omoi
jilluana omoimo llocabitimaci.

18 Diga irui naifiaifiodi iese cuiri-cuirisoide.
Icirillamona, Pablo abido dobaidacaida,
naifaifiomo ite Janabamo llote:

—~Cue Nama Jesucristo uaido naifiaifiomona oni
jai. —Iemona oni jaide.

19 Naifiaifio lluamona ucubena jai ofienana
naifiaifio namaiai jal uifiua jira, Pablo, iaimaiai
Silas diga, gaitadimaci. Iaimaiaina plazamo
illaicominiillanomo sonocana uitimaci. 20 Dinomo
laimaiaina _illaicomini dine atidimaci. Iese
iaimaiaina llogidotimaci:

—Naie  iaimaiaidi cai nairaina  uri
itatafiediiaimaiai. laimaiai judiuvai comini.
21 Romanuai cominina cai illa jira, iaimaiai
llogacinuaina cai iinoia, iedo cai jaia, maraifiede.

22 Jena cacajano, nana comini naie iaimaiaina

fanaisitimaci. Illaicominidi naie iaimaiai iniroina
cuaranuanona duifiode. Rasi diga, iaimaiaina

diga icaifio fatatatimaci. 23 Iaimaiaina eo faja
meli, carcelmo jonetimaci. Carcelna sedaraimamo

iaimaiaina raise sedallena llotimaci. 24 Iese llua
jira, iaimaiaina llaveracomo fo iaimaiaina uite.

Donoramo iaimaiai eilliai fiuitajano, raise donode.

25 Naiona daferui facai Pablo, iaimaiai
Silas diga, Jusifiamuimo ifuerillacinona ro-
rodiiaimaiai. Jiai jiidilaimaiai. Jiaie llavecano
naiena cacadimaci. 26 Jamai ebena illacinomona
Nuisafiodi suide. Carcel illanodi jaidisite. Naie

facaiseconi nana nasiaidi ecocorinaite. Ie dacaifio
nana llavecano imaci donua radi oni ecoride.
27 Carcelna sedaraima casidemo, carcel ie nasiai
ecocorinaillana ciode. “Llavecano jai aisidimaci”

raillamo naimie comecina facade. Ie jira ie lloesi
aifioicaida, dama abi faitaacade. “Illaicomini bia,
¢bue lloiticue?”  raillamona comecina facade;
28 jadedi Pablodi eo riire cuirioide:

—i0 abina dama meinefieno! Bene nana iticaisa.

29 Lamparina atillena cdarcelna sedaraima
jicajanona, jarire fo jaide, Pablo iaimaiai Silas
dine. Jacinaillano, naimie abidi docaillamona,
laimaiai uicomo caifiici ifodo ana rainadate.
30Taimaiaina jino ua mei, nai iaimaiaimo jicanote:

—¢Buena finojiticue, cue jeacinomona cue jilloil-
lena?

31Uai otilaimaiai:

—Coco Nama Jesuna iino. Iese na o jofomo ite
comini diga o jilloillesa.

32 Jemei naimiena Jesus ie rafuena
llofuetiiaimaiai, nana ie jofomo itino diga.
33 Naie facaise iaimaiai bofellafiona jocode.
Iemei naimiedi, nana ie comini diga, bautizaga.
34 Guillena, ie jofomo naie iaimaiaina uite.
Jusifiamuina jai iinua jira, na ie comini diga, naimie
caimare ite.

35 Je oni monaidemo, illaicominidi dajerie
policiana carcelmo oretatimaci, nai iaimaiaina
jino orellena. 36 Carcel sedaraimadi naie rafuena
Pablomo llote. Raite:

—Omico jaillena, illaicominidi omicona
oredimaci. Mai marena jai.

37Tadedi policiamo Pablodi llote:

—Cocodi romanuai cominidicoco; iadedi co-

como ite rafuena raise uifiofleno cocona marefodo
fatimaci. Carcelmo cocona jonetimaci. Jai bainino

cocona jino oretaiacadimaci. Iese jino jaifieiticoco.
Naimacimo llono: “Cocona jino ollena bi”.

38 Tllaicominimo policias naiena lluaibitemo,
illaicominidi naiena cacajanona, eo jacinaite,
romanuai cominina iaimaiaina jira. Cai nanoca
illaicominidi romanuai nairai cominina jamai
ebena duere finuana rairuidimaci. 39 Ie jira
naie iaimaiai dine illaicominidi jaidimaci,
iaimaiaina: “Dama dino iesede” raillena. Jino
atia mei, nairaimona jino iaimaiai jaillena
oredimaci. 49 Cdrcelmona jino billano, Lidia
jofomo fo jaidiiaimaiai. Creyentiaina ciuano,
naimaci comeciaina ocuifotallena, naimacina
dane llofuetiiaimaiai. Ie mei oni jaidiiaimaiai.

17

Pablo, iaimaiai Silas diga, Tesalonicamo illa rafue
1 Anfipolis railla nairaimo macaritilaimaiai.
Apolonia railla nairaimo macaritiiaimaiai. Ie mei

TesalOnica railla nairaimo ridiiaimaiai. Dinomo
judiuai ofiracodi ite. 2 Pablo fibilla isoi, nainomo

fo jaide. Daje amani sdbadoruimo Jusifiamuina
cuegafuiaimona naimacina llofuete. 3 Tese
naimacina llofuete:

—Cristo llegi cacaite. Fiodaillamona naimie
jilloite. Naimiedi Jesus. 4 Naiena cacadinomona
ailluena iinotimaci. Pablo, Silas iaimaiai dibeimo
jaidimaci. Jusifiamuina iinote grieguaimona ail-
luena comini creyentiaina jaidimaci. Ie emod-
oconi ailluena nanocafaifiuaidi creyentiaina jiai

jaidimaci; > iadedi judiuaidi uradoillano, jamai
itinomona eo maraifiede iifiiaina uaiduanona, ail-
luena cominina ofitatimaci. Ie jira naie nairai
uri ifiedimaci. Iaimaiaina comini uicomo uillena,
Jasén jofomo binaisite. ¢ Iaimaiaina baifienano,
JesoOna, jiaie creyentiai diga, illaicomini illanomo
aifioicaida uitimaci. Cuiriisite:

—Naga nairaimo cominina uri
itatafiedilaimaiai. Benomo jai bitilaimaiai. Jai
benomo billanona, Jason ie jofomo iaimaiaina
feifiote. 7 Cai nanoca illaima ie llogacinona
jai iinofiedimaci. le anamo jai iacaifiedimaci.
Raitimaci: “Jiaie illaima anamo iticai. Jesus
raillamie anamo iticai”.

8 Judiuai iese lluamona, cominidi uri ifiedimaci.
[laicominidi jiai uri ifiedimaci. 9 “Naie iaimaiai
dane bifileitilaimaiai” illaicominimo creyentiai
raillano, illaicominidi Jason jiaie creyentiai diga,
jino oretatimaci.

Bereamo Pablo, iaimaiai Silas diga, illa rafue

10 Naie naio creyentiaidi Pablona, iaimaiai Silas
diga, Bereamo raire oretatimaci. Dinomo rillano,
judiuai ofiracomo jaidiiaimaiai. 11 Nainomo
ite judiuai eo mare. TesalOnicamo ite judiuai
isoifiedimaci. Bereamo itinodi Cristo rafuena
iocire feifiotimaci. Niedi uanaicinoni raillanona,
nagarui Jusifiamuina cuegafuiaina facadimaci.
12 Te jira naimacimona ailluena iinotimaci.
Judiuaifiedinomona  ailluena  nanocafaifiuai
i#inotimaci. Ailluena iififai jiai #notimaci;
13 jadedi Bereamo Pablo Jusifiamui ie uaina
jai lluana TesalOnicamo ite judiuaidi fidiano,
dinomo jaidimaci. Cominina fuemo faillena,

jaidimaci. 14 Naie facaise creyentiaidi Pablona oni
oretatimaci. Monaillai fuemo duide naisona

oretatimaci. Silas, iaimaiai Timoteo diga,
fiebidiiaimaiai. 15 Pablo uigamaci naimie diga
Atenamo jaidimaci. Dane abido Bereamo

jaidimacimo, naimacimo Pablo llote:
—*“Silas, iaimaiai Timoteo diga, raire cue dine
billesa” llono.

Atenamo Pablo illa rafue

16 Atenamo iaimaiai rillena Pablo sedademo,
naie nairaimo ailluena jiraraiaina ciode. Iena
ciuanona, Pablo comecidi jeareficaide. 17 Naiena
ciua meli, judiuai ofiracomo judiuai diga coniniri
Jusifiamui rafuena siadote. Jusifiamuina jai iinote
judiuaifiedino diga coniniri iena jiai siadote.
Plazamo nagarui jamai itino diga coniniri iena
jiai siadote. 18 Jamai comecina facadinomona
damierie naimie diga jiai Naitimaci. Epicureo railla
rafuedo jaisoidimaci. Estoico railla rafuedo jiai
jaisoidimaci. Damierie naimacimona raitimaci:

—¢Buena nai fnaillareuidimie caimo lloiacade?

Jiaino raite:

—TJiaie nairaijusifiamuillaicaimo lloiacade isoide.

Jesus fiodaillamona jilluana Pablodi llouilla
jira, iese raitimaci. 19 Ie jira naimiena naimaci
siadouillanomo uitimaci. Naie illano Aredpagona
mamecirede. Jicanotimaci:

—¢Nie isoide o comocinuai? Caimo llono, cai
uifiollena. 20 Eo feiredicinuaina cacadicai. ¢{Buena
nai llofuiacinodi llote? Iena uifioiacadicai.

21 Nana Atenamo ite comini, jiaie illanomona
bitino diga, jamai ailli como imaci fidia rafuena

Nai-faidimaci. Jamai ailli fidia rafuena caca-
cacadimaci. Jiaie rafuena finofiedimaci.

22 Jicanua mei, Aredpago railla illanomo Pablo
naidacaida llote:

—Atenas imaci, omoimo rafuena lloiacadicue.
Omoi jusifiamuillaina eo sedacabidomoi. 23 Cue
macarillamona, omoi jusifiamuillaina sedaja
jiraraina ciodicue. Daje jirarai abimo iese cuega:
“Uifiofiega Jusifiamuina sedadicai” cuega. Uifiofieno
naimiena sedadomoi. Ja omoimo naimiena
lloiticue. 24 Jusifiamui biniena jaie finode. Ie
emodoconi Jusifiamuidi nana biniemo itinona
jiai finode. Naimiedi mona ie Nama. Enirue ie
Nama. Ie jira iima finoca jofomo naimie ifiede.
25 Naga jitaille rana naimiemo illa jira, naimiena

canonidicai. Naimie nana cominina comuitate.
Jiai nagarui jafaici cai uadi caimo iga. Uanai nana

rana caimo iga. 26 Damiedemona nana cominina
jebuitate, nana eniruemo naimaci illena. Naimaci
illa dinori naimie jonega. Naimaci illanomo
naimie jiai jonega. 27 lese jonega, naimaci
naimiena jenollena. Jenuano, nibai naimiena
baitimaci. Caimona naimie are ifiede. 28 Naimie
jacailla jira, caijiaiiticai. Jiai cajedicai. Ie isoi omoi
rafuellorainijiaillotimaci: “Naimie ie uruiaidicai”.

29 ’Naimie caina comuitaja jira, Jusifiamuidi
jirarai isoifiedena uifioticai. Jusifiamuidi oromona
finoca ra isoifiede. Platamona finoca ra isoifiede.
Noficimona finoca ra isoifiede. ¥ima ie onolli diga

finoca ra isoifiede. 30 Cominidi abi uifiofieno
]eacmo jaie finouidimaci. Jusifiamui naimacina

nia janafefiede; iadedi jai birui Jusifiamuidi nana
cominina naga illanomo naimaci comeciai iuai

meidollena jitaide. 31 Naimaci comeciai iuai
naimaci meidofienia, naimie jai lloga facaise,
naimacina duere finoite. Naimacina duere
finollena, ie Jitona jai fetode. Naimaci finoca
rafuena naimie raise uifiuamona, naimacina duere
finoite. Fiodaillamona Jesuna naimie jai jilloitaja
jira, iena uifioticai.

32 Fiodaillamona Jesus jilluana cacajano,
damierie jaisitimaci. Ieconi jiainodi raite:

—]Jiairuido o lluana dane cacajiticai.

33 Iemei naimaci motomona Pablo jino jaide.

34 Naie cominimona damierie naimie dibeimo
jaidimaci.  Hnotimaci. Naimacimona damie

Aredpagomo siadouidimie. Ie mamecidi Dionisio.
Jiaifiaifio iinote. Naifiaifio mamecidi Ddmaris. Daje
facaiseconi jiaie cominidi iinotimaci.

18

Corintomo Pablo illa rafue

1 Atenamona Corinto railla nairaimo Pablodi
jaide. 2 Nainomo Aquila raillamiena baisaide.

Naimiedi judio imie. Ponto railla eniruedi naimie

comuillano. Ie ai mamecidi Priscila. Naifiaifio
diga Romamona como bitilaimaiai. Romamona

Claudio nana judiuai cominina jai oretate. Ie
jirari bitilaimaiai. Roma ie nanoca illaimadi
Claudio. 3 Pablo iaimaiai daje isoi maijia jira,
Pablo iaimaiai jofomo fiebide. Iaimaiai conima
diga maijide. Chivos itiraiai ie nilla iniroina
tiforisoidimaci, naiemona jofona finollena. 4 Naga
sabadoruimo judiuai ofiracomo llofuete, judiuaina
iinotallena, judiuaifiedinona iena jiai iinotallena.
5 Macedoniamona Silas, iaimaiai Timoteo

diga, bitemo, Pablodi nagarui Jusifiamui uaina
llofueuide. Judiuaimo: “Jesudi cai Jilloitaraima”
llouide; 6 ia naimie uaina iinosifiedimaci. Jiai
naimie jinafomo jeare Hfaitimaci. Naimaci
comeciaijeare ciuajira, Pabloieiniroinajaidinote,
naimacina raillano:

—Dani omoi muidona Jusifiamui omoina duere
finojite. Cue muidonafieite. Jai judiuaifiedino dine
jaiticue, naimacina cue llofuellena.

7 Tese raillano, oni jaide. Justo jofomo jaide.
Naimiedi Jusifiamuina #inouidimie. Ie jofo judiuai
ofiraco ecimo ite. 8 Crispodi, nana ie jofomo itino
diga, cai Nama Cristona iinote. Naimiedi judiuai

ofiraco ie sedaraima. _Ailluena Corintomo ite
comini creyentiaina jaidimaci. Ie mei naimacidi

bautizaga. 9 Daje naiona Pablo nicairilla isoide-
mona, Pablomo cai Nama Jesucristodi llote:

—Mai jaciruifieno. Faicaifieno cue rafuena llo-
cana jai. 10 O diga iiticue. Budi ona maraifieno
finofieite,. Bie nairaimo ailluena cominidi cue
dibeimo jaitimaci.

11 Ie jira daje afio ie emodo seis fivui dinomo
Pablodi fiebide, naimacimo Jusifiamui uaina llofu-
ellena.

12 Corinto railla nairaidi Acaya railla eniruemo
jainaiaide. Naie facaise Acaya ie gobernadordi
Galion. Naie facaiseconi damierie judiuai comini
Pablona faiacadimaci. Galion dine naimiena
uitimaci. 13 Raitimaci:

—~Cai illaima llogacino isoi bimiedi cominina
Jusifiamuina sedallena llofueriede.

14Pablo uai oiacademo, judivaimo Galiondillote:

—Judiuai, cacarei. Naimie maraifiede rafuena
finodena, naimie omoina jifuetena, omoi llu-
amo nia cacarefidicue; 15 iadedi jamai naimie

uaillai cuemo llotomoi. Omoi usumatiai micoriai
mameciai cuemo jiai llotomoi. Omoi einamaci llo-

gacinuaina cuemo jiai llotomoi. Iena omoi coniniri
siadotomoi. Bie isoide rafuena siadoiacaifiedicue.

16 Jemona naimiedi nainomona naimacina oni
orede. 17 Ie mei SOstenena gaitadimaci. SOstenes

ofiraco ie sedaraima. Naimiena gobernador
uicomo fanaisite; ia naifuena Galién niese
nibaifede.

Antioquiamo Pablo abido jailla rafue

18 Naifue suilla mei, nainomo Pablo are fiebide.
Ie mei creyentiaina facaduano, Priscila iaimaiai
Aquila diga, Siria railla eniruemo botedo jaide. Ie
uai raise finuana uifiollena, Moisés micori llua isoi,
Cencreamo rillano, ie 1fog1na rijiruda garetate.
19 Efesomo rillanona, iaimaiaina fainonocaide.
Judiuai comini Jusifiamui rafuena siadollena,
Pablodi judiuai ofiracomo fo jaide. 20 Are naimaci
motomo fiebillena naimiemo jicanotimaci; iadedi
Pablo dinena uai ote:

—TFiebifieiticue— 21 Naimacina facaduano, llote
—. Jerusalémo jaiticue; iadedi Jusifiamui jitaia,
dane omoi dine abido riiticue. —Iemei Efesomona
jaide. 22 Cesareamo sijiano, Jerusalémo macarite.
Creyentiai dine jaide. Ie mei Antioquiamo jiai
macarite.

23 Nainomo are fiebilla mei, Pablo dane jaide.
Galaciamo macarite. Ie mei Frigiamo macarite.
Nana creyentiai imaci comeciaina ocuifiotacana
jaide.

Apolos illarafue

24 Je facaise Efesomo Apolos raillamie
Alejandria railla nairaimona ride. Judio imie.

Naimie eo raise llofueuidimie. Naimiedi
Jusifiamui facaina lloraini micoriai cuegafuiai

raise uifiote. 25 Naimiedi Jesus ie rafuena navui
jai cacade. Ie comecimona iena eo llote. Jesus
rafuena raise llofuete; iadedi naimie dama
Juan micori ie bautizajana uifiote. Nana Jesus
finoca rafuena nia uifiofiede. Jusifiamui Jorefio
feifiuana jiai uifiofiede. 26 Judiuai ofiracomo naimie
llofuia, jacitaifieno llofuete. Priscila, iaimaiai
Aquila diga, naiena cacadiiaimaiai. Ie jira
naimiena oni eneno uitilaimaiai. Ie uifiofiega
rafuena eo raise naimiena llofuetiiaimaiai.
27 Acayamo Apolodi jaiacana jira, creyentiaidi
naimie comecina ocuifiotajano, naimiena oresite.
Acayamo ite creyentiaimo rabemo cuetimaci.
Jusifiamui naimacina dueruilla jira, creyentiaina
jai jaidimaci. Naimiena marena feifiollena
iese cuetimaci. Nainomo naimie rillanona,
creyentiaina eo canode. 28 Judiuai diga marefodo
jiai eo faite. Iemona naimaci uai ollinodi ifiede.
Naimiedi Jusifiamui cuegafuiaimona Jesudi cai
Jilloitaraimana llofuete.

19

Efesomo Pablo illa rafue

1 Corintomo Apolo nia itemo, nairaiai
onifedo joide naido jailla mei, Pablo Efesomo
ride. Dinomo rillanona, creyentiaina baite.
2Naimacimo jicanote:

—¢Cristona omoi iinuaruimo Jusifiamui Jorefiona
feifiotomoi?

Uai otimaci:

—Jusifiamui Jorefiona nia jaca cacaifiedicai.

3Dane jicanote:

—¢Nie isoi omoi bautizagaomoi?

Uai otimaci:

—Juan micori lloga rafue facaina bautizagacai.

4Pablo uai ote:

—Mare. Juan llote: “Omoi comeciai iuaina

meido. Iemeibautizallomoi”. Ie ifo meidoitimiena
comini iinollena llote. Jesuna iinollena llote. Jesus

rafuena omoimo raise lloiticue.

5 Jena cacajano, cai Nama Jesus dibeido bau-
tizadimaci. 6 Naimacimo Pablo ie onollina jo-
niamona, Jusifiamui Jorefiona feifiotimaci. Ie
mei naimaci uifiofiega nairai uaido haitimaci.
Jusiflamui Jorefio naimacimo llua rafuena jiai
llotimaci. 7 Nibai nana naimacidi doce iifiiai.

8 Sdbadoruimo judiuai ofiracomo fo jaillano,
naimie anamo naimaci illana Jusifiamui jitailla
jira, Jusifiamui dibeimo naimaci comeciai
iuaina meiduana Pablodi jacitaifieno eo
llouide. = Nainomo daje amani fivui fiebide.
9 Naimacimona jiainodi Pablo uaina uaitatimaci.
Jiai iinoiacaifiedimaci. Naimaci iinofiena ira,
ofiracomo bitinomo: “Cristo rafuedi maraifiede”
llouidimaci. Ie jira Pablodi creyentiai diga
naimacimona eneno oni jaide. Tiranno ie
lloracomo nagarui Pablodi llofueuide. 10 Mena
fiemona iese llofueuide. Ie jira diga Asia

railla eniruemo ite cominidi cai Nama ie uaina
cacadimaci. Judiuai cacadimaci. Judiuaifiedino jiai

cacadimaci.

11 Jusifiamuidi Pablona sifio rafuena finotate.
12 Duidinomo cominidi naimie jetaca pafiueluaina
uitimaci. Duidinomo naimie jetaca iniroina
jiai uitimaci.  Naiena jetajamona, duidinodi
jillodimaci. Janaba anamo itinodi jiai jillodimaci.
13 Naie facaise jamai macarisoidino ridimaci.
Judiuai imaci. Naimacidi icoriraini. Jesus mameci
llinuano, jananiai anamo itinomona jananiaina
oni oretaiacadimaci. Jananiaimo raitimaci:

—Pablo llua isoi, Jesus muidona bimacimona
oni jai.
14 Esceva ie siete jitotiaidi iese finoacadimaci.

Escevadi Jusifiamui diga fiairaima. 15 Janabana oni
oretaiacadimacimo, Janaba dinena uai ote:

—]Jesuna uifioticue.  Pablona jiai uifioticue;
iadedi omoina uifiofiedicue.
16 Jeconi Janaba anamo itimie naimaci

emodomo daiacaide. Riire nana naimacina
emodoficaide. Ie jira naie jofomona taimiiaina

jino aisidimaci. Naimacidi bofellaiai diga jino
aisidimaci.

17 Nana Efesomo itino iena fididimaci. Judiuai,
judiuvaifiedino diga, naifuena fididimaci. Nai-
fuena fidianona, eo jacinaitimaci. Iemona cai
Nama Jesus mamecidi are soride. Comini dinena:
“Jesus uai eo sifio” raitimaci. 18 Ie jira aillu-
ena creyentiaidi billano, imaci navui maraifiede
finoca rafuena Jusifiamuimo llotimaci. Icorilla
rafuena finouidimaci. Iena marefodo llotimaci.
19 Ailluena icorilla rafuiai illabiai atianona, mare-
fodo jobaidimaci. Niga raifi rabiai jobaillana fa-

cadimaci. Cincuenta mil ucube diese facai ra-

biaina jobaidimaci. 20 Cai Nama Jesus uaina eo llo-
cana jaide. Cominidi naie uai sifionana uifiotimaci.

21 Naie rafue illa mei, Pablodi comecina
facajano raite: “Macedoniamo cue macar-
illamona, Acayamo cue jiai macarillamona,
Jerusalémo riacadicue”. Ie emodoconi naimiedi
raite: “Nainomona Romamo jiai jaiacadicue”.
22 Naimie nia Asiamo nano nigaruiillanona, mena

canoraimana Macedoniamo oretate. Timoteona,
iaimaiai Erasto diga, oretate.

Efesomo ite comini maraifiede rafue
finoacadimaci

23 Naie facaiseconi Pablo nia oni jaifienia,
Jesucristo rafue muidona Efesomo ite cominidi

maraifiede rafuena comuitatimaci. 24 Demetrio
raillamie platamona diga rana finouide. Naimiedi

Diana ie jofo jorefiuaina finouide. Naimie
anamo ailluena maijiuidimaci. Dianadi naimaci
jusifiamui. 25 Naimie isoi maijiuidinona Demetrio
uaidote, nana naimaci danomo ofillena. Ie mei
raite:

—]Jai danomo ofidicai. Bie maijiamona cai
ucubena uana raise uifiotomoi; 26 iadedi Pablo
raillamiedi diga cominina jai llofuete: “Comini
finoca raniaidi jusifiamuillaifiede”. Naie llofuia-
mona ailluena comini naimie dibeimo jaidimaci.
Dama Efesomo iese suifede; iadedi ua nana Asi-
amo iese suide. 27 Ie jira abina rairuiacadicai,
cai maijille faifi raillano, comini Diana jofona jiai
sofei raillanona. Cominidi naifiaifiona ebiruil-
lana feitaitimaci. Naifiaifiori raijicaifieitimaci.
Dianadi eo ebirede jusifiamui. Nana Asiamo
ite comini naifiaifiona sedacabidimaci. Uanai

nana bie eniruemo ite nairaidi naifiaifiona seda-
cabidimaci. Iej ]1ra abina rairuiacadicai.

28 Jena cacajano, eo iciritimaci. Riire
cuiriidimaci:

—iEfeso ie Diana eo ebirede!

29 Danirie siaduamona, nana comini eo
faillifiaidimaci. Iemo nana comini dajena
naimaci ofiracomo fo raire jaisite. = Gayona,
laimaiai Aristarco diga, gaitajano uitimaci. Naie
laimaiaidi Pablo ie nabai iaimaiai. Iaimaiai
comuillanodi Macedonia. 30 Pablo ofiracomo jiai
fo jaiacade; iadedi creyentiaidi naimie fo jaillana

rairuidimaci. 31 Mlaicominimona damierie
nabaifiiai naimiemo fo jaillana jiai rairuidimaci.

32 Fo itinomona damierie daje rafuena ebena
cuiriidimaci. Jiaino jiaifuena ebena cuiriidimaci.
Eo failliflaidimaci; ie iadedi bue fiellena naimaci

ofillana raise uifiofiedimaci. 33 Comini motomona
judivai dinena damie uicomo oredimaci. Ie

mamecidi Alejandro. Cominina lliicaitallena,
ie onolli jaidianona, cominimo lloiacade; 34 iaded;i
naimie judio imiena naimaci uifiuanona, nana
daacaifio cuiriidimaci. Mena horas raifi cuiri-
cuiriidimaci:

—iEfeso ie Diana eo ebirede!

35 Jemei naie nairai rabe cueraimadi cominina
lliicaitatate. Naimaci lliicailla meinoconi, naimie
lluacinona cacadimaci. Raite:

—ijCacarei! Cai nairaidi Dianana sedacabidicai.
Naifaifio ebiredifaifio. Naifiaifiona eruaide
jiraraidi monamona jaie wuaide. Iena jiai
sedacabidicai. Nana bie eniruemo ite comini iena
uifiotimaci. Bu naiena uifiofledimiena jaca ifiede.
36 Bu cue lluana jaca uaitafieite. Ie jira omoi lliicai.

Comeciai facafieno buena finofieno. 37 ;Bue fiellena

Gayo iaimaiai Aristarco diga, benomo atidomoi?
laimaiaidi cai jusifiamui jorefiona haifiediiaimaiai.
Naifaifiona jeare finofiediiaimaiai. 38 Demetrio,
ie maijiraini diga, ilaimaiaina llogidoiacania,
cominina llogidoraco ite. Diga jueces jiai ite.
Coniniri nainomo iena siado; 39 iadedi jiai nicino
omoimo ia, cai illaicomini ofia, biena siaduano,
caimo lloitimaci. 49 Birui bie rafue cai finua jira,
illaicomini nibai caina duere finoitimaci. ¢Niese
cai nibaille? Illaicomini caimo biena jicanoia,
Jniese raiticai?

41 Naie llua mei, ofidinona jino orede. Iemei jai
jono tuudimaci.

20

Macedoniamo Pablo dane jailla rafue
1 Efesomo ite rafue suilla mei, Pablodi
creyentiaina uaidote. Naimaci comeciaina

ocuifiotafuena llote. Iemei naimacina naimie
facaduano, Macedonia railla eniruemo jaide.

2 Nainomo ite nairaiaimo_macarite. Comecina
ocuifiotallena, naimacina llofuecana jaide. Iese

Macedoniamona Grecia railla eniruemo risaide.
3 Nainomo daje amani fivui illa mei, Siriamo

botedo abido jaiacade; iadedi judiuaidi naimiena
meineiacanana Pablo fidiano, Macedoniamo
abido macarite. 4 Jiaino naimie diga jaidimaci.
SOpater jaide. Naimiedi Berea nairai imie. Pirro
jito.  Aristarco, iaimaiai Segundo diga, jaide.
TesalOnica nairai imie iaimaiai. Gayo naimie
diga jiai jaide. Gayodi Derbe nairai imie. Timoteo
naimie diga jiai jaide. Tiquico, iaimaiai Tréfimo
diga, jiai jaidiiaimaiai. Asia imie iaimaiai.

5> Coco uicodo naimaci jaillano, Troamo cocona
sedadimaci. ¢ Llomenico guillaruillai railla rafue
fuilla mei, Filipomona jaidicoco. Monaillaido
dabecuirorui coco jailla mei, Troamo naimaci
diga dane danomo dafaifidicoco. Nainomo siete
digarui fiebidicoco.

Troamo Pablo illa rafue
7 Domingoruimo Jesus fiodaillana comecillena,
danomo ofidicaimo, Pablodi caina llofuete. Icoiti
naimie jaiacana jira, Pablo are fiaite. Naiona jit-
oma daferui illa facai nia fiaite. 8 Cai ofillanomo
ailluena lampariniai ite. 9 Pablo are fiaia jira, daje
coniruemo iniaicidi suide. Naie conirue mamecidi

Eutico. Naimiedi ventanamo raide. Naimie eo inia
]1ra ventanamona ana uaide. Tercer pisomo a

iticai. Nainomona eniruemo naimiedi uaide. Ana
jibuisaibidemo, naimiena menifiocaidemo, naimie

jai fiodaillana ciodimaci. 10 Ie jira Pablo ana
jaide. Naimie emodomo jitadacaida, naimiena
menifiote. Cominimo llote:

—Omoi rucaicuerifieno. Naimie cajede.
Jafaicina nia faite.
11 Abido a jaidimaci. Jesus fiodaillana

comecillena, llomenicona tairuano, cominimo
Pablo fecade. Guilla meinomo, naimaci diga
naimie are faite, monaiacademo. Ie meioni jaide.
12 Nainomona conirue jai cajede uitimaci. Ie jira
nana naimaci naimieri eo iobidimaci.

Mileto railla nairaimo Pablo jailla rafue

_ 13pablodi Troamona Asén railla nairaimo arido
jaiacana jira, botedo jaidicai. lese uicomo Asonmo

jaidicai. Nainomona Pablona botedo uiacadicai.
14Te jira AsOnmo naimiena cai baillanona, cai diga

botemo bite. Ie mei Mitilene railla nairaimo
jaidicai. 15 Nainomona dane monaillaido

cai jaillano, ie areruido Quio railla nairaimo
ruicafebellemo jaidicai. Dane ie areruido Samos
railla nairai mamedo atona jaidicai. Ie areruido
dane cai jaillano, Miletomo sijidicai. 16 Abi
juarenia, Pentecostés railla rafue suilliruimo
naimie Jerusalémo iacade. Pentecostés trigo ua
ie rafue. Pascua rafue illa meinoconi, cincuenta
digaruiillanona bierafueite. Asiarailla eniruemo
naimie are iacaifiena jira, Pablo comecina facade:
“Efeso ecido monaillaido jaiticai”.

Efesomo ite creyentiai sedarainimo Pablo llua
rafue
17 Creyentiaina sedarainina uaidollena, Mile-

tomona Efesomo Pablo cartana orede. 18 Naimie
dine naimaci rillanona, Pablo naimacimo llote:

—Asiamo nano cue rillaruimona, niese omoi
diga nagarui cue illana uifiotomoi. 19 Cai Nama
diga abina iedofieno maijiuidicue. Eecana sure
maijidicue. Judiuai cuena duere uifiodosia
jira, ie facaiseconi dueredicue. 20 Cuemo ite
marecinona omoimo jaca janofiedicue. Nana
Jusifiamui rafuena omoimo jai lloticue. Omoi
ofillanomo omoina llofueuidicue. Omoi jofuemo
omoina jiai llofueuidicue. 21 Judiuaina llofueticue.
Judiuaifiedinona daje isoi llofueticue. Jusifiamui

dibeimo omoi comeciai iuaina meiduana lloticue.
Cai Nama Jesuna omoi iinuana jiai lloticue.

22 Jusifiamui Jorefiodi cuena jai jaicaitaja jira,
Jerusalémo birui jaiticue. Nainomo ramo cue
jirille rafuena uifiofiedicue; 23 iadedi Jusifiamui
Jorefio naga nairaimo cuemo llote: “Llaveracomo

ona gaitajano ona jonesiite. Duere sefuitio”.

24 Cue ille dinori are illemo comecina facafiedicue.
Dama cue ille dinori fuidoiacadicue. Cai Nama
Jesumona cue feifioga maijiana fuidoacadicue.

Mare rafuena omoimo lloiacadicue. Jusifiamui
omoina duenaillana jiai lloticue. 25 Jusifiamui
anamo omoi illa rafuena omoimo jai lloticue.
Jai dane cue uiecona cioifieitomoi. Iena uifioticue.
26-27 Cue uaina jaca janofiedicue; ia nana Jusifiamui
uai omoimo lloticue. Ie jira cuemona omoi
diga cue comeci mare. Jusifiamui uaido omoi
jaifienia, cue muidonafieite. 28 Mai omoi abi rairui.
Jusifiamui Jorefiodi omoina creyentiaina sedatate.
Naimacina raise seda. Jusifilamui dibeimo
itinona llofue. Naimie Jito fiodailla muidona,
naimacina ote, naimie iena. 29 Naimacidi

toica llaudaiai isoidimaci. Nia abina raise
uifiofiedimaci. Cue jailla meinoconi, taino

llorainidi, janallari isoi, omoimo biite. Naimaci
nana omoi sedaca cominina ramo faite, danomo
abido naimaci jaillena, jiconiai llaudaiai gaitaja
isoi. 30 Omoimona uanaifiedicinona llorainidi iite.
Creyentiaina ramo faitimaci, omoi lluacinona
fainonocaillena, naimaci dibeimo illena. 31 Ie
jira abina rairui. Bie rafuena feitafieno. Daje
amani fiemona nana omoina jai llofueticue.

Naiona omoina llofueticue. Aremona_omoina
jiai llofueticue. Omoina cue duenaillamona,

eianona omoina llofueticue. 32 Mai. Cai Nama illa
anamo omoina fainonocaiticue, Naimie uaimona
naimie omoina duenaillana jai uifiotomoi. Naie

uaidi omoina jiai ocuifiotaite. Iemona Cristona
iinocana jaitomoi. Nana naimie fetocano diga
naimie illanomo ico jaca iitomoi. 33 Jiaino ie

ucubena jaca nicidofiedicue. Bu ie iniroillaina
jaca jiai oiacaifiedicue. 34 Cue jitaille rana dama
cue maijiano oticue. Cue diga jaidino imaci
jitaille rana jiai dama cue maijiano oticue. Iena

nana omoidi uifiotomoi. 35 Iese cue illamona
omoina llofueticue. Iese maijiano duerede

cominina canocana jaiacadicai. Cai Nama Jesus
ie llogacinona uifioticai. Naimie raite: “Raruiaina
cai feifoia, iobidicai; iadedi cai eo iobiacania,
jiainomo raruiaina fecadicai”. 36 Naie llua
meino, naimaci diga caifiici ifodo rainadajano,
Jusifiamuimo jiide. 37 Nana naimacidi eo eedimaci.
Pablona caimaduanona, naimiena llibanotimaci.

38 “Cuena dana cioifieitomoi” naimacimo llua
jira, eo sunaitimaci. Ieconi naimie diga botemo

jaidimaci.
21

Jerusalémo Pablo jailla rafue
1 Naimacina cai facadua meinoconi, suifiodicai.
Cos railla nairaimo atona jaidicai. Ie are

Rodas railla uiasimo ridicai. Iemei Pédtara
railla nairaimo ridicai. 2 Nainomo Fenicia
railla eniruemo jaiacade botena baiticai. Nai

botemo cai jailla mei, suifiodicai. 3 Chipre
railla uiasina cai ciojia, cai nabei dibeimo ite.
Iemei Siria railla eniruemo jaidicai. Tiro railla
nairaimo sijidicai. Botedo uiga raruiaina nainomo
joneacadimaci. 4 Tiromo ite creyentiai cai
baillanona, siete digarui naimaci diga iticai.
Jerusalémo naimiena judiuai meinefiellena,
nainomo naimie jaifiellena, Jusifiamui Jorefio
naimacina Pablomo llotatate. > Digarui illa



HECHOS 21:6 Ixxxiii HECHOS 21:13

meinomo oni jaidicai. Naie nairaimona
nana naimaci cai diga jaidimaci. Rifioniai,
naimaci uruiai diga, jaidimaci. Caifici ifodo
monaillai fuemo ana rainadajano Jusifiamuimo
jiidicai. ¢ Naimaci facadua meinoconi, botemo
jaidicai. Naimaci imaci jofuemo abido jaidimaci.
7 Tiromona Tolemaida railla nairaimo jaidicai.
Creyentiaina uaiduano, darui naimaci diga iticai.
8Ie are jaillano, Cesareamo cai ria, Felipe jofomo
jaidicai. Felipedi Jesucristo ie rafuena lloraima.
Jerusalémo didconuaina creyentiai jaie fetua
facaise, Felipena fetodimaci. ° Naimie dinomo
fiebidicai. Naimiemo cuatro jisa ite. Naifaifiuai
nia iima abina uifiofiede. Jusifiamui naifiaifiuaimo
lluacinona llocabitimaci.

10Digaruinainomo caiillamo Judeamona damie
bite. Naimie mameci Agabo. Jusifiamui facaina
lloraima. 11 Caimo ria, naimiedi Pablo cinturéna
aifiode. Naie diga ie eillina maite. Ie onollina jiai
maite raillano:

—]Jusifiamui Jorefio raite: “Jerusalémo judiuai
illaicomini bie cinturon jainaoide iimana daje
isol maitimaci. Judiuaifiedinomo naimiena feca-
jitimaci” raite.

12 Naiena cai cacajano, naie comini diga,

Pablona caididicai, naimie Jerusalémo jaifiellena.
13 Pablo uai ote:

—¢Bue fellena eedomoi?  ;Bue Rfellena cue
comecina ocuifiotafiedomoi? Cue maiana jaca
jitaidicue. Ua cue fiodaillana jaca jiai jitaidicue.
Cue Nama Jesus muidona cue fiodaiadedi,
damamai fiodaiticue.

14 Cai lloga uai naimie iinofiena muidona,
raiticai:

—~Cai Nama jitaille rafuena finuana jitaidicai. —
Iemei lliicaidicai.

15 Nano nigarui illanona, cai raruiaina finuano,
Jerusalémo jaidicai. 16 Cesareamo ite creyen-
tiaimona jiaino cai diga jaidimaci. Mnason jofomo
caina uitimaci. Naimiedi Chipre railla uiasi imie.
Naimiedi nano bie rafue tainiamona creyente.

Jacobo diga Pablo fiaia rafue

17Terusalémo cairia, creyentiaidi caina caimare
uaidotimaci. 18 Ie are Pablo, cai diga, Jacobo dine
jaide. Nana creyentiaina sedaraini nainomo jai
ofidimaci. 19 Uaidua mei, Pablo nagacinuaido
Jusifiamui judiuaifiedinomo finoca rafuena llote:

—~Cue llofuiamona ailluena judiuaifiedino
creyentiaina jaidimaci —llote.

20 Naie rafuena cacajano, Jusifiamuimo iobil-

lacinona fecadimaci. Iemei naimiemo llotimaci:
—Ama, ero, judiuaimona ailluena comini jai

creyentiaina jaidimaci; ia nana naimaci Moisés
micori llogacinodo eo jaidimaci. 21 O finoca
rafuena jai fididimaci. Ona comini faiana jai
fididicai. Jiaie nairai motomo ite judiuaina Moisés
micori llogacinona fainonocaillana llofuetio.

Naimaci uruiai abina defienana llofuetio.  Moisés
micori llogacinuaido jaifiellena llofuetio. 22Ie jira

(niese nibaiiticai? O rillana jai fididimaci. 23 Ie
jira omo cai lluana fino. Cai ecimo cuatro iima jai
ite. Nie isoide rafuena Jusifiamuimo jai llotimaci.
24Jusiflamui jofomo naimacina uifio. Naimaci diga
Moisés micori llua isoi, o abi fino. Naie rafuena
raise fuidollena, Jusifiamuimo fecallena, toica

ocainaiaina naimaci facaina iba. Naie rafue omoi
fuiduanona, omoi ifogina rijiruda gareitomoi.

Ie mei nana comini mare rafuena o finocana
jaillana uifioitimaci. Moisés micori llogacinodo

0 nia jaillana uifioitimaci. Iese omo lloiacadicai.
25 Judiuaifiedino Moisés micorillogacinodo jaillena
llofieiticai. Naimacimona creyentiaina jaidinomo
navui cueticai: “Jiraraimo fecaca rana rifieno.
Diruena rifieno. Llerinoga rana rifieno. O aifiede
rifio diga ifieno. O inifiede iima diga ifieno” cueticai.

26 Pablo “Jee” raillanona, nai cuatro iima diga ie
are Moisés micori llogacinona finuano, Jusiflamui
jofomo jaide, naimie ie finoca rafue fuillarui llol-
lena. Jusifiamuimo nagamiiai rana fecajaruina jiai
llote. Siete digarui illanona, Moisés micori llua
isoi, naie rafuena fuidoiacadimaci.

Pablona gaitaja rafue

27 Naie siete iruillai _fuiacanaruillaimo
Asiamona damierie judiuaidi bitimaci. Jusifiamui
jofomo Pablona ciuano, comini comeciaina
feidocana uitimaci. Pablona gaitajanona,
28 cuiriidimaci:

—~Caimaci, caina cano. Bimie naga illanomo llo-
fuiamona, cominina raise itatafiede. Moisés micori
llogacinuaido jaifiede. Bifona raise sedafiede.
Judiuaifiedino bifomo atiano, bie mare jofo naimie
jaijeare finode.

29 Tese ite: Jerusalémo Trofimo diga Pablona

ciodimaci. Trofimodi Efeso nairai  imie.
Judiufiedimie. Pablo naimiena Jusifiamui jofomo

uillamo comecina facadimaci; iadedi uifiede.
Judiuai cominimona judiufiedimie Jusifiamui
jofomo jaillana maraifiede. 30 Asiamona bitino

cuiriillamona, nana Jerusalémo ite comini
icirinaidimaci. Aisicana Jusifiamui jofomo jarire
ofidimaci. Pablona gaitajanona, naifomona
naimiena jino sonodimaci. Ie mei Jusifiamui
jofona sedaraini nasena ibaidimaci. 31 Pablona
meineiacania, soldaduai ie comandantedi nana
comini ieillana fidide. 32 Ieconi naimiedi, ie
soldaduai diga, nana ie illaicomini diga, comini
dine aisicana bitimaci. Ie jira cominidi naimacina
ciuano, Pablona fajana fainonocaidimaci.
33 Comandante naimiemo iaireicaia, Pablona
gaitade. Naimiena mena lloeo diga maillena llote.
Jicanote:

—¢Bu naimiedi? ;Bue fiete?

34 Nana ieidinodi jiaiforie llotimaci. Ie jira naie
rafuena naimie jaca uifioflede. Ie muidona cu-
atelmo naimiena uillena llote.

35 Cuartel tidabacuimo naimaci ria, comini
jarire jailla jira, soldaduai Pablona uitimaci.

36 Ailluena comini racadimaci. Ocuioisite:
—iNaimiena meine!

Pablo ie abiriidua llua rafue
37 Cuartelmo jaiacania, Pablo comandantemo

llote:
—O diga naiacadicue.

Raijicaillamona, naimie uai ote:
—Griego uaido faitio— 38 Jiai llote—. Egipto

imiefiedio. Navui jobaime finodio. Jofue
iflenanomo, cuatro mil cominina meinetinona
uitio.

39 Pablo uai ote: o o
—Naimiefiedicue. Judio imiedicue. Ciliciamo
ite Tarso railla nairaimona biticue. Naie nairai

mamecidi are soride. Cominimo cue llollena, omo
jicanoiacadicue.

40 —Jee —raite. Pablo tidabacui muidomo
naidaide. Cominina lliicaitallena, ie onollina
jaidide. Comini lliicailla mei, Pablo judiuai uaido
naimacimo llote:

22

1—Caimaci, einamaci, cue abi riiduacinomo mai
omoi cacarei.

2 Naimie judiuai uaido lluana naimaci cacajano,
lliicaidimaci. Ie jira Pablo llote:

3 —Judio imiedicue. Ciliciamo ite Tarso
railla nairaimo jeicigacue. Bene omoi nairaimo
escuelamo jaidicue. Gamalielmona fueoticue.
Moisés micori llogacinuaina eo raise facadicue.
Jusifiamui rafuedo birui omoi isoi jaidicue.
4 Jesucristo iinotinona jaie eo duere finodicue.
Diga creyentiaina maianona, carcelmo joneticue.
lifiaina duere finodicue. Rifioniaina jiai duere
finodicue. 5Jusifiamui diga nanoca fiairaima cuena

uifiote. Nana omoi illaicomini cuena uifiotimaci.
Creyentiaina duere finollena, naimacimona

dajerie cartana jaie feifioticue. =~ Damascomo
ite judivaimo cuetimaci. Damascomo jaidicue,
nainomo ite creyentiai maiano, Jerusalémo
atianona, naimacina duere finollena.

Pablodi Jestina iinuana llua rafue
(Hch 9.1-19; 26.12-18)
6’0Omoimo bie rafuena lloiticue. Jerusalémona
jaidicue; iadedi Damascomo cue iaireicaia, jitoma
naidai iacania, ieconi monamona damie cue
abina eo quetifiote. 7 Eniruemo ana uaidicue.

Monamona damie cuemo lluana cacadicue:
“Saulo, Saulo, ¢bue fnellena cuena duere finodio?”

8Jicanoticue: “¢Budio?” Monamona damie uai ote:
“Nazaret ie Jesudicue. Cuena duere finodio”. 9 Cue
diga itinodi cue quetifiua rana ciodimaci; iadedi
cue diga faitimiena cacaifiedimaci. 10 Raiticue:
“Nama, ¢bue fieiticue?” Cai Nama cuena raite:
“Naidadajanona, Damascomo jai. Nainomo o
finolle rafuena omo lloiticue”.

11°Cuena eo quetifiua jira, cioifiedicue. Cue diga
itino cue onollido llinocaida, Damascomo cuena

uitimaci. 12 Nainomo Ananias raillamiedi ite.
Jusifiamuina eo iinote. Moisés micori llogacinuaido

eo jaisoide. Nainomo ite judiuaidi naimiena:
“Mare” raitimaci. 13 Naimie cuemo bite. Cuemo
llote: “Saulo, ama, mai oni eroda”. Ieconi dane
erodajanona, naimiena ciodicue. 14 Naimie raite:
“Cai usumatiai micoriai ie Jusifiamuidi ona fetode,
naimie jitaille rafuena o uifiollena, ie mare Jitona
o cioillena, naimie uaina o cacareillena. 15 Nana

cominimo naimiena lloitio. Nana o ciua rafuena
lloitio. Nana o cacaja rafuena jiai lloitio. 16 Mai

cue lluana i#no. Naidadajanona, o jeacino oni
dotallena, Jusifiamuimo jica. Ie mei bautiza” raite.

Judiugifiedinomo Pablo jailla llua rafue

17 ’Ie mei Jerusalémo abido cue billa mei,
Jusifiamui  jofomo  Jusifiamuimo cue jiiia,
nicairiticue isoidicue. 18 Cai Namana ciodicue.
Cuemo llote: “Jerusalémonaraire maijai. Cominidi

o cuena lluana feifiofieitimaci”. 19 Uai oticue:
“Nama, naga judiuai ofiracomo ona iinotinona

fauidicue. Carcelmo naimacina joneuidicue.
Nama, Jerusalémo itino iena uifiotimaci.

20 Esteban micori fiodailla facaiseconi nainomo
iticue, Naimie o facaina lloraima. Naimie fiodailla
jira, iobidicue. Naimiena meinetino iniroina

sedadicue”; 21 iadedi cue Nama cuemo llote: “Mai
jai. Judiuaifiedinomo ona are oretaiacadicue”.

Comandante anamo Pablo illa rafue

22 Bie lloga dinori comini Pablo lluana ca-
cadimaci. Iemei cuiriidimaci:

—Bie isoide iima illana benomo jitaifiedicai.
iNaimiena meine!

23 (Cuiriillamona naimaci iniroina jaidisite.
Icirisiano eniruena jiai fadosite. 24 Judiuai uaido
cominimo Pablo llua jira, comandante iena
cacaifiede; iadedi comini icirillana ciuanona,
naimie llote:

—Naimiena cuartelmo uifio. Naimiena fano.
Naimiemo ite rafuena caimo naimie llollena,
naimiena duere fino.

25 Naimiena maiano naimiena fallena, Pablodi
nainomo ite capitamo jicanote:

—¢Juez nia llofienia, romano nairai imiena fa-
jana mare? Romano nairai imiedicue.

26 Capitdn iena cacajano, comandante dine
jaide. Iena llote. Jicanote:

—¢Niese nibaiiticai? Bimie romanuai nairai
imie.

27 Tena cacajano, comandante bite. Pablomo
jicanote:

—¢0 Romano nairai imiedio?

Panlo uai ote:

—| 1.

28 Comandante dinena raite:

—Romanuai nairai imiena cue jaillena, eo
ibadicue.

Pablo uai ote:

—Romanuai nairai imiena jeicigacue.

29 TJeconi naimiena duere finoacadino
naimiemona raire oni jaidimaci. Pablo romanuai
nairai imiena jira, naimiena jai ebena maia jira,
comandante jiai jacinaite. Comecina nibai facade:
“Iese naimiemo cue finua jira, ie ibana ollena, cue
illaimamo cuena jiai llogidoite”.

Illaicomini motomo Pablo illa rafue
30 Comandantedi judiuai Pablona llogiduana ua
raise uifioiacade. le jira ie are Pablona suifiollena
llote. Jusifiamui diga nanoca fiairaini, nana judiuai
illaicomini diga, ofillena llote. Pablona atiano,
naimaci motomo uillanona, naimiena naidanete.

23

1 Ie abina riidollena, Pablo naie judiuai
illaicomini motomo ite. Naimacimo eruaillano,
Pablo raite:

—~Caimaci, cuemona nana cue illa dinori
Jusinamui  jitailla rafuena  finocabidicue.
Naimiemona cue comeci mare.

2 Ananiadi Jusifiamui diga nanoca fairaima.
Pablo lluana naimie gaifienamona, Pablo ecimo
itinona Pablo fuena farotate. 3 Pablo dinena
naimiemo llote:

—Jusifiamui 0 fuena faroite. Mareuidimiena
abina caitadio. Moisés micorillogacinuai muidona
benomo itio, cuemo llollena; iadedi cue finoca
rafuena raise o uifiofieno cue fue ebena farollena
llotio.

4Nainomo itino raite:

—Jusifiamui diga nanoca fairaimamo jeare
Naitio.

5 Pablo uai ote:

—Moisés micori iena jaie cuiana uifioticue.
“Illaicominina jeare faifieno” cuete. Caimaci,
naimie Jusifiamui diga nanoca hairaima illana
uifiofiedicue.  Uifoticuedena, naimiemo iena
llofiedicue.

6 Cominimo Pablo eruaillamona, saduceuai

railla comini nainomo illana ciode. Fariseuai
railla comini nainomo illana jiai ciode. Ie jira

naimacimo ado llote:

—~Caimaci, fariseo imiedicue. Fariseo imie
jitodicue. Fiodaillamona ico jilluacinomo
ocuiriticue. Ie jira bene cuena llogidoiacadomoi.

7 Naimie iena lloia, naimaci comeciai daje isoi
lloifiedimaci. 8 Saduceuai cominidi fariseuai
comini isoi iinonedimaci. “Fiodaillamona
jillofieiticai” saduceuai comini raillana iinoside.
“Jusifiamui jaienisai ifiede. Comini jorefiuai ifiede”
raillana iinoside; iadedi fariseuai comini dinena
nana naie rafue illana iinotimaci. 9 Ie jira
eo faillifaidimaci. Fariseuai motomona jiaino
naidadajanona, llote:

—Bimiemo jeacino ifiede. Jusifiamui jaienici
naimiemo nibai jaie lluamona, bie rafue
naimiemo ite.

10 Naimaci iese riire failliflaidimaci. Naimaci
Pablona llagui raillano, comandantedi

soldaduaimo cuartelmo naimiena uillena llote.

R 11 Te are naiona cai Nama Pablomo bairede.
aite:

—~Comecina ocuifio. Jerusalémo cuena o llua
isoi, Romamo cuena jiai lloitio —raite.

Pablona meineiacana rafue

12 Monaidemo, judiuaimona jiaino comeciaina
facadimaci: “Pablona nia cai meineifienia
guifieiticai. Jirofieiticai”. 13 Cuarenta baifemo
ite comini iese comeciaina facadimaci. 14 Naimaci
judiuai illaicomini dine jaillano, raitimaci:

—Dani comeciaina facadicai: Pablona nia_cai
meinefienia, jaca buena guifieiticai. 1> Omoi dine
Pablona atillena, naimiemo eo raise jicanua isoi,
comandantemo jicano. Pablo iairei bia, naimiena
cai meinellena, ocuidoiticai.

16 Pablo enaise naie rafuena fidiano, cuartelmo
jaide, Pablomo llollena. 17 Iena cacajano, Pablodi
capitana uaidote. Raite:

—Bie coniruena comandante dine uifio. Naimie
diga faiacade.

181e jira naimiena uite. Raite:

—~Cuartelmona Pablo cuena uaidote.  Bie
conirue omo atillena cuemo jicanote. O diga

Naiacade.

19 Naimie onollina comandante llinocaida, baiie
atianona, naimiemo jicanote:

—¢Bue cuemo lloiacadio?

20 Naimie uai ote:

—1Ico are Pablona illaicomini dine wuillena,
naimiemo eo raise jicanua isoi, omo jicanollena,
judiuai dani comeciaina facadimaci. 2! Naimaci
jitailla isoi finofieno. Cuarenta digamie baifemo

naimiena reiduano sedadimaci. Llotimaci:
“Guifieiticai, jirofieiticai, Pablona nia cai

meinefienia”. Naimacidi omo jicanolle rafuena

o finollena sedadimaci. _
22 Comandante coniruena facaduano raite:
—Jaca bumo cuemo o lluana llofieno.

Félix dine Pablo oretaja rafue

23 Comandante mena capitdna uaidote. Llote:

—Doscientos soldaduaina uaido, imaci raruiai
finollena, Cesareamo navuida baife imacijaillena.
Setenta caballuaido jaitino uaido. Doscientos
ducirainina jiai uaido. 24 Jiaie caballona ati, naie
emodomo rainadacaida Pablo jaillesa.  Félix
railla gobernador dine naimiena raise uifio —
llote. 25 Cartana jiai cuete. Iese cuete: 26 “Félix,

omo cueticue. Claudio Lisiasdicue. Cai mare
gobernadordio. ¢Nigacino? Cue uai o dine

oredicue. 27 Damie o dine oredicue. Judiuai
naimiena meineiacana jira, soldaduai diga
naimiena gaitataticue. Naimiena gaitataja mei,

naimiedi romanuai nairai imienana fididicue.
28 Judiuai illaicomini dine naimiena uiticue,

naimaci llogiduacinona raise cue uifiollena.
29 Naimaci einamaci llogacinuai muidona
naimiena llogidotimaci. Iena fididicue. Naimie
jaca buena finofiede. Naimiena meinellena,
naimie carcelmo jonellena lloiacaifiedicue. 30Jiaino
naimiena dane meineiacanana fididicue. Ie jira
o dine naimiena oretaticue. Ie llogidotino o dine
jaillena jiai lloiticue. Naimaci naimiena omo
lloitimaci” cuete.

31 Comandante llua isoi, soldaduai naiona
Pablona Antipatrismo uitimaci. 32 fco are eillido
jaide soldaduai cuartelmo abido bitimaci; ia Pablo
caballuaido jaidino diga oni jaide. 33 Cesareamo
railla nairaimo rillanona, gobernadormo cartana
fecadimaci. Naimie dine Pablona jiai uitimaci.
34 Gobernador cartana facade. Ie mei Pablomo ie
nairai illanona jicanote. Pablo uai ote:

—Cilicia.

35 Gobernador dinena raite: .
—O llogidotino bia, o rafuena cacajiticue.

Soldaduaimo jiai llote:
—Omoi anamo Herodes railla illaima micori jo-
fomo naimiena seda.

24

Félix dine Pablo riidua rafue

1 Dabecuirorui illa mei, Ananias Dbite.
Naimiedi Jusifiamui diga nanoca fairaima. Jiaie
illaicomini diga bite. Tértulo raillamie jiai
bite. Naimiedi llogidoraima. Gobernadormo
Pablona llogiduaibitimaci. 2 Pablona uaidua mei,
gobernadormo Tértulo Pablo finoca rafuena llote:

—Félix, bie rafue omo lloiticue. Eo

mareuidimiedio. O muidona eo uri iticai. Cai
nairaina canollena, diga mare rafuena finodio.

3 Iobillamona, nana cai iena feifioticai. 4 Ona
iciacaifiedicue; iadedi o fue maria jira, cue
lluamo dallu cacarei. 3 Bimiedi eo cai abina
aruire finode. Nana eniruemo ite judiuaina
uri itataflede. Naimiedi Jesus raillamie rafuedo
jaidino illaima. 6 Jusifiamui jofona jeare naimie
finolacana jira, naimiena gaitadicai. Moisés
micorillogacinuaido naimiena duere finoacadicai;

7 jadedi comandante Lisias ride. Caimona
naimiena riire bairode. Naimiena cai llogidollena,

0 dine cai billena caimo llote. 8 Pablomo o
jicanoiacania, naimiemona bie rafuena uifioitio.

Nana naimiena cai llogiduacinona uifioitio.
9 Judiuai illaicomini, Tértulo llua isoi, dacinodo

llotimaci.
10Temei gobernador dinena Pablomo llote:

—Mai o facaina o fiaino.

Ie jira Pablo fiaite:

—Diga afios cai nairai 0 anamo iticai. Ie jira
cue abina riiduacinona omo marefodo lloiticue.
11 Doce digarui illanona, Jerusalémo como birui
ridicue. Iena wuifioiacadiosa jiaie cominimo
jicano. Jusifiamuina sedallena, Jerusalémo iticue.
12 Bu diga conima uaina jaca uaitafiedicue.
Jusiflamui jofomo uaina uaitafiedicue. Judiuai
ofiracuaimo uaina jiai uaitafiedicue. Naisomo
uaina jiai uaitafiedicue. Cominina uri itatafienana

llofiedicue. 13 Nie isoide rafuena cue finuana
cioifiedimaci. Ie jira cuena raise llogidonidimaci;

14 jadedi jiaie rafuena lloiticue. Cai usumatiai
Jusifiamuina sedadimaci. Naimiena jiai sedadicue.
Nana Moisés llogacinuaina iinoticue.  Nana
Jusifiamuina  lloraini  micriai  cuegafuiaina
iinoticue.  Bimacimona jiaie llogacinuaido jai
jaidicue. Bimacimona uanaifiedicinodo jaidicue.
15 Fiodaillamona comini ico jilloillena iinoticue.
Jusifiamuina iinotino jilloitimaci.  Jusifiamuina
iinofiedino jiai jilloitimaci. Beno itino iena
jiai iinotimaci. 16 Je jira marena iacadicue,
“Maraifiede rafuena Pablo finode” comini
llofiellena, “Maraifiede rafue Pablo finode”
Jusifiamui llofiellena. 17 Diga afios Jerusalémo
abido bifiedicue. Jerusalémo ite dueredinona
canollena, ucubena birui atidicue. Jusifiamuina
jiai sedajaibidicue. 18 Moisés micori llua isoi, cue
abi marena finuano, nairui Jusifiamui jofomo
cuena baitimaci. Aillena comini cue diga ifiede.
Cominina iciritafiedicue. 19 Naie facaise Asiamona
jiaie judiuvai bitimaci. Cuemo nicino ia, ¢bue fiellena
naimaci bene bifiedimaci, cuena llogidollena?

20 Naimaci biacaifienia, ¢bue fiellena bene itino

bie rafuena raise lloiacaifiedimaci? = Naimaci
motomo Jerusalémo cue ia, maraifiede rafuena

cue finuana lofiedimaci. 21 Navui naimaci
motomo cue lloticue: “Fiodaillamona comini
ico jilloitimaci”. Iena birui fiaitimaci. Ie jira cuena

llogidoiacadimaci.

22 Félixdi Jesus dibeimo itino rafuena raise uifiua
jira, Pablo rafuena nairuido siadoiacaifiede.

—Comandante Lisias bia, dane omoi rafuena
siadoiticue —raite. 23 Félix capitdmo Pablo
carcelmo sedajana llote. Naimiena maifiellena
jiai llote. Naimiena canollena, naimie nabaifiiai
naimie dine jaillena rairuifiede.

24 Diga irui illa mei, Félix, ie ai diga, bite.
Naifiaifilo mameci Drusila. Naifiaifiodi judia
iflaiflo. Pablona uaidua mei, Pablo llofuiana
cacadiiaimaiai. Jesuna iinuana cacadiiaimaiai.
25 Jeacino finofiellena, dama ie jitailla rafuena
finofellena, jiairuido Jusifiamui riicaillafue anamo
ifiellena cacadiiaimaiai. Pablo llofuiamona Félix
jacinaite. Ie jira raite:

—TJai macaibaite. Cue abijuarelliruido ona dane
uaidoiticue.

26 Pablo jino jaille iballe ucubemo ocuiride. Ie
jira diga icaifio naimiena uaidote, naimie diga
faillena. 27 Mena afios illa mei, Porcio Festodi
Félix ifo meidote. Félixdi judiuaina iobitaacana
jira, carcelmo Pablona fainonocaide.

25

Festomo Pablo llua rafue

1 Naie provinciamo darui amani rilla mei, Ce-
sareamona Jerusalémo Festo jaide. 2 Nainomo
Jusifiamui diga nanoca Hfairainidi, jiaie judiuai
illaicomini diga, Festomo Pablona llogidotimaci.
3Festomo daje rafuena jicanotimaci, naimaciiena.
Pablona Jerusalémo atillena jicanotimaci. Naiso

motomo naimiena meinellemo comeciaina fa-
cadimaci. 4 Festo uai ote:

—Pablo Cesareamo fiebiite. Raire nainomo
abido jaiticue. 5 Omoi illaicominimona damierie

cue diga jaitimaci, nicino naimiemo ia, naimiena
llogidollena.

6 Nibai ocho, nibai diez diga irui nainomo illa
mei, Cesareamo naimie abido jaide. Ico are ie

cominimo llouillanomo raide. Pablo atillena llote.
7Pablo billa mei, Jerusalémona bite judiuai naimie

ecimo ofidimaci. Diga fododicinona naimiena
llogidotimaci; iadedi tainuaido llogidotimaci.

8 Pablo uai ote: o N
—TJudiuai llogacinuaina jaca jeare finofiedicue.

Jusifiamui jofona jeare finofiedicue. Cai nanoca
illaimamo jearede rafuena jiai finofiedicue.

91ena cacade; iadediFesto judiuainaiobitaacana
jira, Pablomo jicanote:

—¢Jerusalémo cue diga jaiacadio? Nainomo nana

bie rafuena siadoiticue.
10Pablo uaiote:
—Llogidoracomo jai iticue. Cai nanoca

illaima facaina cominimo llotio, naimacina
duere finollena. Benomo cue llolle. Judiuaimo
jaca buena finofiedicue. Iena raise uifiotio.
11 Romanuai railla nairai illaicomini llogacinona
cue iinofienia, damamei jearede rafuena cue
finoia, cue fiodaillemo jaca ocuiridicue; iadedi

cuemo nicino iflenia, cuena meinellena bu cuena
judiuvaimo fecafieite. Cue rafue naimie siadollena,
Romamo cai nanoca illaima dine jaiacadicue.

12 Te ecimo ite canoraini diga Festo fiaia mei,
Festo raite:

—~Cai nanoca illaima dine o jaiacana jira, nain-
omo jaitio.

Agripamo Pablo llua rafue
13 Diga irui illa mei, Agripadi Festo dine, ie
mirifio Berenice diga, Cesareamo bitiiaimaiai.
Agripadi naie enirue illaima. 14 Diga irui nainomo
ﬁ[ii‘?imaiai. Naimiemo Festodi Pablo ie rafuena
ote:

—Félix Pablona carcelmo bene fainonocaide.
15 Jerusalémo navui cue ia, Jusifiamui diga nanoca

Nairaimadi, judiuai einamaci diga, naimiena
llogidote. = Naimiena duere finollena cuemo
jicanotimaci. 16 Naimaci uai oticue: “Cai Romanos
cominidi llogidogamiena jamai tainomo duere
finofedicai; iadedi llogidogamiedi ie llogidotino
uai nano cacareiticai. Ie mei ie abi riidollicinomo
jiai cacareiticai”.

17°Te jira naimaci cue dine benomo navui bia, ie

are cominimo cue llouillanomo raidicue. Pablona
cue dine uaidoticue. 18 Naimiena llogidotinodi

lloia, naimiena maraifiede finoca rafue cue facaja
isoi, llogidofiedimaci. 19 Dani naimaci iinuacinona
llotimaci. Jesus raillamie rafuena llotimaci. “Jesus
jai fiodaite” raitimaci; iadedi Pablodi: “]esﬁs jai
cajede” raite. 20 Bie rafuena raise cue uifiofienia,
naimiemo navui jicanoticue: “;Jerusalémo jaia-
cadio, nainomo bie rafuena siadollena?”; 21iadedi
Pablo nainomo jaiacaifiede. Cai nanoca illaima

dine jaillena jicanote. Nainomo ie rafuena siadol-
lena jitaide. Ie jira naimie sedajana lloticue, cai
nanoca illaima dine naimiena cue nia oretafienia.

22 Agripadi Festomo llote:

—Naimie fiaiana cacaacadicue.

Festo uai ote:

—Ico are naimie faiana cacareitio.

23 Ie jira ie are Agripa, iaimaiai Berenice diga,
gobernador ofiracomo bitiiaimaiai. Finobillano
ebire bitilaimaiai. Soldaduai imaci illaicomini jiai
bitimaci. Naie nairaimo ite nanoca comini jiai
bitimaci. Ofilla mei, Festo Pablona atillena llote.
24 Festo llote:

—Agripa, nana beno itino, bimiena
ciodomoi. Jerusalémo ailluena judiuai naimiena
llogidotimaci. Bene cue dine jiai bitimaci. Naimie
meiniana eo jitaidimaci; 25 iadedi naimiemo
nicinodi ifienana jal uifioticue. Naimiena
meinellena cue llollena, nicinodi naimiemo ifiede.
Augusto dine naimie jaillena naimie jicanua jira,
naimiena oretaiticue. 26 Nicinodi nia ifiede, cai
illaimamo cue cuellena. Ie muidona omoi dine
naimiena jaiatidicue. Agripa, naimie fiaiamo raise
cacarei. Naimiemo cai jicanua mei, nibai nicino
naimiemo illana uifioiticai. Iemona Augustomo
cueiticai. 27 Augusto dine llavecamie cue oretaia,
naimiemo nicino ifienia, cuemona maraifiede.

26

Pablo ie abina dane riidua rafue
1 Naie facaise Agripa Pablomo llote:

—NMai llono. O abi riilduacinona cacaacadicue.
Pablo: “Ji” raillanona, ie onolli a fivitade. Raite:

2—Agripa, bene o illa jira, cuemona mare. Cue

fue baillafuedo o uicomo cue abina riidoiticue.
Judiuai cominidi diga rafuena cuena llogidotimaci.

3 Nana cai judiuai rafuena raise uifiotio. Nana
cai einamaci rafuena jiai uifiotio. Cuemo raise
cacarei. 4 Jerusalémo naimaci motomo cue illa
jira, diga judiuai cue coniruenamona cuena
uifiotimaci. 5 Cuena naimaci lloiacania, fariseo
imiena cue illana are uifiotimaci. Jiaie comini
baifemo fariseuaidi cai einamaci llogacinuaina
iinotimaci. ¢ Jusifiamuidi cai usumatiai micoriaimo
fiodaillamona comini ico jilloillena jaie llote. Ie
suillemo jai ocuiridicue. Ie jira llogidoracomo
birui jai iticue. 7 Nagarui Jusifiamuina naimaci
eo sedajamona, cai doce nairaidi naie llogacino
suillemo jiai nia ocuiridimaci. Ore illaima, bie
ocuirillacino muidona judiuai illaicomini cuena
llogidotimaci.

87:Bue fiellena Jusifiamuidi comini fiodaillamona
jillotajana iinoiacaifiedomoi? 9 Jaie ie isoidicue.
Nazaret ie Jesuna iinotinona diga jearede rafuena
jaie finoacadicue. 10 Jerusalémo iena finodicue.
Carcelmo ailluena Jesuna iinotinona joneticue.
Jusifiamui diga nanoca fairaini uaido iena

finodicue. Naimacina meinelle cai illaicomini
raia: “Jee” raisoidicue. 11 Diga judiuai ofiracomo,

diga icaifio, naimacina duere finodicue. Naimaci
Jesuna jeare faiana jitaidicue. Naimaci diga cue
eo icirilla jira, jiaie eniruemo ite nairaimo jiai
jaidicue, naimacina duere finollena.

Pablodi Jesuna iinuana llua rafue
(Hch 9.1-19; 22.6-16)

12°Te jira Damascomo jaidicue. Jusifiamui diga
nanoca fairaini uaido jaidicue. 13 Ore illaima,
jitoma naidai ia, monamona quetifiotena ciodicue.
Naidi jitoma baifemo quetifiote. =~ Cue abina
quetifiote. Cue diga itino abina jiai quetifiote.
14Eniruemo cue ana uaia, damie lluana cacadicue.
Judiuai vaido cuemo llote: “Saulo, Saulo, ¢bue
fiellena cuena duere finodio? Cue diga icirillana
eo sefuiruitio. Iemona o abina duere finodio,
riicaillamona raise maiga jurareta suifioacana
isoi. Ie isoidio. Riicaillamona, cuena duere
finoacadio”. 15 Uai oticue: “;Budiota?” Cai Nama
cuemo llote: “Jesudicue. Cuena duere finodio.

16 Mai a_naidacai. Cue rafuena o_llofuellena
ona fetodicue. O birui ciua rafuena lloitio. Ona
cue uifiotalle rafuena jiai lloitio. 17 Naimaci ona

duere finoia, omoi cominimona ona jillotaiticue.
Judiuaifiedinomona ona jiai jillotaiticue; iadedi
judiuaifiedino dine ona oretaiticue, 1% naimaci

comeciai tainomo ifiellena. = Taife anamona
Jusinamui anamo naimacina 1itataitio. Jeacino

anamo naimaci birui illa jira, jitiredinomo
jai itimaci isoidimaci. Jusifiamuina uifiuamona,
useredinomo iitimaci isoidimaci. lemei Jusifiamui
naimaci jeacinona dotajite. Cuena naimaci
iinuamona, nana cuena inotino diga cue illano
ico jaca iitimaci”.

19 ’Ore Agripa, monamona cue cacaja
rafuena iinoticue. Jesudi Jusifiamui Jitona

iinoticue. 20 Damascomo itinomo iena nano
lloticue. Ie mei Jerusalémo itinomo iena jiai

lloticue. Diga Judeamo itinomo iena jiai lloticue.
Judiuaifiedinomo iena jiai lloticue.  Lloticue:

“Omoi comeciaimo iticinona meido, Jusifiamui

dibeimo omoi illena. Omoi comeciaimo iticinona
omoi meidua mei, mare rafuena finocana jai”.

21 Te jira judiuai illaicomini Jusifiamui jofomo
cuena gaitadimaci. Cuena meineiacadimaci;
22 jadedi Jusifiamui cuena canode. Ie jira birui

bene iticue. Illaicominimo beno nia lloticue.
[laicominifiedinomo jiai nia lloticue.  Dama

Jusifiamui facaina lloraini micoriai ico suille
cuegafuena birui lloticue. Dama Moisés micori ico
suite cuegafuena jiai birui lloticue. Jiaie rafuena
llofiedicue. 23 Jaie cuetimaci: “Cristo llegi cacajite.
Fiodaillamona jilloite. Naimiedi nano dofoconi
jilloitimie. Iemona cai judiuai comini jeacinomona
jilloillena uifioitimaci.  Iemona judiuaifiedino
jeacinomona jilloillena uifioitimaci”. Ie jira bie
rafuena llocana jaidicue.

Creyentena Agripa jaillena Pablo jitailla rafue
24Tese Pablodi abi riiduano, Festo riire llote:
—Pablo, odi uairico isoidio, eo comecina o facaja

jira.
25Pablo uai ote:
—Uairicofiedicue. Festo, odi cue illaimadio. Cue

lluacinodi uanaicino. Ebena fiai-fiaiacaifiedicue.
26 Agripa cue lloga rafuena raise uifiote. Nana bie

rafuena naimie jai uifiua jira, naimie diga mare-
fodo faiticue. Bainino suifiede. 27 Ore Agripa
¢Jusiflamui lloraini cuegafuiaina iinotio? omo
jicanoticue. Iena o iinuana jai uifioticue.

28 Agripa dinena uai ote:

—Dallu o fiaiamona, cuena creyentena nibai

itataiacadio.
29 Pablo uai ote:

—Nibai dallu faiticue. Nibai are naiticue; iadedi
cue isoi o jaillana jitaidicue. Ua nana cue fiaiana
cacadino cue isoi jaillana jitaidicue; iadedi omoi
bie lloeo diga maiana jitaifiedicue.

30 Iemona Agripa naidacaide, Festo diga,
Berenice diga. Nana raidino jiai naidacaidimaci.
31Jino jaillano, Pablo jorefiona siadotimaci:

—Bimie jaca buena finofiede, naimiena cai
meiniana llollena. Buena finofnede, cdrcelmo il-
lena.

32 Agripa Festomo llote:

—Naimie cai nanoca illaima dine jaillana
jicanofiedena, niadedi naimie jino marena oreca.

27

Romamo Pablo jailla rafue

1 Ttaliamo Augusto dine Pablo oretajana
Festo llua mei, Pablona jiaie llavecano
diga capitdmo fecade. Naie capitadi Julio.
Augustona mamecirede batallomo jainaiaide.
2 Adramitiomona bite botemo jaidicai. Naie bote
Asia railla enirue igobiaimo sijicana jaiacade.
Aristarco cai diga jaide. @ Macedonia enirue

imie. Naimie nairaidi TesalOnica. Suifiodicai.
3 Ie areruido Sidon railla nairaimo ridicai.
Nainomo Juliodi Pablona marena sedade. Ie

nabaifiiai dine Pablo ari jaillana rairuifiede. Ie
jira naimacimona ie jitaille rana ote. 4 Iemei
nainomona suiflodicai. Aifidi abido caina ati-
atina jira, aifi raise ifienanomo, Chipre railla uiasi
cai jarifebeimo illa ecido jaidicai. 5 Cilicia railla
enirue ecido monaillaido jaidicai. Panfilia railla
enirue ecido jiai jaidicai. Mira railla nairaimo

ridicai. Naie provincia mameci Licia. 6 Naie
bote Roma dine jaifiena jira, capitadi jiaie botena
jenode. Capitadi Alejandriamona bite botena
baite. Naie bote Italiamo jaiacade. Ie jira naie
botemo cai jonecaida, caina uite. 7 Diga irui
fecuise sefuire jaillano, Gnido railla nairai iaireise
ridicai. Aifidi abido caina ati-atina jira, Creta
railla uiasimo jaidicai. Aifi raise ifienanodo Salmoén
railla nairai dine jaidicai. 8 Uiasi iaireise iese
sefuicana jaillanona, Maregobe railla illanomo
ridicai. Lasea railla nairai jiai ianori ite.

9 Digarui cai faifilla jira, noci deisoilla facaise
jai illa jira, jaillena eo jacirede. Ie jira botemo
maijidinomo Pablo llote:

10 —Nabaifiiai, cai jaillena eo jacirenana

uifioticue. Eo maraifieno caimo sefuiticai. Cai
raruiaina nibai faifiticai. Botena jiai nibai faifiticai.

Cai nibai jiai faifiticai —llote.

11Tese llote; iadedi naie bote piloto oni jaiacade.
Naie bote nama jiai oni jaiacade. Capitan iaimaiai
lluana Pablo lluana baifemo iinote. 12 Igobe
maraifiena jira, rollime facaise illa jira, ailluena
comini nainomona jaiacadimaci. “Fenice railla
nairaimo niedi riiticai” raillano jaiacadimaci.

Nainomo rollime facaiseconi iacadimaci. Fenice
Cretamo ite. Naie igobedi jitoma billa beici dine

eruaide. 13 Beici dinena aifidi bia, “cai jitailla
aifidi bite” raillanona, suifiodicai. Creta iairei
monaillai fuemo jaidicai. 14 Ie mei raire cai

dine eo_riire aifi bite. Naie aifi noci deisoilla
dinena bite. 15 Botena oni uite, Botena atona
eronenidicai. Ie muidona jamai ebena jaidicai.

Aifidi caina iese uite. 16 Janorede uiasi fuemo

aifi raise ifienanomo jaidicai. Nai uiasi mameci
Clauda. Faififiellena bote ie janorede nocae sefuire
a aifiodicai. 17 A aifiua mei, rao diga botena ruica
maiticai. Sirte railla conillie illanomo cai joodai
raillano, velaiaina duifiodicai. Iemei aifi jamai
uigacai. 18Ie areruido aifi riire illa jira, cargana
oni dotadicai. 19 Dane ie are bote ie raruiai, cai
onolli diga, oni dotadicai. 20 Diga irui jitoma
bainide. Diga irui ucuai jiai bainide. Aifi eo riire
nia ite. Cai jillobifiellemo jai ocuirifiedicai.

21 Diga irui cai guifiena mei, Pablo naimacimo
llote:

—Nabaifiiai, cue uaina navui iinotiomoidena,
niadedi bie isoi sefuifiedicai. Cretamo cai
fiebidicaina, bie isoi sefuifiedicai. 22 Omoi
comeciaina ocuifio. Bie botedi faifite; iadedi
caimona jaca buna faififieite. 23 Jaive naiona
Jusifiamui jaienicidi cuemo bairede. Jusifiamuimo
jainaiaidicue. Naimiena sedadicue. 24 Naie jaienici
cuemo llote: “Pablo, jaciruifieno. Romamo o
nanoca illaima dine iitio. Jusifiamui ona duenailla
jira, nana o diga jaidino jilloitimaci”. 251e jira omoi
comeciaina ocuifio. Cuemo llua isoi, naimiedi bie
rafuena suitaite. Jusifiamui iena finuana iinoticue.
26 Nibai uiasimo jutadaiticai.

27 Catorce digarui naio illamona, Adria railla
monaillaimo jamai cai jaia, naiona daferui fa-
cal marineruaidi: “Enirue iaire ite” raillanona
comeciaina facadimaci. 28 Ie jira ie aforedinona
facadimaci. Veinte brazas aforede. Iemeinano nie
dinori illamona, dane facadimaci. Quince brazas
aforede. 29 Nofici illanomo naimaci bai_rail-
lano, fairillaillena, ie jillacimona cuatro lloelluna

faitimaci. Mona monaille sedadimaci. 30 Naie fa-
caise marineruai botemona aisiacadimaci. Ie jira

botemo ite nocaena ana monaillaimo dotadimaci,
bote jillacimona lloelluna faia isoi.

31 Iena ciuano, Pablo capitdmo llote.  Sol-
daduaimo jiai llote:

—Botemo bimaci fiebifieniadedi, jillofieitomoi.

32 e jira soldaduaidi nocae maia
raona jaitadimaci. Jai dinomo nocaena
fainonocaidimaci. 33 Nia monaiiienia, Pablo nana
caimo llote:

—~Guifio. Catorce digarui illanona, jai
guifiedomoi. 34 Ie jira guifio, omoi mairillesa. Ua
faififieitomoi.

35 Jese naimie raillanona, Jusifiamuimo
iobillacinona fecade, nana comini illa uicomo.
Llomenicona tairuano, guite. 36 Nana naimaci
comeciai ocuifiocaida, jiai guitimaci. 37 Botemo
doscientos setenta y seis diese iticai. 3% Cai
monillamona, fiebide trigona monaillaimo oni
fadodicai, bote meenaifiellena.

39Te oni monaidemo, erodatemo, naie eniruena
uifiofiedicai. Igobemo conillici illana ciodicai.
Nainomo jamai ebena sijiacadicai. 40 Ie jira
lloelluna nainomo oni fainonocaidicai. Datarabe

maiana suifiodicai. Vela aifimo sebifioticai. Mon-
aillai fuemo enirue dine jai jaidicai. 41 Iemei

jaiciridifomo ridicai. Eniruemo jodate. Bote
muido eniruemo jaiaire jodate. Eo baguamona
jillaci taicosite. 42 Naimaci iamona jillobi rail-
lano, soldaduai llavecanona meineiacadimaci.
43Pablonajillotaiacana jira, capitdniena rairuide.
Llote:

—Nano iana uifiotino diese monaillaimo ana
daia. Eniruemo jai. 44 Jiaino bote ie rabicido

juicaida icana jai. Jiaino bote ie raruiaido juicaida
icana jai. —Iese eniruemo nana marena ridicai.

28

Maltamo naimaci illa rafue

1 Jai cai jillua mei, Malta railla uiasimo cai
illana uifioticai. 2 Nainomo ite comini caina
marena feiflotimaci. Iraina bonotatimaci. Noci
deilla jira, rosirena jira, irai ecimo agaillena caina
uaidotimaci. 3 Pablo reiena ua mei, iraimo jonete.
Joniamona, jaio usirenamona, reigaimona jino
bite. Naimiena ainide. 4 Jaio naimie onollido
lliillana Malta comini ciuano, coniniri fiaitimaci:

—Nibai bimie comena meinetimie. Monaillai-
mona jillobide; iadedi jai bu naimiemo ibadi oga.

5 Jaiona ciuanona, Pablo iena iraimo dotade.
Iemei naimiemo jaca bue isoide rafue suifiede.

6 Comeciaina facadimaci: “Naimie onolli raire
sirite. Iemei raire fiodaite”. Are sedaja mei,

naimiedi jaca niese ifiede. Ie jira dane comeciaina
facajano raitimaci:

—Naimiedi nibai Jusifiamui.

7 Naie illanomona uiasi illaima enirue iaire ite.
Naimie mamecidi Publio. Caina marena feifiote.
Darui amani ie jofomo caina marena itatate.

8 Publio moo duide biide. Abi cuaride. Jeraina
feide. Ie jira naimie dine Pablo jaide. Jusifiamuimo
jiia mei, ie onolli naimiemo joniano, naimiena
jillotate. 9 Bie rafue suilla jira, naimie dine nana

uiasimo ite duidino bi-bidimaci. Naimacina jil-
lotate. 101e jira caimo iobillacinona eo fecadimaci.
Cai oni jaiadedi, cai jitailla ra caimo fecadimaci.

Romamo Pablo rilla rafue

11 Daje amani fivui illa mei, Alejandriamona
bite botedo jaidicai. Naie uiasimo nana rol-
lime facaiseconi naie bote ite. Mena jusifiamui
iaimaiai jorefio bote muidomo ite. Damie Castorna
mamecirede. Jiaimie Péluxna mamecirede. 12 Naie
botedo oni cai jaillanona, Siracusamo sijidicai.
Darui amani nainomo iticai. 13 Nainomona
jaillano Regiomo sijidicai. Darui illa mei, aifi
beici dinena billa jira, ie areruido Puteolimo
ridicai. 14 Sijia mei, nainomo creyentiaina baiticai.
Naimaci diga siete digarui cai illana jitaidimaci. Ie
mei Roma dine jaidicai. 15 Romamo nia cai rifienia,
nainomo ite creyentiai cai billana fididimaci. Cai
dine bitimaci. Foro de Apio railla nairaimo
damierie bitimaci. Jiaino Tres Tabernas railla
nairaimo bitimaci. Naimacina ciuano, Pablodi
Jusifiamuimo iobillacino fecade. Ie comecina jiai
ocuifiote. Cai diga Romamo jaidimaci. 16 Romamo
cai ria, capitan llavecanona ie illaimamo fecade.
Carcelmo Pablona naie illaima orefiede; iadedi
Pablo ie ibauiga jofomo eneno oni orede. Aisii
raillano, daje soldado nainomo naimiena sedade.

Romamo Pablo llofuia rafue

17 Darui amani illa mei, Pablo Romamo ite
nanoca judiuaina uaidote. Danomo ofilla mei,
naimacimo llote:

—Caimaci, jaca  buena cai cominimo
finofiedicue. Cai einamaci llogacinuaina jaca

iinoticue; 18 jadedi Jerusalémo cuena gaitajano,

romanuai nairai cominimo cuena fecadimaci.
Romanuai nairai comini cuemo jicanua mei,

cuena marena oretaiacade, fiodaillafue cuemo
ifiena jira; 19 iadedi judiuai: “Dama ite” railla jira,
cai nanoca illaima dine jaillena jicanoticue; iadedi
cue nairai diga jaca icirifiedicue. 20 Omoi diga
Naillena, omoina cioacadicue. Fiodaillamona ico
comini jillollena cue llofuecabilla jira, bie lloeo
diga maigacue.

21Uai otimaci:

—Judeamona jiaino ona cuega cartana jaca
feifiofedicai. Caimo o rafuena llollena, jaca buna
bifiede. Bene jaca bu ona jeare faifiede. 22 Ie jira
omona naie rafuena cacaacadicai. Naga illanomo
comini o llofuiana uaitajana uifioticai. Creyen-
tiaina jeare faitimaci. Iena fididicai. Ie jira caimo
iena raise llono.

23 Naimie dine dane billiruina llotimaci. Ie
mei ailluena comini naimie jofomo bitimaci.

Naimie anamo naimaci illana Jusifiamui jitailla
jira, Jusifiamui dibeimo naimaci comeciai
iuaina meiduana llofuete. Moisés micori
llogacinuaimona, Jusifiamui facaina lloraini
micoriai cuegafuiaimona, Jesuna llofuete. 24 Jiaino
naimie llofuiana iinotimaci. Jiaino iinofedimaci.
25Nana naimaci comeciaina daje isoi lloifiedimaci.
Iemona oni jaidimaci. Nia jaifienia, naimacimo
Pablo llote:

—Jusiflamui Jorefiodi Isafas micorina cai

usumatiaimo raise llotatate. Omoi usumatiai
micoriaiilla isoi nia itomoi. Isaias micoridi omoina
jai cuega rafue jai suide. Naimie micori cuete:

26 Jusifiamui llote: “Bie comini dine mai jai.

Llono: ‘Cue rafuena cacaitomoi; iadedi iena ca-
caifieitomoi.

Rafuena cioitomoi; iadedi iena uifofieitomoi.

270moi comeciai jai tainomo ite isoide.

Omoi jefona jai cacaifiedomoi isoidomoi. Cue ra-
fuena jai cacaifiedomoi.

Jai uisinidomoi isoidomoi.  Sifio rafuena jai
cioiacaifiedomoi. Iena jai uifioiacaifiledomoi.

Cue dibeimo iacaifiedomoi, omoina cue jilloitai

raillanona’ ”. . .
28 Jusifiamui rafuena omoi iinofiena muidona,

judiuaifiedinodi Jusiflamui naimacina jilloitaia-
canana jai fididimaci. Naimaci iena cacareitimaci.

29 Jese naimie llua mei, judiuaidi coniniri siado-
cana abido jaidimaci.

30 Mena afios Pablo ie jofomo ite. Ie illa
dinori naie jofona ibauide. Nainomo nana naimie
dine bite cominina feifiote. 31 Naimie anamo
naimaci illana Jusifiamui jitailla jira, Jusifiamui
dibeimo naimaci comeciai iuaina meiduana llo-
fuete. Marefodo llofuete. Naimiedi cai Nama Jesu-
cristo rafuena llofuete. Jaca budi naimie llofuiana
rairuifiede. Teofilo, jaca digacino omo jai lloticue.
Mai. Lucadicue.

